
2014 ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ 
ᑲᑎᒪᕐᔪᐊᕐᓂᕐᒧᑦ

ᓄᓇᕗᒻᒥ ᓂᕆᔭᒃᓴᖃᕆᐊᖃᕐᓂᕐᒧᑦ 
ᐅᐸᓗᖓᐃᔭᕈᑕᐅᔪᖅ

ᐊᒻᒪ
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᑦ 2014-16



• ᑯᐊᐸᒃᑯᑦ ᐃᓚᒌᓴᒃᑯᑦ (ACL)

• ᐊᕐᕕᐊᒥ ᖃᓄᐃᓐᖏᑦᑎᐊᕐᓂᕐᒧᑦ ᑐᑦᑕᕐᕕᒃ (AWC)

• ᓂᕆᑎᑦᑎᓂᖅ ᐃᓚᓐᓂᒃ (FMF)

• ᓄᓇᕗᑦ ᒐᕙᒪᒃᑯᑦ (GN)

 - ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ (CH)

 - ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ (EDT)

 - ᐃᓕᓐᓂᐊᖅᑐᓕᕆᔨᒃᑯᑦ (EDU)

 - ᐊᕙᑎᓕᕆᔨᒃᑯᑦ (DOE)

 - ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ (EIA)

• ᓄᓇᕗᒻᒥ ᑭᓪᓕᓯᓂᐊᖅᑎᒃᑯᑦ (NBS)

 - ᐃᓚᒌᓄᑦ ᐱᔨᑦᑎᖅᑎᐅᔪᑦ (FS)

 - ᑮᓇᐅᔭᓕᕆᔨᒃᑯᑦ (DOF)

 - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ (DH)

 - ᒪᓕᒐᓕᕆᔨᒃᑯᑦ (DOJ)

 - ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ (NHC)

• ᐃᓕᑕᖅᓯᓂᖅ − ᓄᓇᕗᒻᒥ ᐅᖃᓕᒫᕐᓂᕐᒧᑦ 
ᑎᑎᕋᕐᓂᕐᒧᑦ ᑲᑎᒪᔩᑦ (I – NLC)

• ᐃᓕᓴᖅᓯᕕᒃ ᑲᑐᔾᔨᖃᑎᒋᑦ (IS)

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (KitIA)

• ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ (KivIA)

• ᓴᓂᐊᓂ ᐊᓪᓚᕝᕕᒃ (LO)

• ᓂᕿᑦᑎᐊᕙᒃ ᑲᑎᒪᔨᕋᓛᑦ (NC) –ᐃᒃᓯᕙᐅᑕᖃᖅᑐᑦ 
ᓄᓇᕗᒻᒥ ᓱᒃᑰᓗᐊᖁᔨᓐᖏᓂᕐᒧᑦ ᑎᑎᕋᕐᕕᖓ

• ᓂᐅᕕᖅᑎᒃᑯᑦ (NWC)

• ᓄᓇᕗᒻᒥ ᓱᒃᑰᓗᐊᖁᔨᓐᖏᓂᕐᒧᑦ ᑎᑎᕋᕐᕕᖓᑦ(NA-PS)

• ᓄᓇᕗᒻᒥ ᓯᓚᑦᑐᓴᕐᕕᒃᑯᑦ (NAC)

• ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ(NDC)

• ᓄᓇᕗᒻᒥ ᖃᐅᔨᓴᕐᕕᐅᔪᖅ (NRI)

• ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑦ (NTI)

• ᐱᓕᕆᐊᖅ ᓄᓇᕗᒻᒥ (PN)

• ᖃᐅᔨᒋᐊᖅᑏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᖃᐅᔨᓴᕐᕕᐅᔪᖅ (QHRC)

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (QIA)

• ᑐᑭᓯᒋᐊᕐᕕᒃ ᑲᑎᕝᕕᒃ (TFC)

ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ
ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ ᑲᑎᒪᒋᐅᔪᔪᑦ ᓯᕗᓪᓕᖅᐹᒥᑦ ᔫᓂ 26, 2012 ᐃᖃᓗᓐᓂᑦ. ᑲᑎᒪᓂᖅ 
ᐃᓚᒋᔭᖃᔪᔪᖅ ᑭᒡᒐᖅᑐᐃᔨᓂᑦ 7-ᓂᑦ ᐱᓕᕆᕝᕕᓐᓂᑦ ᒐᕙᒪᒃᑯᓐᓂᑦ ᓄᓇᕗᒻᒥ ᐊᒻᒪ ᓯᑕᒪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 
ᐃᓚᒋᔭᐅᔪᑦ ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ ᑕᐃᒪᖓᓂᑦ ᐊᖏᓪᓕᒋᐊᖅᓯᒪᔪᖅ ᐃᓚᒋᔭᐅᑦᓱᑎᒃ ᐅᑯᐊ 
ᑲᑐᔾᔨᖃᑎᒌᑦ:

ᐃᓚᒋᔭᐅᔪᑦ ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ ᐃᓱᒪᖅᓲᑎᒋᔭᖅ ᒪᑐᐃᖓᑦᓱᓂᓗ ᓄᓇᕗᒻᒥ ᑲᑐᔾᔨᖃᑎᒌᓄᑦ 
ᐃᓚᒋᔪᓐᓇᕋᑦᑎᒍ ᑕᑯᓐᓇᖅᑕᑎᓐᓂᑦ ᓂᕆᔭᑦᓴᖃᑦᓯᐊᖁᔨᓂᕐᒥᑦ ᓄᓇᕗᒻᒥ.

“ᐃᓄᐃᑦ ᐃᓅᑯᑖᑦᓯᒪᔪᑦ ᐆᒪᓇᓱᐊᖅᓱᑎᒃ - 
ᐊᐅᑦᑎᓐᓃᒻᒪᑦ ᓂᕿᑦᓯᐅᓂᕐᒥᑦ ᐃᑲᔪᕐᓂᕐᒥᓪᓗ 

ᐊᓯᑦᑎᓐᓂᑦ ᑳᑦᑐᖃᓕᕋᐃᒻᒪᑦ. ᐃᓄᐃᑦ 
ᐅᑭᐅᖅᑕᖅᑐᓕᒫᒥᑦ ᑐᑭᓯᓯᒪᔪᑦ ᐅᖃᐅᓯᕐᒥᑦ ‘ᑳᓐᓂᖅ’ 

ᖃᖓᓂᓂᑦ ᐅᓪᓗᒥᒧᑦ. ᑲᒪᒋᔭᐅᖃᑦᑕᖅᓯᒪᔪᖅ 
ᐊᖅᑯᑎᖃᖅᓱᑎᑦ ᐅᑕᖅᑭᓂᒃᑯᑦ, 

ᓈᒻᒪᒋᔭᖃᕐᓂᕐᒥᑦ, ᐊᒻᒪᓗ ᐱᐅᓯᒋᐊᖅᑎᑦᓯᔪᑎᓂᑦ. 
ᑳᑦᑕᐃᓕᒪᓇᓱᐊᖃᑦᑕᐅᓚᐅᖅᓯᒪᕗᑦ ᓯᕗᓕᕗᑦ 
ᐅᓪᓗᒥ ᑕᐃᒪᐃᑦᑐᓐᓇᕐᒥᔪᒍᑦ ᐅᓪᓗᒥ ᐊᑐᕐᓗᑕ 

ᐊᔾᔨᒌᖏᑦᑐᓂᑦ ᖃᓄᐃᓕᐅᕈᑕᐅᔪᓂᑦ.”
ᓂᕆᑎᑦᓯᓂᖅ ᐃᓚᓐᓂᑦ

(2013)



1

 
“ᓂᕆᔭᒃᓴᖃᐃᓐᓇᕐᓂᖅ ᓴᖅᑭᔮᓲᖑᕗᖅ ᐃᓄᓕᒫᑦ ᖃᖓᓕᒫᖅ, ᑎᒥᒃᑯᑦ 

ᑮᓇᐅᔭᓕᐅᕈᑎᒃᑯᓪᓗ ᐊᑐᐃᓐᓇᖃᖅᑎᓪᓗᒍ ᓈᖕᒪᒃᑐᓂ, ᐊᑦᑕᓇᓐᖏᑦᑐᓂ 
ᓂᕿᑦᑎᐊᕙᐅᔪᓂᓪᓗ ᓂᕆᔭᒃᓴᖃᖅᑎᓪᓗᒋᑦ ᑎᒥᖏᑕ ᑭᓐᖑᒪᔭᖏᓐᓂ 

ᐊᒻᒪ ᓂᕿᓂᒃ ᐱᐅᒋᔭᖏᓐᓂᒃ ᕿᑲᑐᐃᓐᓇᖏᑦᑐᓂ ᖃᓄᐃᓐᖏᑦᑎᐊᖅᑐᓂ 
ᐃᓅᓯᖃᕐᓂᐊᕈᑎᒃ.”

ᓂᕿᓄᑦ ᐱᕈᖅᓰᓂᕐᒧᑦ ᑲᑐᔾᔨᖃᑎᒌᑦ, ᓯᓚᕐᔪᐊᒥ ᑲᑐᔾᔨᖃᑎᒌᑦ (2003)

 “ᓄᓇᕗᒻᒥᐅᑦ ᓂᕆᔭᒃᓴᖅᑕᖃᐃᓐᓇᖁᒐᑦᑎᒍᑦ, ᐃᒫᒃ ᑐᑭᖃᖅᑐᖅ 
ᓄᓇᕗᒻᒥᐅᓕᒫᑦ, ᖃᖓᓕᒫᖅ, ᐱᖃᕐᓂᐊᕐᒪᑕ ᑎᒥᖏᓐᓄᑦ ᑮᓇᐅᔭᓕᐅᕈᑎᒃᑯᓪᓗ 

ᐊᑐᐃᓐᓇᖃᐃᓐᓇᕐᓗᑎᒃ ᓈᒻᒪᒃᑐᓂᒃ, ᓂᕿᑦᑎᐊᕙᐅᔪᓂᒃ ᐊᒻᒪ ᐃᓕᖅᑯᓯᖏᑦᑎᒍᑦ 
ᐱᑕᖃᕆᐊᖃᖅᑐᓂᒃ ᓂᕿᓂᒃ.”

ᒪᑭᒪᓂᖅ ᐸᕐᓇᒍᑕᐅᔪᖅ: ᑲᑐᔾᔭᐅᓪᓗᓂ ᐱᔭᐅᓇᓱᐊᖅᑐᖅ 
ᐊᔪᖅᓴᓗᐊᕐᓂᖅᑕᖃᖁᓇᒍ (2011)

ᐱᒋᐊᕈᑎᖓ
ᓄᓇᕗᒻᒥᐅᑦ ᑲᑐᔾᔨᖃᑕᐅᒻᒪᑕ ᐊᖏᖅᓯᒪᓪᓗᑎᒃ ᑲᒪᒋᓇᓱᐊᕐᓗᒍ ᓇᓗᓇᐃᖅᑕᐅᓯᒪᔪᖅ ᓂᕆᔭᒃᓴᖃᑦᑎᐊᖃᑦᑕᖏᓐᓂᐅᔪᖅ.1 
ᖃᐅᔨᒪᔭᐅᔪᖅ ᑕᕝᕙᓂ 2007-2008−ᒥ ᐃᓄᐃᑦ ᓱᕈᓯᐅᔪᑦ ᑎᒥᖏᑕ ᖃᓄᐃᓐᓂᖏᓐᓄᑦ ᖃᐅᔨᓴᕐᓂᐅᓚᐅᖅᑐᖅ 
ᓇᓗᓇᐃᖅᓯᓯᒪᒻᒪᑦ ᑕᒪᒃᑯᐊ 7 ᖁᓕᓂᑦ ᐃᓄᐃᑦ ᐃᓕᓐᓂᐊᕆᐊᕈᓐᓇᓯᓐᖏᑦᑐᑦ ᓱᓕ ᓄᓇᕗᒻᒥ ᓂᕆᔭᒃᓴᖃᓐᖏᓗᐊᖅᐸᒻᒪᑕ 
ᐃᓪᓗᖏᓐᓂ.2 ᐊᑐᐃᓐᓇᖃᕐᓂᖅ ᓂᕿᑦᑎᐊᕙᒻᒧᑦ ᐊᒻᒪ ᐊᑭᑐᓗᐊᓐᖏᑦᑐᓄᑦ ᓂᕿᓄᑦ ᐊᒃᓱᕈᕐᓇᖅᓯᒪᓕᕐᒪᑦ ᓄᓇᕗᒻᒥᐅᓄᑦ 
ᐊᕐᕋᒍᒐᓴᓐᓄᑦ, ᐊᒻᒪ ᑕᒪᓐᓇ ᓴᖅᑭᖅᓯᒪᓕᕐᒪᑦ ᑕᒪᒃᑯᓄᖓ ᓂᕈᐊᖅᑕᐅᓯᒪᔪᓄᑦ ᐃᓱᒫᓗᒍᑎᒋᔭᐅᒻᒪᕆᑦᑐᓂ ᐊᒻᒪ ᐃᓄᓐᓄᑦ.  

2009-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᓴᖅᑮᓚᐅᖅᑐᑦ ᑎᑎᖃᖅᓯᒪᔪᒥᒃ ᓇᓗᓇᐃᖅᓯᓯᒪᔪᒥᒃ ᓯᕗᓪᓕᐅᔾᔭᐅᖁᔭᐅᔪᓂᒃ, ᑕᒪᑉᑕ, 
ᓇᓗᓇᐃᖅᓯᓯᒪᓪᓚᕆᑦᑐᑎᒃ ᐱᒻᒪᕆᐅᓂᖏᓐᓂᒃ ᐊᖑᒻᒪᑎᓂᕐᒧᑦ ᐃᓅᓇᓱᐊᕈᑕᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ, ᐱᖃᓯᐅᑎᓪᓗᒋᑦ 
ᐊᑭᑐᐊᓗᓐᖏᑦᑐᒥᒃ, ᓂᕿᑦᑎᐊᕙᐅᔪᓂᒃ. ᐃᓚᒋᓪᓗᓂᒋᑦ ᑕᒪᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ, ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ 
ᐅᐸᓗᖓᐃᔭᐃᓂᐊᕋᒥᒃ ᐊᒻᒪ ᐊᑐᓕᖅᑎᑦᑎᒋᐊᕐᓗᑎᒃ ᖃᓄᖅ ᐊᔪᖅᓴᓗᐊᓐᖏᓐᓂᖅᓴᐅᓕᕈᑎᒃᓴᒥᒃ ᐅᐸᓗᖓᐃᔭᐅᑎᐅᔪᒥᒃ.3

2010-2011−ᖑᑎᓪᓗᒍ, ᓄᓇᕗᒻᒥ ᑲᑎᒪᕐᔪᐊᕐᓂᐅᓚᐅᖅᑐᖅ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐃᓄᓐᓂᒃ 
ᐅᖃᖃᑎᖃᖃᑦᑕᒻᒪᕆᓚᐅᕐᒪᑕ ᑐᓴᖅᑎᑦᑎᓇᓱᐊᖅᑐᑎᒃ ᖃᓄᖅ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐸᕐᓇᒍᑕᐅᔪᒥᒃ. ᑕᒪᓐᓇ 
ᐱᖃᓯᐅᔾᔨᒪᐅᖅᑐᖅ ᑐᑭᓯᓇᓱᐊᖅᑐᑎᒃ ᖃᓄᖅ ᖃᐅᔨᖃᑦᑕᖅᓯᒪᒻᒪᖔᑕ ᓂᕆᔭᒃᓴᖃᖅᐸᖏᓐᓄᑦ ᓄᓇᕗᒻᒥᐅᑦ. ᑕᐃᒪᓕ 
ᓴᖅᑮᓕᓚᐅᖅᑐᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ. ᒪᑭᒪᓂᕐᒧᑦ ᐸᕐᓇᒍᑕᐅᔪᖅ: ᑲᑐᔾᔨᓪᓗᑎᒃ ᐱᓕᕆᐊᖑᔪᖅ 
ᐊᔪᖅᓴᓗᐊᖅᑕᐃᓕᓂᕐᒧᑦ, ᑎᓕᐅᕆᓪᓗᑎᒃ “ᑕᐃᒃᑯᓂᖓ ᓯᕗᒃᑲᑕᖅᑎᐅᓪᓗᐊᑕᖅᑐᓂᒃ ᑲᒪᒋᔭᖃᖅᑐᓂᒃ ᓂᕿᒃᓴᖅᑕᖃᖁᓪᓗᒋᑦ 
ᐱᓕᕆᖃᑎᒌᑦᑎᐊᓂᖅᓴᐅᓪᓗᑎᒃ ᐃᑲᔪᖅᑕᐅᑦᑎᐊᕈᓐᓇᓂᐊᖅᓴᐅᓂᐊᕐᒪᑕ ᓄᓇᕗᒻᒥᐅᑦ.” ᒪᑭᒪᓂᕐᒧᑦ ᐸᕐᓇᒍᑕᐅᔪᖅ 
ᐱᖃᓯᐅᔾᔨᓚᐅᖅᑐᖅ ᐊᖏᖅᓯᒪᓂᖃᖅᑐᑎᒃ “ᓴᖅᑮᓂᐊᖅᑐᒍ ᓄᓇᕗᒻᒥᐅᑦ ᓂᕿᒃᓴᖃᖁᓪᓗᒋᑦ ᑲᑐᔾᔨᖃᑎᒌᓂᒃ... ᐊᒻᒪ ᐋᖅᑭᓗᑎᒃ 
ᓄᓇᕗᒻᒥ ᖃᓄᖅᑑᕐᓂᐊᖅᑐᒥᒃ ᓂᕆᔭᒃᓴᖅᑕᖃᖁᓪᓗᒍ.”4

ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ ᓴᖅᑭᓯᒪᔪᖅ ᑕᒪᒃᓱᒪᓐᖓᑦ ᐊᖏᕈᑕᐅᓯᒪᔪᒥᒃ. ᐅᐸᓗᖓᐃᔭᖅᑕᐅᓚᐅᖅᑐᖅ 
ᓄᓇᕗᒻᒥᐅᑦ ᓂᕆᔭᒃᓴᖃᖁᓪᓗᒋᑦ ᑲᑐᔾᔨᖃᑎᒌᓐᓂᒃ, ᐅᐸᓗᖓᐃᔭᕈᑕᐅᔪᖅ ᓴᖅᑭᓯᒪᔪᖅ ᐃᓄᓐᓂᒃ ᐱᓕᕆᖃᑎᖃᖅᑐᑎᒃ 
ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᑐᖅᑕᐅᓚᐅᖅᑐᑦ ᐅᐸᓗᖓᐃᔭᐃᓪᓗᑎᒃ, ᒪᑭᒪᓂᕐᒧᑦ ᐸᕐᓇᒍᑕᐅᔪᒥᒃ, ᐊᑐᓕᖁᔭᐅᔪᑦ 
ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑕ 2010-2011 ᐊᕐᕌᒍᑕᒫᑦ ᐅᓂᒃᑳᖅ ᐃᓄᐃᑦ ᐃᓕᖅᑯᓯᖏᓐᓄᑦ ᐊᒻᒪ 
ᓄᓇᓕᓐᓄᑦ,5 ᐊᒥᓱᒻᒪᕆᐅᔪᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥᐅᓂᑦ ᑎᑎᕋᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂ ᖃᓄᒃᑲᓐᓂᖅ 
ᖃᐅᔨᓇᓱᓐᓂᕐᒧᑦ6 ᐊᒻᒪ ᖃᕋᓴᐅᔭᕈᔪᒃᑯᑦ ᑐᓴᖅᑎᑦᑎᓂᒃᑯᑦ, ᑕᒪᒃᑯᐊ ᓴᖅᑭᓯᒪᔪᑦ ᐃᓕᓐᓂᐊᖅᑐᓄᑦ ᐊᒻᒪ ᒐᕙᒪᒃᑯᓐᓄᑦ 
ᖃᐅᔨᓴᖅᑕᐅᔪᑦ, ᐊᒻᒪ ᓄᓇᕗᒻᒥᐅ ᓂᕆᔭᒃᓴᖃᑦᑎᐊᖁᓪᓗᒋᑦ ᑲᑎᒪᓂᐅᔪᒥ.7

ᓄᓇᕗᒻᒥᐅᑦ ᓂᕆᔭᒃᓴᖃᖁᓪᓗᒋᑦ ᐅᐸᓗᖓᐃᔭᕈᑕᐅᔪᖅ ᒪᓕᑦᑐᖅ ᐊᕐᕌᒍᓐᓃᒃ ᒪᕐᕉᓐᓂᒃ ᑲᑐᔾᔭᐅᓪᓗᑎᒃ ᐊᒃᓱᕈᖅᓯᒪᓂᖏᓐᓂᒃ, 
ᐊᒻᒪ ᓇᓗᓇᐃᖅᓯᓪᓗᑎᒃ ᖃᓄᐃᓕᐅᕆᐊᖃᕐᓂᖏᓐᓂᒃ ᓂᕆᔭᒃᓴᖃᕈᓐᓇᖅᓯᕙᓪᓕᐊᓂᖏᓐᓄᑦ ᓄᓇᕗᒻᒥ.

1 ᐅᐊᐃᑮᒡ, J., ᐋᔅᐳᐊᓐ, G., ᓯᑕᑦᕼᐋᒻ, S., ᑐᓴᑦ ᐃᔅᓴᓗᒃ, M(2013). ᐱᓕᕆᖃᑎᒌᓐᓂᖅ ᓂᕿᖃᑦᑎᐊᕐᓂᕐᒧᑦ ᓄᓇᕗᒻᒥ. ᓄᓇᕐᔪᐊᕐᒥᑦ ᐱᕙᓪᓕᐊᔪᑦ ᑎᑎᖅᑲᑦ 
ᐅᑭᐅᖅᑕᖅᑐᒥᑦ ᐋᓐᓂᐊᖅᑐᓕᕆᓂᕐᒧᑦ. 72: 21201.

2 ᐃᒍᓚᓐ, G.M., ᐸᐃᓯ, A., ᓴᐅ, Z., ᓱᐳᓪ, I.. (2010). ᓂᕆᔭᒃᓴᖃᑦᑎᐊᖃᑦᑕᖏᑦᑐᑦ ᓄᓴᕗᒻᒥ ᐃᓕᓐᓂᐊᕆᐅᕐᓂᐅᖏᑦᑐᑦ: ᓄᓇᕗᒻᒥ ᐃᓄᐃᑦ ᓱᕈᓯᑦ 
ᖃᓄᐃᓐᖏᓐᓂᕐᒧᑦ ᖃᐅᔨᓴᕈᑕᐅᔪᑦ, 2007-2008. ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒋᖏᓐᓂ ᑎᑎᕋᖅᑕᐅᓯᒪᔪᑦ, 182:243-248.

3 ᓄᓇᕗᑦ ᒐᕙᒪᒃᑯᑦ (2009). ᑕᒪᑉᑕ: ᓯᕗᓂᒃᓴᓕᐅᕐᓂᖅ ᑲᑐᔾᔨᓪᓗᑕ (2009-2013), ᒪᒃᐱᖅᑐᒐᖅ 11.
4 ᓄᓇᕗᒻᒥ ᑲᑎᒪᕐᔪᐊᖅᑐᑦ ᐊᔪᖅᓴᓗᐊᖃᑦᑕᕐᓂᖅ ᐱᔾᔪᑕᐅᓪᓗᓂ (2011). ᒪᑭᒪᓂᕐᒧᑦ ᐸᕐᓇᐅᑦ: ᐱᓕᕆᖃᑎᒌᒍᑕᐅᔪᖅ ᐊᔪᖅᓴᖃᑦᑕᕐᓂᖅ ᐱᔾᔪᑕᐅᓪᓗᓂ, 
ᒪᒃᐱᖅᑐᒐᖅ 6.

5 ᓄᓇᕗᑦ ᑐᙵᕕᒃᑯᑦ (2012). 2010-2011 ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐃᓕᖅᑯᓯᖓ ᐊᒻᒪ ᐃᓅᖃᑎᒌᑦ: ᖃᓄᐃᓕᖓᓂᖓ 

ᖃᓄᖅᑑᕆᐊᖃᓕᕐᓂᖅ: ᓂᕆᔭᒃᓴᖃᑦᑎᐊᖃᑦᑕᖏᓐᓂᕐᒧᑦ 
ᓄᓇᕗᒻᒥ
ᐊᒥᓲᓂᖏᑦ ᓂᕆᔭᒃᓴᖃᑦᑎᐊᖅᐸᓐᖏᑦᑐᓄᑦ ᓄᓇᕗᒻᒥ
ᓂᕆᔭᒃᓴᖃᑦᑎᐊᖏᓐᓂᐅᕙᑦᑐᖅ ᐊᑦᑐᐃᓂᖃᖅᑐᖅ ᐊᔾᔨᒌᓐᖏᑦᑐᓄᑦ ᐃᓅᖃᑎᒌᓄᑦ ᓯᓚᕐᔪᐊᒥ, ᑎᒥᒧᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐱᔾᔪᑕᐅᒻᒪᕆᓕᕐᒪᑦ ᓄᓇᕗᒻᒥᐅᓄᑦ. ᐊᒥᓲᓂᖏᑦ ᑕᒪᒃᑯᐊ ᓂᕆᔭᒃᓴᖃᑦᑎᐊᐸᓐᖏᑦᑐᑦ ᑐᐊᕕᕐᓇᖅᑐᒦᒻᒪᕆᓕᕐᒪᑕ ᓄᓇᕗᒻᒥ  
(ᐊᔾᔨᓐᖑᐊᖅ 1). ᐃᓄᐃᑦ ᑎᒥᖏᒍᑦ ᖃᓄᐃᓐᓂᖏᓐᓂᖏᓐᓄᑦ ᖃᐅᔨᓴᕈᑕᐅᓯᒪᔪᖅ ᓇᓗᓇᐃᖅᓯᓯᒪᓚᐅᕐᒪ ᑕᐃᒃᑯᐊ 70 
ᐳᓴᓐᑎᑲᓴᐅᔪᑦ ᐃᓄᐃᑦ ᐃᓪᓗᖏᓐᓂ ᓄᓇᕗᒻᒥ ᓂᕆᔭᒃᓴᖃᑦᑎᐊᖃᑦᑕᖏᒻᒪᑕ .8  ᑖᓐᓇ 8−ᖏᖅᓱᓗᐊᖅᑐᒥ ᖁᕝᕙᓯᓐᓂᖅᓴᐅᔪᖅ 
ᐊᒻᒪ ᖁᕝᕙᓯᓐᓂᖅᐸᐅᓪᓗᓂ ᐊᒥᓲᓂᖏᓐᓄᑦ ᓂᕆᔭᒃᓴᖃᑦᑎᐊᖅᐸᓐᖏᑦᑐᑦ ᑕᒪᒃᑯᓇᓂ ᓄᓇᖃᖅᑳᖅᓯᒪᔪᓂᑦ 
ᐊᔪᖅᓴᙱᓐᓂᖅᓴᐅᔪᒥᑦ ᓄᓇᓕᕐᔪᐊᕐᒥᑦ.8,9

ᐊᑦᑐᐃᓂᖃᕈᓐᓇᕐᓂᖓ ᓂᕿᒃᓴᖃᑦᑎᐊᖃᑦᑕᖏᓐᓂᐅᑉ ᑎᒥᒧᑦ ᐃᓅᓯᕐᒧᓪᓗ 
ᖃᓄᐃᓐᖏᑎᐊᕐᓂᕐᒧᑦ
ᑭᒃᑯᓕᒪᑦ ᓄᓇᕗᒻᒥ ᖃᐅᔨᖃᑦᑕᖅᑐᐃᓐᓇᐅᒻᒪᑕ ᐊᑦᑐᐃᓂᖃᕈᓐᓇᕐᓂᖓᓂᒃ ᓂᕆᔭᒃᓴᖃᑦᑎᐊᖏᓪᓗᓂ 
ᐊᔾᔨᒌᓐᖏᑐᑎᒍᑦ. ᐱᓗᐊᓐᖑᐊᖅᑐᖅ, ᓂᕆᔭᒃᓴᖃᑦᑎᐊᖏᓐᓂᒃ ᐊᑦᑐᐃᓂᖃᓪᓚᕆᑦᑐᖅ ᐃᓅᑉ ᑎᒥᖓᓂ ᐊᒻᒪ ᐃᓅᓯᖓᓂ. 
ᓂᕆᔭᒃᓴᖃᑦᑎᐊᖃᑦᑕᖏᓐᓂᖅ ᐊᑦᑕᕐᓇᐅᑎᖃᕈᓐᓇᖅᐳᖅ ᐋᓐᓂᐊᖑᐃᓐᓇᓕᕈᓐᓇᖅᑐᓂᒃ, ᐊᑦᑐᐃᓂᖃᖅᑐᓂᓪᓗ ᐃᓱᒪᒥᒃ, 
ᐃᓕᓴᕋᐃᓐᖏᓕᖅᑎᑦᑎᔪᓐᓇᖅᑐᓂᓗ.11 ᓂᕆᔭᒃᓴᖃᑦᑎᐊᖏᓐᓂᐅᔪᖅ ᓄᓇᕗᒻᒥ ᐊᒥᓲᓂᖅᓴᐅᔪᓂᒃ ᐃᒃᐱᓐᓇᐅᑎᖃᕈᓐᓇᕐᒥᔪᖅ 
ᑭᓱᑐᐃᓐᓇᕐᓂ ᑐᕌᖓᓪᓚᕆᓐᖏᑦᑑᒐᓗᐊᓂᒃ; ᐅᐱᓐᓇᕋᓂ ᓂᕆᔭᒃᓴᖃᑦᑎᐊᖏᓐᓂᖅ ᐊᑦᑐᐃᔪᓐᓇᖅᑐᖅ ᐃᓚᒌᓂᒃ ᐊᒻᒪ 
ᓄᓇᓕᐅᔪᓂᒃ, ᐊᑦᑕᕐᓇᕆᓪᓗᓂᓗ ᐃᓄᐃᑦ ᒪᑭᒪᔪᓐᓇᑦᑎᐊᕐᓂᖏᓐᓄᑦ, ᐃᓕᖅᑯᓯᐅᔪᑦ ᐊᑦᑐᖅᑕᐅᔪᓐᓇᕐᓂᖓᓂᒃ, ᐊᒻᒪ 
ᑮᓇᐅᔭᑎᒍᑦ ᐱᕙᓪᓕᐊᔪᓕᕆᓂᕐᒥᒃ. ᓄᓇᕗᒻᒥᐅᓕᒫᑦ ᐊᓪᓛᑦ ᑕᐃᒃᑯᐊ ᓂᕆᔭᒃᓴᖃᑦᑎᐊᖅᐸᑦᑑᒐᓗᐊᑦ, ᐊᑦᑐᖅᑕᐅᓂᖃᕐᒪᑕ 
ᐊᑲᐅᓐᖏᑦᑐᒃᑯᑦ ᐊᑦᑐᐃᓂᖓᓂᒃ ᓂᕆᔭᒃᓴᖃᑦᑎᐊᖏᓐᓂᐅᔪᖅ.

ᐱᔭᕆᐊᑐᓂᖏᑦ ᐱᔾᔪᑎᒋᔭᐅᔪᑦ ᓂᕆᔭᒃᓴᖃᕆᐊᖃᕐᓂᕐᒧᑦ ᓄᓇᕗᒻᒥ
ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ ᐋᖅᑭᒃᓱᐃᓯᒪᖕᒪᑕ ᑎᓴᒪᐅᓕᖅᑲᖓᔪᓂᒃ ᐃᓗᓕᖏᑦ ᓂᕆᔭᒃᓴᖃᑦᑎᐊᕐᓂᕐᒧᑦ: 
ᐊᑐᐃᓐᓇᐅᓂᖓ (ᓂᕐᔪᑏᑦ ᓄᓇᐃᓐᓇᕐᒥᑦ ᓈᒻᒪᓐᓂᖏᑦ ᐅᕝᕙᓘᓐᓃᑦ ᓂᖀᑦ ᓂᐅᕕᕐᕕᖕᒥᑦ), ᐱᔭᐅᔪᓐᓇᕐᓂᖏᑦ 
(ᑮᓇᐅᔭᖃᑦᑎᐊᕐᓂᖅ ᐊᖑᓇᓲᑎᒃᓴᓄᑦ ᐅᕝᕙᓘᓐᓃᑦ ᓂᐅᕕᕐᕕᖕᒥᙶᖅᑐᓂᒃ ᓂᕿᓂᒃ, ᐊᒻᒪᓗ ᐱᔪᓐᓇᐃᓐᓇᖃᑦᑕᕐᓂᕐᒥᑦ), 
ᐱᐅᓂᖏᓐᓄᑦ (ᓂᕿᑦᑎᐊᕙᐃᑦ ᐃᓕᖅᑯᓯᖏᓐᓄᑦ ᐊᑑᑎᖃᖅᑐᑦ), ᐊᒻᒪ ᐊᑐᖅᑕᐅᓂᖓ (ᖃᐅᔨᒪᓂᖅ ᖃᓄᖅ 
ᐱᔭᐅᒋᐊᖃᕐᒪᖔᖅ, ᑐᖅᑯᖅᑕᐅᓯᒪᒋᐊᖃᕐᒪᖔᖅ, ᑲᒪᒋᔭᐅᒋᐊᖃᕐᒪᖔᖅ ᐊᒻᒪᓗ ᓂᕆᔭᐅᒋᐊᖃᕐᒪᖔᖅ ᓂᕿᐅᔪᖅ). ᑕᒪᒃᑯᐊ  
ᐃᓗᓕᖏᑦ ᑲᒪᒋᔭᐅᑦᑎᐊᕆᐊᖃᖅᐳᑦ ᐊᑕᐅᑦᑎᒃᑯᑦ ᓂᕆᔭᒃᓴᖅᑕᖃᑦᑎᐊᕈᓐᓇᖁᓪᓗᒍ, ᑭᓯᐊᓂᓕ ᐊᒥᓱᓄᑦ ᐱᔭᕇᐊᑐᔪᓄᑦ 
ᐃᓗᓕᖃᖅᑐᑎᒃ ᓄᓇᕗᒻᒥ(ᐊᔾᔨᓐᖑᐊᖅ 2). 

ᐊᔾᔨᓐᖓᖅ 2. ᑎᓴᒪᐅᔪᑦ ᐃᓗᓕᖏᑦ ᓂᕆᔭᒃᓴᖃᑦᑎᐊᕐᓂᕐᒧᑦ ᐊᒻᒪ ᐃᓚᖏᑦ 
ᐱᔾᔪᑎᖏᑦ ᐊᑦᑐᐃᓂᖃᖅᑐᑦ ᑖᒃᑯᓂᖓ

• ᐃᓄᒋᐊᒃᓯᕙᓪᓕᐊᓂᕐᒧᑦ
• ᐊᕙᑎᐅᑉ ᐊᓯᔾᔨᐸᓪᓕᐊᓂᖓᓄᑦ
• ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ 

ᐆᒪᔪᐃᑦ
• ᐊᔾᔨᒌᓐᖏᑦᑐᑦ ᓇᒦᖃᑦᑕᕐᓂᖏᑦ 

ᐆᒪᔪᐃᑦ
• ᐊᒥᒐᖅᑐᑦ ᓂᐅᕕᐊᒥᓃᑦ ᓂᕿᑦ
• ᕿᑐᕐᖓᕇᑦ ᐃᓄᒋᐊᑦᑐᑦ

• ᐊᑭᑐᓂᖏᓐᓄᑦ 
ᑮᓇᐅᔾᔭᒃᓴᓗᐊᓐᖏᑦᑐᑦ

• ᓯᓚᐅᑉ ᐊᓯᔾᔨᐸᓪᓕᐊᓂᖓ
• ᐅᐸᒐᕐᓂᖏᓐᓂᒃ ᐊᖑᓇᓱᕝᕕᐅᔪᑦ
• ᐅᓯᔾᔪᑦ ᑭᖑᕙᖃᑦᑕᕐᓂᖏᑦ
• ᑲᑐᔾᔨᖃᑎᒌᓗᐊᕈᓐᓃᕐᓂᖅ
• ᑮᓇᐅᔭᐃᔭᕐᓂᖅ ᓱᕐᕋᓇᑦᑐᓂ 

ᐊᑐᕐᓂᓗᓐᓂᖅ

• ᐃᓕᖅᑯᓯᑐᖃᕐᓂᒃ 
ᖃᐅᔨᒪᓗᐊᕈᓐᓃᕐᓂᖅ

• ᓂᕿᓕᐅᕐᓂᕐᒥᒃ 
ᖃᐅᔨᒪᓗᐊᓐᖏᓐᓂᖅ

• ᐅᖃᓕᒫᒡᒐᕐᓂᖅ ᑎᑎᕋᒡᒐᕐᓂᖅ
• ᐅᖃᐅᓯᕐᒥᒃ ᐊᕝᕕᐊᕈᑎᖃᕐᓂᖅ
• ᑮᓇᐅᔭᓂᒃ ᖃᓄᖅ 

ᐊᑦᑐᑦᑎᐊᕆᐊᖃᕐᓂᕐᒧᑦ 
ᖃᐅᔨᒪᓗᐊᓐᖏᓐᓂᖅ

• ᖃᓄᐃᓐᖏᓐᓂᖏᑦ ᐆᒪᔪᑦ
• ᐊᕙᑎᐅᑉ ᓱᕈᓐᓇᖅᑐᖃᕐᓂᖓ
• ᓂᕿᑦᑎᐊᕙᐅᓂᖏᑦ ᓂᖀᑦ
• ᐅᓯᔭᐅᓪᓗᑎᒃ ᓱᕋᖃᑦᑕᕐᓂᖏᑦ 

ᓂᖀᑦ
• ᖃᐅᔨᒪᓗᐊᓐᖏᓐᓂᖅ 

ᓂᕿᑦᑎᐊᕙᐅᔪᓂᒃ

ᐊᑐᐃᓐᓇᐅᓂᖅ ᐱᔭᒃᓴᐅᓂᖏᑦ

ᐊᑐᕐᓂᖅ ᐱᐅᓂᖏᑦ

12 ᓄᓇᕗᑦ ᒐᕙᒪᒃᑯᖏᑦ (2009). ᑕᒪᑉᑕ: ᓯᕗᓂᒃᓴᓕᐅᕐᓂᖅ ᑲᑐᔾᔨᓪᓗᑕ (2009-2013).
13 ᓄᓇᕗᑦ ᒐᕙᒪᒃᑯᖏᑦ  (2007). ᓂᕿᑦᐊᕙᖃᕐᓂᖅ ᓄᓇᕗᒻᒥ: ᐋᖅᑭᒃᓯᒪᔪᑦ ᖃᓄᖅᑑᕈᑎᒃᓴᑦ
14 ᓄᓇᕗᑦ ᒐᕙᒪᒃᑯᖏᑦ (2008). ᐋᖅᑭᒃᓱᐃᓂᖅ ᖃᓄᐃᓐᖏᑦᑎᐊᖅᑐᓂ ᓄᓇᓕᐅᔪᓂᒃ: ᑭᒃᑯᑐᐃᓐᓇᕐᓄᑦ ᑎᒥᓄᑦ ᖃᓄᐃᓐᓂᖏᓐᓄᑦ ᐅᐸᓗᖓᐃᔭᕈᑕᐅᔪᖅ 
ᓄᓇᕗᒻᒥ (2008-2013).

15 ᓄᓇᕗᒻᒥ ᑐᓐᖓᕕᒃᑯᑦ ᑎᒥᖓᑦ (2012). 2010-2011 ᐊᕐᕌᒍᑕᒫᑦ ᐅᓂᒃᑳᖅ ᖃᓄᐃᓕᖓᓕᕐᓂᖓᓄᑦ ᐃᓄᐃᑦ ᐃᓕᖅᑯᓯᖏᑕ ᐊᒻᒪ ᐃᓄᐃᑦ. ᖃᓄᐃᓐᓂᖓ 
ᐃᓄᐃᑦ ᓱᕈᓯᑦ ᐊᒻᒪ ᐃᓅᓱᒃᑐᐃᑦ ᓄᓇᕗᒻᒥ.

ᒐᕙᒪᒃᑯᑦ ᐊᒻᒪ ᐃᓕᓐᓂᐊᕐᕕᔾᔪᐊᖑᔪᑦ ᑮᓇᐅᔭᓂᒃ ᐊᑐᖃᑦᑕᖅᓯᒪᔪᑦ ᖃᐅᔨᓴᕐᓂᐅᔭᕆᖃᖅᑐᓂᒃ ᑐᑭᓯᓇᓱᐊᖅᑐᑎᒃ ᖃᓄᖅ 
ᐊᑦᑐᐊᓂᖏᓐᓂᒃ ᐊᕝᕕᐊᕈᑕᐅᔪᑦ ᐊᒻᒪ ᐋᖅᑭᒍᑕᐅᔪᓐᓇᑐᐃᓐᓇᕆᐊᖃᖅᑐᑦ ᓂᕆᔭᒃᓴᖃᕆᐊᖃᕐᓂᖏᓐᓄᑦ ᓄᓇᕗᒻᒥ. 
ᖃᐅᔨᒪᔭᐅᑦᑎᐊᖅᑐᖅ ᑕᒪᓐᓇ ᐊᒃᓱᕈᕐᓇᕐᓂᖓ ᐊᒻᒪ ᐱᔭᕆᐊᑐᓂᖓ ᐊᖏᓂᖅᓴᐅᒻᒪᑦ ᐱᔭᐅᓇᓱᐊᖅᑑᒐᓗᐊᓂᒃ ᐊᑕᐅᓯᕐᒧᑦ 
ᑲᑐᔾᔨᖃᑎᒌᔪᑦ. ᑲᑐᔾᔨᖃᑎᒌᑦᑎᐊᕐᓗᓂ ᑲᒪᒋᔭᐅᓇᓱᐊᕆᐊᖃᖅᐳᖅ.

ᑲᑐᔾᔨᓗᑎᒃ ᖃᓄᐃᓕᐅᕈᒪᓂᖏᑦ
ᓂᕆᔭᒃᓴᖃᕆᐊᖃᕐᓂᖅ ᓯᕗᓪᓕᐅᔾᔭᐅᖁᔭᐅᑦᑎᐊᓕᕐᒪᑦ ᑕᒪᒃᑮᓐᓂᒃ ᓂᕈᐊᖅᑕᐅᓯᒪᔪᓂᒃ ᐊᒻᒪ ᐃᓄᓐᓂᒃ ᓄᓇᕗᒻᒥ, 
ᐃᓚᖃᕐᓗᑎᒃ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ ᐊᒡᒍᖅᓯᒪᔪᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᒐᕙᒪᒃᑯᓐᓄᑦ ᐊᑦᑐᐊᖏᑦᑐᓂᒃ 
ᑲᑐᔾᔨᖃᑎᒌᓂᒃ, ᓇᖕᒥᓂᖅ ᐱᓕᕆᕕᖃᖅᑐᓂᒃ, ᐊᒻᒪ ᓄᓇᕗᒻᒥᐅᓄᑦ ᐱᓕᕆᐊᖃᖅᑐᓄᑦ ᑕᐃᒫᒃᓴᐃᓐᓇᖅ ᑐᕌᒐᖃᖅᑐᓂᒃ 
ᓂᕆᔭᒃᓴᖅᑕᖃᑦᑎᐊᕈᓐᓇᖁᓪᓗᒍ ᓄᓇᕗᒻᒥ.

ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᖁᔨᓯᒪᓕᕐᒪᑕ ᓂᕆᔭᒃᓴᖃᕆᐊᖃᕐᓂᕐᒥᒃ ᐊᑐᕐᓗᑎᒃ ᑕᒪᑉᑕ ᐱᓇᓱᒃᑕᖓᓂ,12 ᐋᖅᑭᒃᓯᒪᔪᑦ 
ᓂᕿᑦᑎᐊᕙᐅᔪᓄᑦ ᖃᓄᐃᓕᐅᕈᑎᒃᓴᑦ13 ᐃᓄᐃᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᐅᐸᓗᖓᐃᔭᕈᑕᐅᔪᖅ.14 ᓄᓇᕗᑦ ᑐᓐᖓᕕᒃᑯᑦ 
ᑎᒥᖁᑎᖓ ᒫᓐᓇᐅᓂᖅᐸᐅᔪᖅ ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖓᑦ ᐊᒻᒪ ᐃᓅᓯᖓᑦ  
ᖃᐅᔨᓇᓱᒃᐳᑦ ᖁᕝᕙᓯᓐᓂᖏᑦ ᓂᕆᔭᒃᓴᖃᑦᑎᐊᖃᑦᑕᖏᓐᓂᖅ ᐊᑦᑐᐊᓂᖃᕐᒪᑦ ᑎᒥᑦᑎᐊᕆᓐᖏᓂᕐᒧᑦ ᐃᓄᐃᑦ ᓱᕈᓯᖏᑕ ᐊᒻᒪ 
ᐃᓅᓱᒃᑐᑦ, ᐊᒻᒪ ᖃᓄᖅᑐᕆᐊᖁᔨᔾᔪᑕᐅᓕᖅᑐᑎᒃ.

ᓂᕿᒃᓴᖃᕆᐊᖃᕐᓂᖅ ᓯᕗᓪᓕᐅᔾᔭᐅᖁᔭᐃᓐᓇᐅᒻᒪᑦ ᓄᓇᓕᓕᒫᓄᑦ ᓄᓇᕗᒻᒥ. ᐊᑐᓂᑦ ᐊᑐᖃᑦᑕᕐᒪᑕ ᖃᓄᐃᓐᖏᑦᑎᐊᕐᓂᕐᒧᑦ 
ᐱᓕᕆᐊᓄᑦ ᑲᒪᓇᓱᐊᖅᑐᑎᒃ ᑕᒪᒃᓱᒥᖓ. ᐊᒻᒪ ᓱᓕ, ᐊᒥᓲᒻᒥᒪᑕ ᓄᓇᓕᓐᓂ ᐱᒋᐊᖅᑕᐅᕙᓪᓕᐊᓇᓱᐊᖅᑐᑦ 
ᐃᑲᔪᖅᐹᓪᓕᕈᓐᓇᖅᑐᑦ ᑕᒪᒃᓱᒥᖓ ᓂᕿᒃᓴᖃᕆᐊᖃᕐᓂᒥᒃ. ᑕᐃᒃᑯᐊ ᓂᕆᑎᒃᑭᑦ ᐃᓚᒃᑲ ᐃᑲᔪᖅᑐᐃᔪᑦ ᑲᑐᔾᔨᖃᑎᒌᖑᔪᑦ,  
ᓴᖅᑭᑕᐅᓚᐅᖅᓯᒪᔪᖅ ᒪᐃ 2012 ᖃᕋᓴᔭᐅᒃᑯᑦ ᐳᓚᐅᑎᕕᒃᑯᑦ, ᑲᓱᖅᑎᑦᑎᓯᒪᔪᖅ ᐊᒻᒪ ᓂᐱᖃᕈᓐᓇᖅᑎᑦᑎᓯᒪᓪᓗᓂ 
ᐊᒥᓱᐊᓗᓐᓂ ᓄᓇᕗᒻᒥᐅᓂᒃ ᐊᒃᓱᕈᖅᐸᑦᑐᓂᒃ ᓂᕿᑦᑎᐊᕙᐅᔪᓂᒃ ᐊᑭᑐᓗᐊᓐᖏᑦᑐᓂᒃ ᓂᕿᖃᕋᓱᐅᓂᕐᒧᑦ. ᑕᐃᒃᑯᐊ 
ᑲᑐᔾᔨᖃᑎᒌᖑᕗᑦ ᖃᓄᐃᓕᐅᖅᓯᒪᓂᖏᑦ ᓂᕆᔭᒃᓴᖃᕆᐊᖃᕐᓂᕐᒧᑦ ᐊᐅᓚᔾᔭᐃᒋᐊᖅᓯᒪᓕᖅᑐᖅ ᐃᓄᐃᑦ ᐃᓱᒪᒋᔭᖏᓐᓂᒃ 
ᐊᒻᒪ ᑕᒪᓐᓇ ᑲᒪᒋᔭᐅᔭᕆᐊᖃᓕᕐᒪᑦ, ᐊᒻᒪ ᓴᖅᑮᓯᒪᓕᖅᑐᓂ ᑐᐊᕕᕐᓇᕐᓂᖓᓂᒃ ᐱᓕᕆᔭᕆᐊᖃᓕᕐᓂᖏᓐᓂᒃ ᓄᓇᕗᒻᒥ 
ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᓂᒃ.

ᑕᐃᒪᐃᑦᑐᖅ ᑲᑐᔾᔨᖃᑎᒌᓐᓂᐅᔪᖅ ᐱᑕᖃᕆᐊᖃᕐᒪᑦ ᑕᒪᓐᓇ ᐱᐅᓯᕚᓪᓕᖅᑎᓐᓇᓱᐊᕐᓗᒍ ᓄᓇᕗᒻᒥ ᓂᕿᒃᓴᖃᕆᐊᖃᕐᓂᖅ. 
ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᖅ ᓇᓗᓇᐃᖅᓯᓯᒪᒻᒪᑕ ᐊᑕᐅᓯᕐᒥᒃ ᑕᐅᑐᒐᖃᕐᓗᑎᒃ ᐊᒻᒪ 
ᑖᒃᓱᒥᖓᒃᓴᐃᓐᓇᖅ ᐱᔭᒃᓴᖃᕐᓗᑎᒃ ᑕᒪᒃᑯᐊ ᐃᑲᔪᕈᑎᒋᓇᓱᐊᖅᑕᑐᓄᑦ ᐊᐅᓚᓂᖃᑦᑎᐊᕐᓂᐊᕐᒪᑕ ᐊᒻᒪ ᒪᑭᒪᑎᑦᑎᓗᑎᒃ, 
ᐊᖏᓂᖅᓴᒃᑯᑦ ᐃᒃᐱᓐᓇᕐᓂᖃᕐᓂᐊᕐᒪᑕ.

ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᖁᔨᓯᒪᓕᕐᒪᑕ ᓂᕆᔭᒃᓴᖃᕆᐊᖃᕐᓂᕐᒥᒃ ᐊᑐᕐᓗᑎᒃ ᑕᒪᑉᑕ ᐱᓇᓱᒃᑕᖓᓂ,  ᐋᖅᑭᒃᓯᒪᔪᑦ 
ᓂᕿᑦᑎᐊᕙᐅᔪᓄᑦ ᖃᓄᐃᓕᐅᕈᑎᒃᓴᑦ  ᐃᓄᐃᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᐅᐸᓗᖓᐃᔭᕈᑕᐅᔪᖅ.  ᓄᓇᕗᑦ ᑐᓐᖓᕕᒃᑯᑦ 
ᑎᒥᖁᑎᖓ ᒫᓐᓇᐅᓂᖅᐸᐅᔪᖅ ᐊᕐᕌᒍᑕᒫᑦ ᐅᓂᒃᑳᖓ ᖃᓄᐃᓕᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖓᑦ ᐊᒻᒪ ᐃᓅᓯᖓᑦ15 

ᖃᐅᔨᓇᓱᒃᐳᑦ ᖁᕝᕙᓯᓐᓂᖏᑦ ᓂᕆᔭᒃᓴᖃᑦᑎᐊᖃᑦᑕᖏᓐᓂᖅ ᐊᑦᑐᐊᓂᖃᕐᒪᑦ ᑎᒥᑦᑎᐊᕆᓐᖏᓂᕐᒧᑦ ᐃᓄᐃᑦ ᓱᕈᓯᖏᑕ ᐊᒻᒪ 
ᐃᓅᓱᒃᑐᑦ, ᐊᒻᒪ ᖃᓄᖅᑐᕆᐊᖁᔨᔾᔪᑕᐅᓕᖅᑐᑎᒃ.

ᓂᕿᒃᓴᖃᕆᐊᖃᕐᓂᖅ ᓯᕗᓪᓕᐅᔾᔭᐅᖁᔭᐃᓐᓇᐅᒻᒪᑦ ᓄᓇᓕᓕᒫᓄᑦ ᓄᓇᕗᒻᒥ. ᐊᑐᓂᑦ ᐊᑐᖃᑦᑕᕐᒪᑕ ᖃᓄᐃᓐᖏᑦᑎᐊᕐᓂᕐᒧᑦ 
ᐱᓕᕆᐊᓄᑦ ᑲᒪᓇᓱᐊᖅᑐᑎᒃ ᑕᒪᒃᓱᒥᖓ. ᐊᒻᒪ ᓱᓕ, ᐊᒥᓲᒻᒥᒪᑕ ᓄᓇᓕᓐᓂ ᐱᒋᐊᖅᑕᐅᕙᓪᓕᐊᓇᓱᐊᖅᑐᑦ 
ᐃᑲᔪᖅᐹᓪᓕᕈᓐᓇᖅᑐᑦ ᑕᒪᒃᓱᒥᖓ ᓂᕿᒃᓴᖃᕆᐊᖃᕐᓂᒥᒃ. ᑕᐃᒃᑯᐊ ᓂᕆᑎᒃᑭᑦ ᐃᓚᒃᑲ ᐃᑲᔪᖅᑐᐃᔪᑦ ᑲᑐᔾᔨᖃᑎᒌᖑᔪᑦ,16 
ᓴᖅᑭᑕᐅᓚᐅᖅᓯᒪᔪᖅ ᒪᐃ 2012 ᖃᕋᓴᔭᐅᒃᑯᑦ ᐳᓚᐅᑎᕕᒃᑯᑦ, ᑲᓱᖅᑎᑦᑎᓯᒪᔪᖅ ᐊᒻᒪ ᓂᐱᖃᕈᓐᓇᖅᑎᑦᑎᓯᒪᓪᓗᓂ 
ᐊᒥᓱᐊᓗᓐᓂ ᓄᓇᕗᒻᒥᐅᓂᒃ ᐊᒃᓱᕈᖅᐸᑦᑐᓂᒃ ᓂᕿᑦᑎᐊᕙᐅᔪᓂᒃ ᐊᑭᑐᓗᐊᓐᖏᑦᑐᓂᒃ ᓂᕿᖃᕋᓱᐅᓂᕐᒧᑦ. ᑕᐃᒃᑯᐊ 
ᑲᑐᔾᔨᖃᑎᒌᖑᕗᑦ ᖃᓄᐃᓕᐅᖅᓯᒪᓂᖏᑦ ᓂᕆᔭᒃᓴᖃᕆᐊᖃᕐᓂᕐᒧᑦ ᐊᐅᓚᔾᔭᐃᒋᐊᖅᓯᒪᓕᖅᑐᖅ ᐃᓄᐃᑦ ᐃᓱᒪᒋᔭᖏᓐᓂᒃ 
ᐊᒻᒪ ᑕᒪᓐᓇ ᑲᒪᒋᔭᐅᔭᕆᐊᖃᓕᕐᒪᑦ, ᐊᒻᒪ ᓴᖅᑮᓯᒪᓕᖅᑐᓂ ᑐᐊᕕᕐᓇᕐᓂᖓᓂᒃ ᐱᓕᕆᔭᕆᐊᖃᓕᕐᓂᖏᓐᓂᒃ ᓄᓇᕗᒻᒥ 
ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᓂᒃ.

ᑕᐃᒪᐃᑦᑐᖅ ᑲᑐᔾᔨᖃᑎᒌᓐᓂᐅᔪᖅ ᐱᑕᖃᕆᐊᖃᕐᒪᑦ ᑕᒪᓐᓇ ᐱᐅᓯᕚᓪᓕᖅᑎᓐᓇᓱᐊᕐᓗᒍ ᓄᓇᕗᒻᒥ ᓂᕿᒃᓴᖃᕆᐊᖃᕐᓂᖅ. 
ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᖅ ᓇᓗᓇᐃᖅᓯᓯᒪᒻᒪᑕ ᐊᑕᐅᓯᕐᒥᒃ ᑕᐅᑐᒐᖃᕐᓗᑎᒃ ᐊᒻᒪ 
ᑖᒃᓱᒥᖓᒃᓴᐃᓐᓇᖅ ᐱᔭᒃᓴᖃᕐᓗᑎᒃ ᑕᒪᒃᑯᐊ ᐃᑲᔪᕈᑎᒋᓇᓱᐊᖅᑕᑐᓄᑦ ᐊᐅᓚᓂᖃᑦᑎᐊᕐᓂᐊᕐᒪᑕ ᐊᒻᒪ ᒪᑭᒪᑎᑦᑎᓗᑎᒃ, 
ᐊᖏᓂᖅᓴᒃᑯᑦ ᐃᒃᐱᓐᓇᕐᓂᖃᕐᓂᐊᕐᒪᑕ.

16   http://www.feedingmyfamily.org 

ᑲᑐᔾᔨᓪᓗᑕ ᑕᐅᑐᒐᕆᔭᕗᑦ, ᑲᑐᔾᔨᓗᑕ 
ᖃᓄᐃᓕᐅᕆᐊᖃᕐᓂᕆᔭᕗᑦ
ᑕᐅᑐᒐᕆᔭᕗᑦ ᓄᓇᕗᒻᒥ ᓂᕿᒃᓴᖃᕆᐊᖃᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ ᐃᒪᐃᑦᑑᓄᖅ:

ᓄᓇᕗᒻᒥᐅᓕᒫᑦ ᐊᑐᐃᓐᓇᖃᕆᐊᖃᖅᐳᑦ ᓈᒻᒪᒃᑐᓂᒃ ᐊᑦᑕᓇᓐᖏᑦᑐᓂᒃ, ᓂᕿᒋᒐᔪᑦᑕᓂ ᐱᐅᓂᖅᓴᒻᒪᕆᐅᓪᓗᑎᒃ, 
ᐊᑭᑐᓗᐊᓐᖏᑦᑐᓂᒃ ᓂᕿᑦᑎᐊᕙᐅᔪᓂᒃ ᓂᕿᓂᒃ, ᓂᕿᓕᕆᔾᔪᑕᐅᔪᑎᒍᑦ ᓴᖅᑭᔮᖅᑎᑦᑎᔪᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ 
ᓱᓕᔪᖅᓴᖅᑐᑦ, ᐃᒻᒥᓂᒃ ᒪᑭᒪᔪᓐᓇᕐᓂᕐᒧᑦ, ᐊᒻᒪ ᐊᕙᑎᑦᑎᓐᓂᒃ ᐱᔭᐅᔪᑦ ᐱᑕᖃᐃᓐᓇᕈᓐᓇᖅᑐᑦ .

ᑲᒪᓇᓱᐊᕐᓂᖅ ᓂᕿᒃᓴᖃᑦᑎᐊᖏᓐᓂᐅᔪᒻᒪᕆᐅᕙᑦᑐᒥᒃ ᓄᓇᕗᒻᒥ ᑲᑐᔾᔨᓗᑕ ᑲᒪᒋᔭᕆᐊᖃᕋᔭᑦᑎᒍᑦ; ᑕᒪᒃᑮᓐᓄᑦ ᐊᑐᓂᑦ ᐊᒻᒪ 
ᑲᑐᔾᔨᖃᑎᒌᓪᓗᑎᒃ ᐱᔭᒃᓴᖃᖅᑐᐃᓐᓇᒐᑦ. ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᑐᑭᓯᐅᒪᔪᑦ ᐊᑕᐅᓯᑐᐃᓐᓇᖅ 
ᐱᔪᓐᓇᖏᒻᒪᑕ ᐊᒻᒪ ᐱᔪᓐᓇᑦᑎᐊᕆᐊᖃᕐᒪᑕ ᑲᒪᒋᑦᑎᐊᕋᓱᐊᕐᓗᒍ ᐱᔭᕐᓂᖏᑦᑐᖅ ᓂᕿᒃᓴᖃᑦᑎᐊᖏᓐᓂᐅᕙᑦᑐᖅ. 
ᐱᓕᕆᖃᑎᒌᒋᐊᖃᖅᑐᒍ ᐊᕗᓐᖓᒃᑲᓐᓂᕋᓱᓪᓗᑕ ᑕᒪᒃᑯᓄᖓ ᐱᒋᔭᑦᑎᓐᓄᑦ.

ᑐᑭᒧᐊᒍᑕᐅᔪᑦ
• ᓄᓇᕗᒻᒥᐅᖑᓪᓗᑕ, ᑕᐃᒫᒃᓴᐃᓐᓇᖅ ᑭᒃᑯᓕᒫᑎᑐᑦ, ᐱᔪᓐᓇᐅᑎᖃᖅᑐᖅ ᓈᖕᒪᒃᑐᓂᒃ ᓂᕿᖃᕆᐊᖃᕐᓂᖏᓐᓂᒃ, 

ᐱᖃᓯᐅᑎᓪᓗᒋᑦ ᐃᒻᒥᓂᒃ ᓂᕆᔭᒃᓴᓂᒍᓐᓇᕐᓗᑎᒃ ᐊᒻᒪ ᐃᓚᒋᔭᐅᖃᑕᐅᔪᓐᓇᕐᓗᑎᒃ ᐃᓱᒪᓕᐅᕈᑕᐅᔪᓂᒃ ᑕᒪᒃᓱᒥᖓ 
ᓂᕿᓕᕆᓂᕐᒧᑦ ᐋᖅᑭᒃᓯᒪᔪᒥᒃ.

• ᓄᓇᕗᒻᒥ ᓂᕿᖃᕐᒪᑦ ᒪᑯᐊᖑᓪᓗᑎᒃ ᐃᓄᐃᑦ ᓂᕿᖏᑦ ᐊᒻᒪ ᓂᐅᕕᕐᕕᒻᒥ ᓂᐅᕕᐊᖑᔪᓐᓇᖅᑐᑦ ᓂᖀᑦ; ᑕᒪᒃᑮᒃ 
ᐱᑕᖃᕆᐊᖃᖅᑐᑎᑦ ᓂᕿᖃᑦᑎᐊᕆᐊᖃᕐᓂᑎᓐᓄᑦ.

• ᓂᕿᑦ ᐱᔭᐅᔪᓐᓇᕆᐊᖃᖅᑐᑦ ᐊᒻᒪ ᐊᑭᑐᓗᐊᓐᖏᓪᓗᑎᒃ ᑭᒃᑯᑐᐃᓐᓇᕐᓄᑦ.

• ᓂᕿᒃᓴᖃᑦᑎᐊᖃᑦᑕᕈᒪᓂᖅ ᑲᒪᒋᔭᐅᔭᕆᐊᖃᖅᐳᖅ ᒪᓕᓪᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ, ᐱᐅᖅᓱᐊᓂᕐᒧᑦ ᐊᒻᒪ 
ᒪᑭᒪᔪᓐᓇᕐᓂᕐᒧᑦ, ᐊᒻᒪ ᐱᔪᓐᓇᐅᑎᖏᑦ ᐃᓄᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒧᑦ.

• ᓂᕿᒃᓴᖃᑦᑎᐊᖃᑦᑕᖏᓐᓂᐅᔪᖅ ᓄᓇᕗᒻᒥ ᐱᑐᐃᓐᓇᖏᑦᑐᐊᓘᒻᒪᑦ ᑲᑐᔾᔨᓗᑕ ᑭᓯᐊᓂ ᐋᖅᑭᒃᑕᐅᔪᓐᓇᖅᑐᓂ 
ᐊᑐᖅᑎᑦᑎᓗᑕ ᐱᓕᕆᖃᑎᒌᓐᓂᖅ/ᐃᑲᔪᖃᑎᒌᓐᓂ ᐊᒻᒪ ᑐᓐᖓᓇᕐᓂᖅ (ᒪᑐᐃᓐᖓᑦᑎᐊᕐᓗᑎᒃ, ᑐᓐᖓᓇᕐᓗᑎᒃ ᐊᒻᒪ 
ᑭᒃᑯᓕᒫᓂ ᐱᖃᓯᐅᔾᔨᓗᑎᒃ)

• ᐊᑲᐅᓂᖅᐸᐅᔪᖅ ᑲᒪᓇᓱᐊᕈᑕᐅᔪᓐᓇᖅᑐᖅ ᓂᕿᒃᓴᖃᑦᑎᐊᕈᓐᓇᕐᓂᕐᒧᑦ ᖃᓄᖅᑑᕐᓗᑕ ᐱᖃᓯᐅᑎᓗᒋᑦ 
ᐸᕐᓇᓯᒪᑦᑎᐊᕋᓱᐊᓂᕐᒧᑦ ᐊᑐᕐᓗᒋᑦ ᑕᒪᒃᑯᐊ ᐊᑐᐃᓐᓇᐅᕙᒌᖅᑐᑦ.

• ᓂᕿ ᐱᒻᒪᕆᒋᔭᐅᒻᒪᑦ ᐃᓄᐃᑦ ᐃᓕᖅᑯᓯᖓᓄᑦ, ᑐᕚᖃᖅᑐᖅ ᐃᓄᐃᑦ ᐅᖃᐅᓯᖏᓐᓄᑦ ᖃᐅᔨᔭᐅᑎᑦᑎᓂᕐᒧᑦ 
ᐃᓕᖅᑯᓯᑐᖃᐅᔪᓂᒃ ᐱᔾᔪᑎᖃᖅᑐᓂᒃ ᐊᖑᓇᓱᓐᓂᕐᒧᑦ, ᑲᑐᔾᔨᓂᕐᒧᑦ, ᐅᐸᓗᖓᐃᔭᐃᓂᕐᒧᑦ, ᐊᒻᒪ ᓂᕿᕆᓂᕐᒧᑦ ᓂᕿᓂᒃ.

• ᓂᕿᓃᑦ ᓴᖅᑮᔪᓐᓇᕐᓂᖅ ᐱᒻᒪᕆᐅᒻᒪᑦ ᓄᓇᕗᒻᒥ ᑮᓇᐅᔭᓕᐅᕋᑕᐅᔪᓄᑦ, ᑕᐃᒃᑯᐊ ᓴᖅᑮᕙᑦᑐᑦ, ᐱᖃᓯᐅᑎᓪᓗᒋᑦ 
ᐊᖑᓇᓱᑦᑎᐅᔪᑦ, ᒪᑭᒪᔾᔪᑎᒋᔪᓐᓇᖅᑕᒥᓂᒃ ᐊᖑᓇᓱᐊᖃᑦᑕᕐᓗᑎᒃ.

ᐱ
ᓕ
ᕆ
ᐊ

ᓄᓇᓕᓐᓃ

ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

ᐊᔾᔨᓐᖑᐊᖅ 3. ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ 
6-ᖑᒧᑦ ᓂᕿᒃᓴᖃᑦᑎᐊᓂᕐᒧᑦ ᐱᓇᓱᐊᖅᑕᖏᑦ

ᐅᐸᓗᖓᐃᔭᕈᑕᐅᔪᑦ ᖃᓄᖅᑑᕈᑎᒃᓴᐃᑦ
ᐊᑐᕐᓗᒍ ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᖅ, ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ 
ᕿᓂᕐᓂᐊᖅᑐᑦ ᑕᒪᒃᑯᐊ ᑲᒪᒋᓇᓱᐊᕐᓗᒋᑦ ᐊᒃᓱᕈᕈᑕᐅᓪᓗᐊᑕᖅᐸᑦᑐᑦ ᓂᕿᒃᓴᖃᑦᑎᐊᕐᓂᕐᒧᑦ ᐊᔾᔨᒌᓐᖏᑦᑐᓂᒃ ᐊᑐᕐᓗᑎᒃ 
ᐱᒋᐊᖅᑕᐅᕙᓪᓕᐊᔪᓂᒃ, ᐱᓕᕆᐊᓂᒃ ᐊᒻᒪ ᐊᑐᐊᒐᕐᓂᒃ.

ᑲᑐᔾᔨᖃᑎᒌᖑᔪᑦ ᓇᓗᓇᐃᖅᓯᓯᒪᔪᑦ 6−ᓗᐊᑕᐅᔪᓂᒃ ᐋᖅᑭᒃᓯᒪᓂᖏᓐᓄᑦ ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ 
ᐅᐸᓗᖓᐃᔭᕈᑕᐅᔪᑦ ᐋᖅᑭᒃᓯᒪᓂᖏᓐᓄᑦ: ᐃᓄᐃᑦ ᓂᕿᖏᑦ, ᓂᐅᕕᕐᕕᒻᒥ ᓂᕿᑖᖑᓯᒪᔪᑦ, ᓄᓇᓕᓐᓂ ᓴᖅᑭᑕᐅᔪᑦ, 
ᐃᓅᓇᓱᐊᕐᓂᕐᒧᑦ, ᐱᓕᕆᐊᑦ ᐊᒻᒪ ᓄᓇᓕᓐᓂ ᐱᕙᓪᓕᐊᔭᐅᔪᑦ, ᐊᒻᒪ ᐊᑐᐊᒐᖏᑦ ᒪᓕᒐᐅᔪᓪᓗ. (ᐊᔾᔨᓐᖑᐊᖏᑦ 3). 

ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ, ᓇᓗᓇᐃᖅᓯᓯᒪᓕᖅᑐ ᑲᑐᔾᔨᖃᑎᒌᖑᔪᑦ ᖃᓄᐃᓕᐅᕐᓂᐊᕐᓂᖏᓐᓂᒃ ᐱᔾᔪᑎᖃᖅᑐᑕ 
ᓱᓂᐊᕐᓂᑎᓐᓂᒃ. ᑐᑭᓕᐅᕆᓯᒪᓕᖅᑐᑕᓗ ᑐᕌᕋᓱᐊᖅᑕᑎᓐᓂ (ᖃᓄᖅ ᑲᒪᒋᓂᐊᕐᒪᖔᑦᑎᒍᑦ) ᐃᑲᔪᕐᓂᖃᕐᓂᐊᖅᑐᖅ ᑲᑐᔾᔨᓪᓗᑕ 
ᑕᐅᑐᓐᖑᐊᖅᑕᑎᓐᓂᒃ ᓂᕿᒃᓴᖃᑦᑎᐊᓂᕐᒧᑦ ᓄᓇᕗᒻᒥ. ᑖᒃᑯᐊ ᐅᐃᒍᖏᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎ 2014-16 
ᓇᓗᓇᐃᔭᐃᒃᑲᓂᖅᓯᒪᔪᑦ ᓯᕗᓪᓕᐅᔾᔭᐅᔭᕆᖃᕐᓂᐊᖅᑐᓂᑦ ᑲᑐᔾᔨᖃᑎᒋᓄᑦ ᐊᑐᓕᖅᑎᑕᐅᕙᓪᓕᐊᑎᓪᓗᒍ ᐅᐸᓗᖓᐃᔭᕈᑕᐅᔪᖅ. 
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎ  ᓇᓗᓇᐃᖅᓯᓯᒪᒻᒥᔪᖅ ᑕᐃᒃᑯᐊ ᑲᑐᔾᔨᖃᑎᒌᓪᓗᐊᑕᕈᓐᓇᖅᑐᑦ ᐊᑦᑐᐃᓂᖃᒻᒪᕆᓐᓂᐊᖅᑐᑦ 
ᑖᓐᓇ ᐅᐸᓗᖓᐃᔭᕈᑕᐅᔪᖅ ᐊᑐᓕᖅᑎᑕᐅᑦᑎᐊᕈᓐᓇᖁᓪᓗᒍ.

ᓴᖅᑭᑕᐅᓂᖓ ᓄᓇᕗᒻᒥ ᓂᕆᔭᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ 
ᓴᖅᑭᓯᒪᒻᒪᑦ ᐊᑐᓕᖅᑎᑕᐅᓚᐅᖅᑎᓪᓗᒍ ᒪᑭᒪᓂᕐᒧᑦ ᐸᕐᓇᒍᑕᐅᔪᖅ 
ᑖᒃᑯᐊ ᓄᓇᕗᒻᒥ ᑲᑎᒪᓂᐅᓚᐅᖅᑐᑦ ᐊᔪᖅᓴᓗᐊᖅᑕᐃᓕᒪᖁᔨᓐᖏᓂᕐᒧᑦ 
ᓯᕗᒃᑲᖅᑕᓚᐅᖅᑐᑎᒃ ᐊᒻᒪ ᐊᑕᖐᓇᓱᐊᖅᑐᑎᒃ. ᑲᑐᔾᔨᖃᑎᒋᖑᔪᑦ 
ᑕᑯᓐᓇᖅᑕᐅᔪᓐᓇᖅᑐᖅ ᑲᑎᒪᓂᐅᓚᐅᖅᑐᓂ ᑎᓕᔭᐅᓯᒪᔪᑦ 
ᐱᓕᕆᖁᔭᐅᓪᓗᑎᒃ: ᓇᖕᒥᓂᖅ ᐋᖅᑭᓱᖅᑐᑦ ᐊᒻᒪ ᐃᒻᒥᓂᒃ 
ᐱᔭᒃᓴᓕᐅᖅᑐᑦ ᑲᑐᔾᔨᓪᓗᑎᒃ, ᒪᓕᓪᓗᑎᒃ ᑕᐅᑐᓐᖑᐊᖅᑕᖏᓐᓂᒃ 
ᐊᒻᒪ ᐱᔾᔪᑎᒋᓚᐅᖅᑕᖓᓂᒃ ᑲᑎᒪᓂᐅᓚᐅᖅᑐᖅ, ᓇᓗᓇᐃᖅᓯᓗᑎᒃ 
ᐋᖅᑭᒍᑕᐅᔪᓂᒃ ᑕᒪᒃᑯᓄᖓ ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᓪᓘᓐᓃᑦ 
ᑲᑎᒪᓂᐅᔪᒥᒃ ᓯᕗᓪᓕᐅᔾᔭᐅᖁᔭᐅᓚᐅᖅᑐᓂ ᐃᓱᒪᒋᔭᐅᔪᓂ 
(ᐊᔾᔨᓐᖑᐊᖅ 4). ᑲᑎᒪᔨᐅᔪᓄᑦ ᐱᓕᕆᖁᔭᐅᓪᓗᑎᒃ, ᑲᑐᔾᔨᖃᑎᒌᖑᒧᑦ 
ᐃᑲᔪᖅᑐᖅᑕᐅᓯᒪᔪᑦ ᑲᑎᒪᔪᑦ ᐊᓪᓚᕝᕕᖓᓂᒃ. ᓄᓇᕗᑦ ᒐᕙᒪᒃᑯᖏᑕ 
ᐃᓚᒌᑦᑐᓕᕆᔨᒃᑯᖏᑦ (ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑲᒪᔪᑦ) ᐊᒻᒪ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖓᑕ ᐃᓅᓯᓕᕆᔨᒃᑯᖏᑦ ᐃᓕᖅᑯᓯᓕᕆᔨᒃᑯᖏᓐᓂ 
ᐱᓕᕆᔪᑦ ᐃᓚᒋᔭᐅᕗᑦ ᐊᓪᓚᕝᕕᐅᔪᒧᑦ. ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ 
ᑭᐅᖃᑦᑕᕆᐊᖃᖅᐳᑦ ᑕᒪᒃᑮᓐᓄᑦ ᑲᑎᒪᔨᓄᑦ ᐊᒻᒪ ᐃᒻᒥᓐᓄᑦ.

ᐱᔭᒃᓴᖅ
ᑭᑭᑦᑎᑦᑕᐃᓕᒪᓂᐊᖅᑐᒍᑦ, 
ᑐᑭᒧᐊᑦᑎᑦᑎᓗᑕ, ᐊᒻᒪ 
ᓯᕗᓕᖅᑎᐅᒋᐊᕐᓗᑕ 
ᑖᒃᑯᓄᖓ ᓄᓇᕗᒻᒥ 
ᓂᕆᔭᒃᓴᖃᕆᐊᖃᕐᓂᕐᒧᑦ 
ᐅᐸᓗᖓᐃᔭᕈᑕᐅᔪᒥᒃ, 
ᐊᒻᒪ ᐱᕙᓪᓕᐊᓂᖏᓐᓄᑦ, 
ᐊᑐᓕᖅᑕᐅᓂᖏᓐᓄᑦ, 
ᖃᐅᔨᓴᖅᑕᐅᓂᖏᓐᓄᓪᓗ 
ᐊᑦᑐᐊᓂᖃᖅᐳᑦ 
ᖃᓄᐃᓕᐅᕐᓂᐊᕐᓂᕐᒧᑦ 
ᐸᕐᓇᒍᑕᐅᔪᑦ.

ᑐᕌᖅᑕᐅᔪᑦ:
1. ᓴᓐᖓᑎᑦᑎᕙᓪᓕᐊᓗᒍ ᓄᓇᕗᒻᒥ ᓂᕆᔭᒃᓴᖃᕆᐊᖃᓂᕐᒧᑦ ᑲᑐᔾᔨᖃᑎᒌᖑᔪᑦ.

2. ᓴᖅᑭᔮᖅᑎᑦᑎᓗᑎᒃ ᖃᐅᔨᕚᓪᓕᑎᑦᑎᓂᕐᒧᑦ ᓂᕆᔭᒃᓴᖅᑕᖃᕆᐊᖃᕐᓂᕐᒧᑦ ᑐᕌᖓᔪᓂᒃ ᐊᔾᔨᒌᓐᖏᑦᑐᑎᒍᑦ 
ᑐᓴᒐᒃᓴᐅᔪᑎᒍᑦ.

3. ᑲᓱᖅᓯᒪᓂᖃᖅᑎᓪᓗᒋᑦ ᐱᓇᓱᐊᖅᑕᕗᑦ ᐊᓯᖏᓐᓄᑦ ᐅᐸᓗᖓᐃᔭᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ 
ᐃᓚᓕᐅᑎᔪᓂᒃ ᑕᐅᑐᓐᖑᐊᖅᑕᑦᑎᓐᓂᒃ ᓂᕆᔭᒃᓴᖅᑕᖃᕆᐊᖃᕐᓂᖓᓄᑦ ᓄᓇᕗᒻᒥ.

4. ᐊᑐᑦᑎᐊᕐᓗᒋᑦ ᒫᓐᓇᐅᔪᖅ ᐱᖁᑎᒋᔭᕗᑦ ᐊᐅᓚᑦᑎᑦᑎᐊᕋᓱᐊᕐᓂᕐᒧᑦ ᐊᒻᒪ ᑲᑐᔾᔨᖃᑎᒌᓐᓂᕐᒧᑦ 
ᐱᔨᑦᑎᕈᑕᐅᔪᓂᒃ ᐊᒻᒪ ᖃᓄᖅᑑᕈᑎᒃᓴᐅᔪᓂᒃ.

5. ᐃᑲᔪᖅᑐᐃᔪᖅ ᐱᕚᓪᓕᐸᓪᓕᐊᓂᐅᔪᓂᒃ ᑕᒪᒃᑯᓇᓂ ᒫᓐᓇᐅᔪᖅ ᐱᓕᕆᐊᖑᔪᓂᒃ ᐊᒻᒪ ᐊᑐᐊᒐᐅᔪᑦ 
ᐅᖏᕐᔫᒥᖁᓪᓗᒍ ᓂᕿᒃᓴᖃᑦᑎᐊᖏᓐᓂᐅᕙᑦᑐᖅ.

6. ᑖᒃᑯᐊ ᓵᑕᒃᓴᐅᔪᓐᓇᖁᓪᓗᒋᑦ ᑲᑐᔾᔨᖃᑎᒌᖑᔪᑦ ᐊᑐᓕᖅᑎᑦᑎᕙᓪᓕᐊᓂᖏᓐᓄᑦ ᓄᓇᕗᒻᒥ 
ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᒧᑦ.

ᐱᓕᕆᐊᖓ ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ

ᐊᓪᓚᕕᖓ

ᑕᑯᓐᓇᖅᑕᐅᖃᑎᒌᑦᑐᑦ

ᑐᑭᒧᐊᖅᑎᐅᖃᑎᒋᔭᖏᑦ

ᑐᑭᒧᐊᖅᑎᐅᖃᑎᒋᔭᖏᑦ

ᑐᑭᒧᐊᖅᑎᐅᖃᑎᒋᔭᖏᑦ

ᐱᓕᕆᐊᔅᓴᓕᕆᔪᑦ

ᑐᑭᒧᐊᖅᑎᐅᖃᑎᒋᔭᖏᑦ

ᑲᑐᔾᔨᖃᑎᒌᖑᔪᖅ ᐋᖅᑭᔅᓯᒪᓂᖓ

ᐱᓕᕆᐊᔅᓴᓕᕆᔪᑦ

ᐱᓕᕆᐊᔅᓴᓕᕆᔪᑦ

ᐱᓕᕆᐊᔅᓴᓕᕆᔪᑦ

ᐊᔾᔨᓐᖑᐊᖅ 4. ᐊᔾᔨᙳᐊᖅ ᓴᖅᑭᔮᖅᑎᑦᑎᔪᖅ ᓄᓇᕗᒻᒥ 
ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ ᐊᐅᓚᓂᖃᓲᖑᒻᒪᖔᖅ ᓄᓇᕗᒻᒥ 
ᑲᑎᒪᔨᐅᓪᓗᑎᑦ ᐊᔪᖅᓴᓗᐊᖅᑕᐅᓕᒪᑎᑦᑎᓇᓱᓐᓂᕐᒧᑦ. 

ᐱ
ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦᐱ

ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

ᐃᓄᐃᑦ ᓂᕿᖏᑦ ᐊᒃᓱᐊᓗᒃ ᓂᕿᑦᑎᐊᕙᐅᒻᒪᑕ, ᐊᑑᑎᖃᒻᒪᕆᑦᑐᑎᓪᓗ 
ᐃᓄᐃᑦ ᐃᓕᖅᑯᓯᖓᓄᑦ, ᐊᒻᒪ ᐃᑲᔪᕐᓂᖃᖅᑐᑎᒃ ᓴᓐᖏᔪᓂᒃ, 
ᒪᑭᒪᔪᓐᓇᓂᐊᖅᑐᓂᒃ, ᐃᒻᒥᒧᑦ ᒪᑭᒪᔪᓐᓇᖅᑐᓄᑦ ᓄᓇᓕᓐᓄᑦ. ᑭᓯᐊᓂᓕ, 
ᐃᓱᒫᓗᒍᑎᑕᖃᕐᒥᒻᒪᑦ ᑕᒪᒃᑯᐊ ᐃᓄᐃᑦ ᓂᕿᖏᑦ ᐱᔭᐅᓗᐊᕈᓐᓃᕐᒪᑕ 
ᐊᔾᔨᒌᓐᖏᑦᑐᓂ ᐅᓪᓗᒥᐅᔪᖅ ᓂᕆᔭᐅᕙᓕᖅᑐᓂᒃ. ᐃᓚᖏᑦ ᐱᔾᔪᑎᒋᔭᐅᔪᑦ 
ᐃᓄᐃᑦ ᓂᕿᖏᓐᓂᒃ ᐱᓐᖏᓂᖅᓴᐅᓕᕐᓂᖏᓐᓄᑦ ᖃᐅᔨᒪᓗᐊᕈᓐᓃᖅᑐᑎᑦ 
ᐃᓕᖅᑯᓯᑐᖃᐅᔪᓂᒃ, ᐊᑭᑐᓗᐊᕐᓂᖏᓐᓂᒃ ᐊᓯᕙᕈᑎᒃᓴᐅᔪᑦ, 
ᐃᓄᒋᐊᒃᓯᕙᓪᓕᐊᓗᐊᕐᓂᖏᓐᓄᑦ, ᓇᒥᓕᒫᖅ ᐊᔪᖅᓴᓗᐊᓕᖅᐸᓪᓕᐊᓂᖏᑦ 
ᓄᖅᑲᖓᑎᑦᑎᒻᒪᑦ ᐱᓇᓱᐊᕐᓂᕐᒥᒃ ᐃᓕᖅᑯᓯᑐᖃᖁᖅᑎᒍᑦ ᖃᓄᐃᓕᐅᕐᓂᕐᒥᒃ, 
ᐊᓯᔾᔨᐸᓪᓕᐊᓂᖏᓐᓄᑦ ᓂᕿᒋᔭᐅᔪᒪᓂᖅᓴᐅᓕᖅᑐᖅ, ᐊᒻᒪ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᖑᓇᓱᕝᕕᐅᕙᓚᐅᖅᑐᑦ ᐊᑐᐃᓐᓇᒍᓐᓃᕐᓂᖏᓐᓄᑦ 
ᐊᒻᒪ ᐊᑦᑐᐃᓂᖃᕐᓂᖏᓐᓄᑦ ᐆᒪᔪᓂᒃ. ᐱᐅᖅᓱᐊᕐᓂᖅ ᓂᕿᒋᔭᐅᔪᓐᓇᖅᑐᓂᒃ 
ᐃᓚᒋᓪᓗᐊᑕᕐᒪᒍ ᓂᕿᑖᕈᓐᓇᐃᓇᕐᒧᑦ ᓄᓇᕗᒻᒥ ᐊᒻᒪ ᑕᒪᓐᓇ 
ᐃᓱᒫᓗᓇᕈᑎᒋᕙ ᓂᕿᒃᓴᖃᑦᑎᐊᖏᓐᓂᕐᒧᑦ.

ᐱᔭᒃᓴᖅ
ᓴᖅᑭᔮᖅᑎᑦᑎᒋᐊᕐᓂᐊᖅᑐᒍᑦ 
ᐃᓄᐃᑦ ᓂᕿᖏᓐᓂᒃ 
ᓂᕿᓪᓗᐊᑕᕆᔭᐅᓗᓂ 
ᓄᓇᕗᒻᒥᐅᓄᑦ.

ᑐᕌᖅᑕᐅᔪᑦ
1.1. ᐃᑲᔪᖅᑐᕐᓗᒋᑦ ᐊᖑᓇᓱᑦᑎᐅᔪᑦ ᑲᔪᓯᔪᓐᓇᕐᓂᐊᕐᒪᑕ ᐊᖑᓇᓱᓐᓂᕐᒧᑦ ᐆᒪᔪᓐᓇᕐᓂᕐᒧᑦ.

1.2. ᐃᑲᔪᕐᓗᒋᑦ ᓄᓇᕗᒻᒥᐅᑦ ᑕᒪᒃᑯᐊ ᓂᕿᒃᑲᖃᓐᖏᓗᐊᕐᓂᐅᓴᕙᑦᑐᑦ ᐱᔪᓐᓇᖅᓯᕙᓪᓕᐊᔪᓐᓇᓂᖅᓴᐅᖁᓪᓗᒋᑦ 
ᐃᓄᐃᑦ ᓂᕿᖏᓐᓂᒃ.

1.3. ᓴᖅᑭᔮᖅᑎᐸᓪᓕᐊᓗᒍ ᑲᔪᓯᑎᑕᐅᓂᖓ ᐃᓄᐃᑦ ᓂᕿᖏᓐᓂᒃ ᑲᑐᔾᔨᖃᑦᑕᕐᓂᐅᔪᖅ.

1.4. ᖃᐅᔨᓇᓱᐊᕐᓗᑎᒃ ᖃᓄᖅ ᒪᑭᒪᔪᓐᓇᖅᑐᒥ ᓂᐅᕐᕈᑎᒃᓴᖃᕈᓐᓇᓂᕐᒥᒃ ᐃᓄᐃᑦ ᓂᕿᖏᓐᓂᒃ.

1.5. ᐱᐅᓯᑎᒋᐊᕐᓗᒋᑦ ᓄᓇᓕᓐᓂ ᐱᖁᑎᕐᔪᐊᖑᔪᑦ ᐱᕕᖃᖅᑎᑦᑎᓂᕐᒧᑦ ᐊᖑᓇᓱᑦᑎᐅᔪᓂᒃ 
ᑐᖅᑯᐃᓯᒪᕕᖃᕈᓐᓇᖁᓪᓗᒋᑦ, ᐅᐸᓗᖓᐃᔭᐃᓗᑎᒃ, ᑲᑐᔾᔨᓗᑎᒃ ᐊᒻᒪ, ᓇᒻᒪᒃᐸᑦ, ᓂᐅᕐᕈᑕᐅᔪᓐᓇᕐᓗᑎᒃ 
ᐆᒪᔪᖅᑕᖏᑦ.

1.6. ᑕᐃᒪᐃᓪᓗᐊᖅᑎᑕᐅᓇᓱᐊᕐᓗᑎᒃ ᑭᓐᖑᒪᔭᖏᑦ ᓄᓇᕗᒻᒥᐅᑦ ᐊᒻᒪ ᐆᒪᔪᓂᒃ ᐱᐅᖅᓱᐊᕋᓱᐊᕐᓂᖅ.

1.7. ᐃᓄᐃᑦ ᓂᕿᖏᓐᓂᒃ ᐊᔾᔨᒌᓐᖏᑦᑐᓂᒃ ᓂᕆᓂᖅᓴᐅᖃᑦᑕᖁᔨᕙᓪᓕᐊᓗᑎᒃ.

1 ᐃᓄᐃᑦ ᓂᕿᖏᑦ 

ᓂᐅᕕᕐᕕᔭᐅᔪᑦ ᓂᖀᑦ ᐱᔪᒪᔭᐅᓂᖅᓴᐅᕙᓪᓕᐊᑐᐃᓐᓇᕐᒪᑕ 
ᐅᓪᓗᒥᐅᓕᖅᑐᖅ. ᓂᐅᕕᕐᕕᔭᐃᑦ ᓂᖀᑦ ᐊᒃᓱᐊᓗᒃ ᐊᑦᑐᐃᓂᖃᖅᑐᑦ 
ᖃᓄᐃᓐᓂᑎᓐᓄᑦ, ᓂᕿᑦᑎᐊᕙᐅᓐᖏᑦᑐᓂᒃ ᓂᕆᔪᒪᓂᖅᓴᐅᓂᕐᒧᑦ 
ᑎᒥᒧᑦ ᐊᑲᓐᖏᓐᓂᐅᖅᓴᐅᔪᓂᒃ.  ᑕᐃᒪᐃᒻᒪᓕ ᑕᐃᒪ, ᓂᐅᕕᕐᕕᐅᔪᑦ 
ᓂᐅᕕᐊᒃᓴᖃᖅᐸᑦᑐᑦ ᐊᑭᑐᓗᐊᓐᖏᑦᑐᓂᒃ ᐊᒻᒪ ᓂᕿᑦᑎᐊᕙᐅᔪᓂᒃ 
ᐱᑕᖃᕆᐊᖃᖅᐳᖅ. ᓂᐅᕕᕐᕕᐅᔪᑦ ᐃᓚᐅᓂᖃᒻᒪᕆᒻᒪᑕ ᓂᕿᑦᑎᐊᕙᐅᔪᓂᒃ 
ᓂᕆᔭᒃᓴᖅᑕᖃᕆᐊᖃᕐᓂᖓᓂᒃ ᐊᒻᒪ ᑎᓕᐅᕆᒃᑲᓂᕐᓗᑎᒃ 
ᓂᕿᓕᐅᕈᓐᓇᖅᓯᔭᕆᐊᖃᕐᓂᕐᒧᑦ. ᑕᐃᒪᓕ, ᓄᓇᕗᒻᒥᐅᑦ ᐱᔭᒃᓴᖃᕆᕗᑦᑕᐅᖅ 
ᐃᓚᒋᔭᐅᖃᑕᐅᓗᑎᒃ ᓂᕈᐊᕐᓂᕐᒧᑦ ᓂᕿᒥᓐᓂᒃ.

ᐱᔭᒃᓴᖅ
ᐃᑲᔪᖅᑐᐃᓂᐊᖅᑐᒍ 
ᓂᕿᒋᔭᐅᔪᓐᓇᖅᑐᓂᒃ 
ᐊᑐᐃᓐᓇᐅᔪᓐᓇᕐᓂᖏᓐᓂᒃ 
ᐊᒻᒪ ᐊᑭᑐᐊᓗᓐᖏᑦᑐᓂᒃ 
ᓂᐅᕕᕐᕕᔭᓂᒃ ᓂᕿᓂᒃ 
ᓂᕿᑦᑎᐊᕙᐅᔪᓐᓇᖅᑐᓂᒃ 
ᐊᒻᒪ ᐊᑭᑐᓗᐊᓐᖏᑦᑐᓂᒃ 
ᓄᓇᕗᒻᒥᐅᓄᑦ.

ᑐᕌᖅᑕᐅᔪᑦ
2.1. ᐋᖅᑮᓗᑎᒃ ᐊᒻᒪ/ᐅᕝᕙᓗ ᐱᓕᕆᖃᑎᒌᖏᓐᓇᕐᓗᑎᒃ ᑕᒪᒃᑯᓂᖓ ᓂᐅᕕᐊᒃᓴᖃᖅᐸᑦᑐᓂᒃ 

ᓂᕆᔭᒃᓴᑕᖃᕐᓂᖅᓴᐅᔪᓐᓇᖁᓪᓗᒍ.

2.2. ᐃᑲᔪᖅᑐᐃᓗᑎᒃ ᓂᕿᑦᑎᐊᕙᓐᓂ ᓂᕆᖃᑦᑕᖁᔨᓂᕐᒧᑦ.

2.3. ᐋᖅᑭᒃᓱᐃᓗᑎᑦ ᐊᑐᓕᖅᑎᑦᑎᓗᑎᓗ ᓄᓇᕘᓕᒫᒨᖓᔪᒥᑦ ᐊᑮᖏᑦ ᖃᐅᔨᓴᖅᑕᐅᓗᑎᑦ ᓂᖀᑦ ᐊᑭᖏᑦ 
ᓄᓇᕘᑉ ᓄᓇᓕᖏᓐᓂᒃ ᖃᐅᔨᓴᖅᑕᐅᒐᔪᖃᑦᑕᕐᓗᑎᑦ.

2.4. ᖃᐅᔨᓇᓱᐊᖅᐸᓪᓗᑎᒃ ᖃᓄᖅᑑᕈᑎᒃᓴᐅᔪᓂᒃ ᐊᑭᑭᓪᓕᒋᐊᕈᑕᐅᔪᓐᓇᖅᑐᓂᒃ ᐊᒻᒪ 
ᐊᑐᐃᓐᓇᐅᓂᖅᓴᐅᔪᓐᓇᖁᓪᓗᒋᑦ ᓂᐅᕕᕐᕕᒦᖔᖅᑐᑦ ᓂᖀᑦ ᑕᒪᐅᓇ ᓂᕿᖃᖅᑎᑦᑎᓂᒃᑯᑦ.

2.5. ᖃᐅᔨᓇᓱᐊᖅᐸᓪᓗᑎᒃ ᖃᓄᖅᑑᕈᑕᐅᔪᓐᓇᖅᑐᓂᒃ ᐊᒥᓱᕈᖅᑎᒃᑲᓐᓂᕋᓱᐊᕐᓗᒋᑦ ᓂᕿᑦᑎᐊᕙᓐᓄᑦ 
ᖃᓄᖅᑑᕈᑕᐅᔪᓐᓇᖅᑐᑦ ᓂᕈᐊᕈᑕᐅᔪᓐᓇᓂᖅᓴᐅᔪᑦ ᓂᐅᕕᕐᕕᓐᓂ.

2 ᓂᐅᕕᕐᕕᒦᓐᖔᖅᑐᑦ ᓂᖀᑦ

ᐱ
ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

ᐱ
ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

ᓄᓇᓕᓐᓂ ᐱᔭᐅᔪᓐᓇᖅᑐᑦ ᐅᖓᑖᓄᕈᓐᓇᒻᒪᕆᒃᑲᓗᐊᕐᖓᑕ 
ᐃᓄᐃᑦ ᓂᖀᓐᓇᕆᓐᖏᑕᖏᓐᓄᑦ, ᐊᒻᒪ ᐱᕈᖅᑎᑕᐅᔪᓐᓇᖅᑐᑎᒃ, 
ᐱᔭᐅᖃᑦᑕᕈᓐᓇᖅᑐᑎᒃ ᑐᓂᐅᖅᑲᖅᑕᐅᓗᑎᓪᓗ ᐱᑕᖃᕋᔪᒃᓯᒪᓐᖏᑦᑐᑦ 
ᑕᒫᓂ ᓄᓇᕗᒻᒥ. ᑕᒪᓐᓇ ᖃᓄᖅᑑᕆᐊᖃᕐᒪᑦ, ᓴᖅᑮᔪᓐᓇᖅᑐᓂ 
ᐊᑐᐃᓐᓇᖃᕈᓐᓇᕐᓂᕐᒧᑦ ᓂᕿᐅᔪᓂᒃ ᐊᒻᒪ ᓄᓇᓕᓐᓂ ᐃᒻᒥᓂᒃ 
ᐱᔪᓐᓇᖅᓯᕙᓪᓕᐊᓂᕐᒥᒃ. ᐊᓯᖏᑦ ᐅᑭᐅᖅᑕᖅᑐᒥᐅᑕᐅᔪᑦ ᓴᖅᑮᓯᒪᓕᕐᒪᑕ 
ᐱᕈᖅᓯᕕᐅᔪᓂᒃ, ᐊᒥᐊᒃᑯᕐᓗᑯᓂ ᐃᔾᔪᖓᓄᑦ ᐃᓚᓕᐅᔾᔨᓂᕐᒥᒃ, ᐱᕈᖅᓯᕕᑦ, 
ᐃᖃᓗᒐᓐᓃᑦ, ᐊᒻᒪ ᐆᒃᑎᕕᐅᔪᑦ ᑕᐃᒪᑦᑕᐅᖅ ᑲᔪᓯᑦᑎᐊᕐᓂᖃᕈᓐᓇᑐᒃᓴᐅᕗᑦ 
ᓄᓇᕗᒻᒥ. ᖃᓄᖅᑑᕋᓱᓐᓂᖅ ᐃᓄᓐᓄᑦ ᖃᓄᖅ ᐱᕈᖅᓴᐃᔪᓐᓇᕐᒪᖔᑕ 
ᓂᕿᓂᒃ ᓄᓇᕗᒻᒥᐅᓄᑦ ᐃᑲᔪᖅᑐᖅᑕᐅᔭᕆᐊᖃᖅᐳᖅ.

ᐱᔭᒃᓴᖅ
ᖃᐅᔨᓇᓱᐊᕐᓂᐊᖅᑐᒍ ᐊᒻᒪ 
ᓴᖅᑭᔮᖅᑎᑦᑎᑲᓐᓂᕐᓗᑕ 
ᓂᕿᓂᒃ 
ᓄᓇᓕᓐᓃᖔᖅᑐᓂᒃ 
ᓄᓇᕗᒻᒥ.

ᑐᕌᖅᑕᐅᔪᑦ
3.1. ᓴᖅᑭᔮᖅᑎᑦᑎᓗᑎᒃ ᖃᓄᖅᑑᕈᓐᓇᐅᑎᐅᔪᓂᒃ ᐊᒻᒪ ᐱᓕᕆᐊᓂ ᐱᕙᓪᓕᐊᓂᕐᒧᑦ ᕿᓂᖅᐸᓪᓕᐊᔪᓂᒃ ᖃᓄᖅ 

ᓴᖅᑮᔪᓐᓇᓂᕐᒥᒃ ᓄᓇᓕᓐᓂ.

3.2. ᐋᖅᑮᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᒍᑕᐅᔪᒥᒃ ᓄᓇᕗᒻᒥ ᐱᕈᖅᓯᐊᖃᕈᓐᓇᕐᓂᕐᒧᑦ ᐱᓕᕆᐊᒥᒃ.

3.3. ᖃᐅᔨᓇᓱᓪᓗᑎᒃ ᑮᓇᐅᔭᑎᒍᑦ ᐊᒻᒪ ᐊᐅᓚᔪᓐᓇᕋᔭᕐᒪᖓᖅ ᓄᓇᓕᓐᓂ ᐱᕈᖅᓯᐊᖃᖃᑦᑕᕐᓂᐅᔪᖅ ᓄᓇᕗᒻᒥ.

3.4. ᓴᓐᖏᓂᖅᑕᑎᒋᐊᕐᓗᒋᑦ ᓄᓇᕗᒻᒥᐅᑦ ᐱᕈᓯᐊᖃᕋᓱᐊᖁᓗᒋᑦ.

3 ᓂᕿᑦ ᓄᓇᓕᓐᓃᖔᖅᑐᑦ

ᐱᒻᒪᕆᐅᒻᒪᑦ ᑐᑭᓯᐅᒪᓂᖃᕐᓗᓂ ᐊᑦᑐᐃᓂᖃᕐᓂᖏᑦ ᓂᕿᓂᒃ 
ᓂᕈᐊᕈᓐᓇᕐᓂᖅ ᑎᒥᑦᑕ ᖃᓄᐃᓐᖏᓐᓂᖏᓐᓄᑦ, ᐊᕙᑎᑦᑎᓐᓄᑦ, ᐊᒻᒪ 
ᓄᓇᓕᑦᑎᓐᓄ. ᓄᓇᕗᒻᒥᐅᑦ ᐊᑯᓂᐊᓄᑦ ᖃᐅᔨᒪᓂᖃᑦᑎᐊᖃᑦᑕᖅᓯᒪᒻᒪᑕ 
ᐱᔪᓐᓇᕐᓂᕐᒥᒃ, ᑐᖅᑯᐃᓯᒪᓂᕐᒥᒃ, ᐅᐸᓗᖓᐃᔭᐃᓂᕐᒥᒃ, ᐊᒻᒪ ᓂᕆᖃᑦᑕᕐᓂᕐᒥᒃ 
ᐃᓄᐃᑦ ᓂᕿᖏᓐᓂᒃ. ᑭᓯᐊᓂ. ᐃᓱᒫᓗᒍᑕᐅᓕᕐᒪᑦ ᑕᒪᒃᑯᐊ ᐊᔪᓐᖏᓐᓂᐅᔪᑦ 
ᐃᓕᑉᐊᓪᓕᓪᐊᔭᐅᔪᓐᓃᕐᒪᑕ ᑭᖑᕚᑦᑎᓐᓄᑦ, ᐅᕝᕙᓗ ᑕᐃᒪᐃᑦᑐᓴᐃᓐᓇᐸᓗᐃᑦ 
ᐊᔪᓐᖏᓐᓂᐅᔪᑦ ᐊᑐᖅᑕᐅᕙᓐᖏᒻᒪᑕ ᓂᐅᕕᕐᕕᒻᒥ ᓂᕿᑖᖑᓯᒪᔪᒐᓗᐊᓄᑦ. 
ᑕᐃᒪᓕ, ᐱᕙᓪᓕᐊᓂᖃᕆᐊᖃᖅᐳᑦ ᐊᔪᓐᖏᓐᓂᐅᔪᑦ ᐊᒻᒪ ᖃᐅᔨᒪᓂᐅᔪᑦ 
ᑐᕌᖓᔪᑦ ᑕᒪᒃᑮᓐᓄᑦ ᐃᓄᐃᑦ ᓂᕿᖏᓐᓄᑦ ᐊᒻᒪ ᓂᐅᕕᕐᕕᒻᒥ 
ᓂᐅᕕᐊᖑᓯᒪᔪᓄᑦ. ᐊᓯᔾᔨᕐᓂᐊᖅᐸᑦ, ᐊᔪᓐᖏᓐᓂᐅᔪᑦ ᓲᕐᓗ ᐅᖃᐅᓯᓕᕆᓂᖅ, 
ᑎᑎᕋᕈᓐᓇᕐᓂᖅ ᐅᖃᓕᒫᕈᓐᓇᕐᓂᖅ, ᐊᒻᒪ ᓈᓴᐅᓯᕆᔪᓐᓇᕐᓂᖅ 
ᓴᓐᖓᑎᑦᑕᕆᐊᖃᖅᐳᑦ.

ᐱᔭᒃᓴᖅ
ᐃᑲᔪᖅᑐᐃᓂᐊᖅᑐᒍ 
ᐱᔪᓐᓇᖅᓯᕙᓪᓕᐊᖁᓪᓗᒋᑦ 
ᓂᕿᒃᓴᖃᕈᓐᓇᕐᓂᕐᒧᑦ 
ᐱᔪᓐᓇᖅᓯᕙᓪᓕᐊᓂᕐᒧᑦ 
ᐊᒻᒪ ᐊᑐᕐᓂᖅᓴᐅᓗᑎᒃ 
ᐃᓅᓇᓱᐊᕈᓐᓇᕐᓂᕐᒧᑦ, 
ᐱᖃᓯᐅᑎᓪᓗᒋᑦ ᐅᖃᐅᓯᖅ, 
ᐅᖃᓕᒫᕈᓐᓇᕐᓂᖅ 
ᑎᑎᕋᕈᓐᓇᕐᓂᖅ ᐊᒻᒪ 
ᓈᓴᐅᓯᕆᔪᓐᓇᕐᓂᖅ.

ᑐᕌᖅᑕᐅᔪᑦ
4.1. ᓴᖅᑮᓗᑎᒃ ᑲᓱᖅᓯᒪᔪᓂᒃ ᐃᓄᓐᓂᒃ ᐃᓚᐅᖃᑕᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᓕᓐᓂᐊᖅᑎᑦᑎᔪᓂᒃ 

ᐃᓅᓇᓱᐊᕐᓂᕐᒧᑦ, ᐱᖃᓯᐅᑎᓗᒋᑦ ᐃᓕᓐᖓᔪᒻᒪᕆᐅᔪᑦ ᐊᒻᒪ ᐃᓕᓐᓂᐊᖅᑎᑦᑎᔨᐅᔪᑦ.

4.2. ᐃᑲᔪᖅᑐᕐᓗᒋᑦ ᐃᓕᑕᐅᕙᓪᓕᐊᓂᖏᑦ ᐃᓅᓇᓱᐊᕐᓂᕐᒧᑦ ᐊᔪᓐᖏᓐᓂᐅᔪᑦ ᐊᑐᕐᓗᑎᒃ ᑕᑯᓐᓇᑐᐃᓐᓇᕐᓂᕐᒧᑦ 
ᐊᒻᒪ ᐃᓕᓐᓂᐊᑎᑦᑎᓪᓚᑖᖅᑐᑦ.

4.3. ᓴᖅᑭᔮᖅᑎᓪᓗᒍ ᐱᕙᓪᓕᐊᓂᖅ, ᑲᑐᔾᔨᓂᖅ, ᐊᒻᒪ ᐊᓯᒥᓅᕆᓂᖅ ᐃᓕᒍᑕᐅᔪᓐᓇᖅᑐᑦ.

4.3.1. ᓄᓇᕗᒻᒥᐅᑕᐅᔪᑦ ᐃᑲᔪᖅᑐᕐᓗᒋᑦ ᐊᑐᐃᓐᓇᖃᕐᓂᕐᒥᑦ ᐃᑲᔪᕈᑎᒃᓴᐅᔪᓂᒃ, ᐃᓕᓐᓂᐊᕐᓂᕐᒥᑦ ᐊᒻᒪ 
ᑎᓕᐅᕆᓂᕐᒥᑦ.

4.4. ᐃᓚᓕᐅᑎᓗᒋᑦ ᐃᓅᓇᓱᐊᕐᓂᕐᒧᑦ ᐊᔪᓐᖏᓐᓂᐅᔪᑦ ᑕᒪᒃᑯᓄᖓ ᓴᖅᑭᔮᕆᖅᑐᓄᑦ ᐱᓕᕆᐊᓄᑦ ᐊᔪᕐᓇᖏᑉᐸᑦ.

4.5. ᐃᓅᓇᓱᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐃᓕᓐᓂᐊᕐᓂᖅ ᐊᑐᐃᓐᓇᐅᑎᓪᓗᒍ ᐊᒥᓲᓂᖅᓴᓄᑦ ᑕᒪᒃᑯᓄᖓ 
ᐊᔾᔨᒌᓐᖏᕈᓘᔭᖅᑐᓄᑦ ᐅᑭᐅᖏᓐᓄᑦ ᐊᕐᓇᐃᑦ ᐊᖑᑏᑦ, ᐊᐅᓪᓗᔨᓗᐊᓐᖑᐊᕐᓗᑎᒃ ᑭᒃᑯᑐᐃᓐᓇᕐᓅᖓᑎᓪᓗᒋᑦ 
ᓄᓇᖃᖅᑐᓄᑦ. 

4 ᐃᓅᓇᓱᐊᕐᓂᕐᒧᑦ ᐊᔪᓐᖏᓐᓃᑦ

ᐱ
ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

ᐱ
ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

ᓄᓇᓕᓐᓂ ᐱᓕᐊᖑᔪᑦ ᐃᑲᔪᖅᑐᐃᔪᑦ ᓂᕿᑦᑎᐊᕙᐅᑎᓂᖏᓐᓄᑦ 
ᑭᓐᖑᒪᔭᐅᔪᓂᒃ ᑕᐃᒃᑯᓄᖓ ᐊᔪᖅᓴᓗᐊᓐᖑᐊᓂᖅᓴᓄᑦ ᓱᕈᓯᕐᓄᑦ, 
ᐃᓅᑐᔾᔨᔪᓄᑦ ᕿᑐᕐᖓᒥᓐᓂ, ᐊᒻᒪ ᐃᓐᓇᑐᖃᐅᔪᑦ. ᓴᓐᖓᑎᑦᑎᑲᓐᓂᕐᒥᔪᑦ 
ᑲᓱᖅᓯᒪᖃᑎᒌᓐᓂᖏᓐᓂᒃ ᓄᓇᓕᓐᓂ, ᑲᑐᔾᔨᔪᓐᓇᓂᖅᓴᐅᔪᓐᓇᖁᓪᓗᒋᑦ 
ᑕᐃᒃᑯᓄᖓ ᐱᔭᕆᐊᖃᓗᐊᓐᖑᐊᖅᑐᓄᑦ. ᓄᓇᓕᓐᓂ ᐱᒋᐊᖅᑕᐅᕙᓪᓕᐊᔪᑦ 
ᐊᑑᑎᖃᒻᒪᕆᒻᒪᑕ ᐃᑲᔪᖅᑐᐃᓂᕐᒥᒃ ᓂᕿᒃᓴᖃᑦᑎᐊᓂᕐᒧᑦ ᓄᓇᕗᒻᒥ, ᐊᒻᒪ 
ᖃᐅᔨᒪᓪᓗᑕ ᖃᓄᐃᓕᔭᐅᒋᐊᖅᑐᑦ ᓄᓇᓕᓐᓂ ᐱᑕᖃᕆᐊᖃᓪᓚᕆᒻᒪᑦ 
ᑲᒪᒋᓇᓱᓐᓂᕐᒧᑦ ᑳᖃᑦᑕᖅᑐᓂ ᓯᕕᑭᑦᑐᒨᒐᓗᐊᖅ. ᓄᓇᓕᓐᓂ ᐱᓕᕆᐊᖑᔪᑦ 
ᐃᑲᔪᖅᑐᖅᑕᐅᒃᑲᓐᓂᕆᐊᖃᖅᐳᑦ ᑎᓕᐅᕆᒋᐊᒃᑲᓂᕐᓂᕐᒧᑦ ᐊᒻᒪ 
ᐱᓕᕆᔾᔪᑎᒃᓴᓂᒃ ᐊᑐᐃᓐᓇᖃᖅᑎᑦᑎᓂᕐᒧᑦ.

ᐱᔭᒃᓴᖅ
ᐃᑲᔪᖅᑐᐃᓂᐊᖅᑐᒍᑦ ᓄᓇᓕᓐᓂ 

ᖃᓄᐃᓕᐅᕋᓱᐊᕐᓂᐅᔪᑦ 

ᐊᑐᐃᓐᓇᖃᕐᓂᖅᓴᐅᔪᓐᓇᖁᓪᓗᒋᑦ 

ᓂᕿᓂᒃ ᐱᓗᐊᖅᑐᒥᒃ ᑕᐃᒃᑯᐊ 

ᓂᕆᔭᒃᓴᖃᓐᖏᓂᖅᓴᐅᖃᑦᑕᖅᑐᑦ.

ᑐᕌᖅᑕᐅᔪᑦ
5.1. ᐱᐅᓯᑎᒋᐊᕐᓗᒋᑦ ᐊᒻᒪ ᐊᖏᓪᓕᒋᐊᕐᓗᒋᑦ ᐃᓕᓐᓂᐊᕐᕕᒻᒥ ᓂᕆᑎᑦᑎᖃᑦᑕᕐᓂᐅᕙᑦᑐᖅ ᓱᕈᓯᕐᓂᒃ ᓄᓇᕗᒻᒥ.

5.2. ᐃᑲᔪᖅᑐᐃᓗᓂ ᐱᓕᕆᖃᑎᒌᑦᑐᓂᒃ ᓄᓇᓕᓐᓂ ᐱᓕᕆᐊᓂᒃ ᐊᒻᒪ ᐊᑭᓕᖅᓱᑕᐅᓐᖏᑦᑐᓂᒃ ᐃᑲᔪᖅᑐᓂᒃ.

5.3. ᐅᐸᓗᖓᐃᔭᐃᓗᑎᒃ ᐊᑐᐃᓐᓇᖃᖅᑎᑦᑎᓗᑎᒃ ᐊᑐᕋᒃᓴᖏᓐᓂᒃ ᑭᓱᓕᕆᔾᔪᑎᒃᓴᖏᓐᓂᒃ ᓄᓇᓕᓐᓂ 
ᐱᓕᕆᐊᖑᔪᓂᒃ ᐃᑲᔪᕐᓂᐊᕐᒪᑕ ᐋᖅᑭᒃᓯᒪᑦᑎᐊᕐᓂᐊᕐᒪᑕ ᐊᒻᒪ ᐊᐅᓚᔪᓐᓇᕐᓂᖃᑦᑎᐊᕐᓗᑎᒃ 
ᒪᑭᒪᔪᓐᓇᓂᐊᕐᓗᑎᒃ.

5.4. ᓴᖅᑭᔮᖅᑎᑦᑎᓗᑎᒃ ᐋᖅᑭᒃᓯᒪᓂᖓᓂᒃ ᐊᒻᒪ ᑲᔪᓯᑎᑕᐅᓇᓱᐊᕐᓂᖏᓐᓂᒃ ᓄᓇᓕᓐᓂ ᐱᓕᕆᐊᖑᔪᑦ 
ᓂᕿᒃᓴᖃᑦᑎᐊᑎᑦᑎᓇᓱᐊᖅᑐᑦ.

5 ᐱᓕᕆᐊᑦ ᓄᓇᓕᓐᓂᓗ ᐱᒋᐊᖅᑕᐅᕙᓪᓕᐊᔪᑦ

ᓄᓇᓕᓐᓂ ᑲᒪᒋᔭᐅᓗᓂ ᐱᐅᓯᕚᓪᓕᑎᑦᑎᓂᕐᒧᑦ ᓂᕆᔭᒃᓴᖃᑦᑎᐊᕐᓂᕐᒧᑦ 
ᓄᓇᕗᒻᒥ ᐱᑕᖃᕆᐊᖃᓪᓚᕆᒻᒪᑦ; ᑭᓯᐊᓂᓕ, ᐱᑕᖃᕆᐊᖃᕐᒪᑦ ᓄᓇᕗᓕᒫᒥ 
ᐊᑐᐊᒐᕐᒥᒃ ᐊᒻᒪ ᒪᓕᒐᕐᓂᒃ ᓴᖅᑭᓯᒪᔪᓂᒃ ᐃᓄᐃᑦ ᐱᖁᓯᖏᑎᒍᑦ. 
ᓂᕆᔭᒃᓴᖃᐃᓐᓇᕐᓂᖅ ᐱᕚᓪᓕᖅᑕᐅᔪᓐᓇᖅᑐᖅ ᐊᑐᐊᒐᑎᒍᑦ, ᐱᖃᓯᐅᑎᓗᒋᑦ, 
ᑖᒃᑯᑑᓐᖏᓪᓗᑎᒃ, ᐃᓪᓗᓕᕆᓂᕐᒧᑦ, ᓱᒃᑯᐊᕿᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, 
ᐃᓕᓐᓂᐊᑲᓐᓂᓂᕐᒧᑦ, ᐃᖅᑲᓇᐃᔭᕐᓂᕐᒧᑦ, ᐊᒻᒪ ᐅᓯᑲᖅᑕᓂᕐᒧᑦ. ᑕᒪᒃᑯᐊ 
ᐊᑐᐊᒐᐅᔪᓕᒫᑦ ᐃᑲᔪᕐᓂᖃᕈᓐᓇᕐᒪᑕ ᐱᓕᕆᔾᔪᑕᐅᑦᑎᐊᓕᕈᓐᓇᖅᑐᒥ 
ᐃᑲᔪᖅᑐᐃᔪᒥᒃ ᓂᕿᒃᓴᖃᑦᑎᐊᕐᓂᕐᒧᑦ ᓄᓇᕗᒻᒥ.

ᐱᔭᒃᓴᖅ
ᐃᑲᔪᖅᑐᕐᓂᐊᖅᑕᕗᑦ 
ᓴᓐᖏᔪᒥᒃ 
ᑐᓐᖓᕕᖃᖅᑎᑦᑎᐊᕐᓗᒋᑦ 
ᓴᖅᑭᔮᖅᑎᑦᑎᔪᒥᒃ 
ᓂᕆᔭᒃᓴᖃᑦᑎᐊᕐᓂᕐᒧᑦ 
ᐊᑐᕐᓗᑎᒃ ᐊᑐᐊᒐᕐᓂᒃ 
ᐊᒻᒪ ᒪᓕᒐᑎᒍᑦ 
ᖃᓄᐃᖅᑑᕈᑕᐅᔪᓂᒃ.

ᑐᕌᖅᑕᐅᔪᑦ
6.1. ᐃᑲᔪᖅᑐᐃᓗᑎᒃ ᐊᑐᓕᑦᑎᑕᐅᕙᓪᓕᐊᓂᖏᓐᓄᑦ ᓂᕿᓄᑦ ᐊᑦᑐᐊᓂᖃᖅᑐᑦ ᒪᓕᒃᑕᐅᔭᕆᐊᖃᖅᑐᑦ ᐊᒻᒪ 

ᒪᓕᒐᐅᔪᑦ ᐱᕚᓪᓕᖅᑎᑦᑎᓇᓱᐊᖅᑐᑦ ᓄᓴᕗᒻᒥ ᓂᕿᒃᓴᖃᑦᑎᐊᓂᕐᒧᑦ.

6.2. ᖃᐅᔨᓴᕐᓗᒋᑦ ᓈᒻᒪᓐᓂᖏᑦ ᐊᒻᒪ ᐊᑑᑎᖃᕐᓂᖏᑦ ᓂᕿᓄᑦ ᐃᑲᔪᕈᑕᐅᕙᑦᑐᑦ ᑖᒃᑯᓄᖓ ᓱᒃᑯᐊᕿᔨᒃᑯᓐᓂᑦ.

6.3. ᖃᐅᔨᒋᐊᕐᓗᑎᒃ ᐊᑐᐊᒐᕐᓄᑦ ᐊᒻᒪ ᒪᓕᒐᕐᓄᑦ ᖃᓄᐃᓕᐅᕆᐊᕈᑎᒃᓴᐅᔪᑦ ᐊᑐᐃᓐᓇᐃᔪᓐᓇᖅᑐᓂᑦ ᓈᒻᒪᒃᑐᓂᒃ 
ᑮᓇᐅᔾᔭᒃᓴᐅᑎᓂᑦ ᓄᓇᕗᒻᒥᐅᓄᑦ ᐊᒻᒪ ᖃᑦᑏᓐᓇᕈᕆᐊᕐᓗᒋᑦ ᐃᖅᑲᓇᐃᔭᕈᒪᓐᖏᔾᔪᑕᐅᖃᑦᑕᖅᑐᑦ.

6.4. ᖃᐅᔨᒋᐊᕐᓗᒋᑦ ᐊᑐᐊᒐᕐᓄᑦ ᐊᒻᒪ ᒪᓕᒐᕐᓄᑦ ᖃᓄᐃᓕᐅᕆᐊᕈᑎᒃᓴᐅᔪᑦ ᓴᐳᔾᔨᕙᒃᑐᑦ ᓴᖅᑭᔮᖅᑎᑦᑎᕙᒃᑐᓪᓗ 
ᐃᓕᖅᑯᓯᑐᖃᒃᑯᑦ ᐃᓅᓇᓱᐊᕐᓂᕐᒧᑦ.

6 ᐊᑐᐊᒐᑦ ᒪᓕᒐᐃᓪᓗ

ᐱ
ᓕ
ᕆ
ᐊ
ᑦ 

ᓄᓇᓕᓐᓃ
ᖔ

ᖅᑐ
ᑦ

ᓄ
ᓇ
ᓕ
ᓐᓂ

ᓗ ᓂ
ᖀ
ᑦ

ᓂᕿᑦ ᐃᓅᓇᓱᐊᕐᓂᖅ

ᐱ
ᒋᐊ

ᖅ
ᑕᐅ

ᕙ
ᓪᓕ

ᐊᔪ
ᑦ

ᐊᑐ
ᐊᒐᑦ

ᒪᓕ
ᒐᓪᓗ

ᐃᓄᐃᑦ ᓂᕿᖏ
ᑦ

ᓂ
ᐅᕕ

ᕐᕕ
ᒦᓐᖔ

ᖅ
ᑐᑦ

“ᖁᔭᓕᔪᖓ ᑖᓐᓇ [ᓄᓇᕗᒻᒥ 
ᓂᕿᖃᐃᓐᓇᑎᑦᓯᓂᕐᒧᑦ ᐸᕐᓇᐅᑎ] 

ᑲᑎᑉᐸᓪᓕᐊᓕᕐᒪᑦ [ᓱᓕ] ᐃᓅᑎᓪᓗᖓ. 
ᖁᔭᓕᕐᔪᐊᖅᑐᖓ ᐃᓐᓇᑐᖃᐅᓂᖅᐸᐅᒋᐊᖅ 
ᑲᑎᖓᐅᖅᑐᓂᑦ. ᐊᕐᕌᒍᖃᓕᖅᑐᖓ 85-ᓂᑦ. 

ᑕᑯᒍᓐᓇᖅᑕᕋ ᓯᕗᓂᑦᓴᕗᑦ ᐃᓱᒫᓗᖏᓪᓗᖓ 
ᕿᒪᐃᒍᓐᓇᖅᑐᖓ ᖃᐅᔨᒪᓗᖓ ᑭᖑᕚᑦᓴᕗᑦ 

ᖃᓄᐃᖏᑦᓯᐊᕐᓂᐊᖅᒪᑕ.”
ᐃᓄᐊᐱᒃ ᓵᒋᐊᖅᑐᖅ

ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ

ᔭᓐᓄᐊᓕ 24, 2013

ᐃᓱᐊ
ᓯᕗᒧᐊᒃᐸᓪᓕᐊᓗᓂ, ᓄᓇᕗᒻᒥ ᓂᕆᔭᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᓄᑦ ᖃᐅᔨᒪᑦᑎᐊᕐᓂᐊᖅᑐᑦ ᑕᒪᒃᑯᐊ 
ᖃᓄᐃᓕᐅᖅᑕᐅᔪᑦ ᐊᑐᓂᑦ 6−ᖑᓂ ᐅᐸᓗᖓᐃᔭᕐᓂᕐᒧᑦ ᖃᓄᖅᑑᕈᑎᒃᓴᐅᔪᓂᒃ ᐃᓗᐊᓃᑦᑐᖅ ᐅᐸᓗᖓᐃᔭᕐᓂᕐᒧᑦ ᑐᑭᑖᕐᒪᑦ 
ᓯᕗᒧᐊᒃᐸᓪᓕᐊᓂᒻᒪᕆᒻᒧᑦ ᑎᑭᑦᑐᓇᕐᓗᓂ ᑲᑐᔾᔨᓪᓗᑕ ᑕᐅᑐᓐᖑᐊᖅᑕᑦᑎᓐᓂ ᓂᕿᖃᑦᑎᐊᓕᖅᑐᒥᑦ ᓄᓇᕗᒻᒥ.

ᐃᓚᖏᑦ ᖃᓄᐃᓕᐅᕐᓂᐅᔪᑦ ᓴᖅᑮᓂᐊᖅᑐᑦ ᐱᐅᓯᒋᐊᕈᑎᒃᓴᓂᒃ ᑎᒥᐅᑉ ᖃᓄᐃᓐᖏᑦᑎᐊᕐᓂᖓᓄᑦ ᐊᒻᒪ ᖃᓄᐃᓐᖏᑦᑎᐊᕐᓂᕐᒧᑦ, 
ᓲᕐᓗ ᑕᒪᒃᑯᐊ ᓄᓇᕗᒻᒥᐅᑦ ᐱᔪᓐᓇᖅᓯᕙᓪᓕᐊᓗᑎᒃ ᑕᒪᒃᑯᓂᖓ ᑭᓐᖑᒪᔭᒥᓂᒃ ᐱᔪᓐᓇᕐᓂᕐᒥᒍᑦ ᐅᕝᕙᓗ ᐊᑦᑕᓇᐃᖅᓯᒪᓂᕐᒧᑦ, 
ᐅᕝᕙᓗ ᐱᐅᓯᒋᐊᕐᓗᑎᒃ ᑎᒥᐅᑉ ᖃᓄᐃᓐᓂᖏᑦ ᐊᑦᑐᐊᓂᖃᖅᑐᑦ ᐊᕝᕕᐊᕈᑕᐅᕙᑦᑐᓄᑦ ᖃᓄᐃᓐᖏᑦᑎᐊᕐᓂᕐᒧᑦ.

ᐊᓯᖏᑦ ᖃᓄᐃᓕᕐᓂᐅᔪᑦ ᐊᑦᑐᐊᓂᖃᓪᓚᕆᓐᓂᐊᖅᑐᑦ ᐊᑐᐃᓐᓇᖃᕐᓂᑎᓐᓄᑦ, ᐱᓕᕆᖃᑎᖃᕐᓂᕐᒧᑦ, ᐊᒻᒪ ᓂᕆᖃᑦᑕᕐᓂᕐᒧᑦ. 
ᑕᒪᒃᑯᐊ ᐱᓇᓱᓐᓂᕆᔭᕗᑦ ᓄᓇᕗᒻᒥᐅᓂᒃ ᐊᔪᕈᓐᓃᑎᑦᑎᑲᓐᓂᕐᓗᑎᒃ ᐱᔪᓐᓇᕐᓂᕆᔭᑦᑎᓐᓂᒃ ᑐᖅᑯᐃᓯᒪᓂᕐᒧᑦ, 
ᐅᐸᓗᖓᐃᔭᐃᓂᕐᒧᑦ ᐊᒻᒪ ᓂᕆᖃᑦᑕᕈᓐᓇᕐᓂᕐᒧᑦ ᑕᒪᒃᑮᓐᓂᒃ ᐃᓄᐃᑦ ᓂᕿᖏᓐᓂᒃ ᐊᒻᒪ ᓂᐅᕕᕐᕕᔭᐅᔪᓂᒃ ᓂᕿᓂᒃ. ᐊᒻᒪ 
ᓱᓕ, ᓄᓇᕗᒻᒥᐅᑦ ᑕᑯᔪᓐᓇᕐᓂᐊᖅᑐᑦ ᐊᑲᐅᓯᕚᓪᓕᕐᓂᖏᓐᓂᒃ ᐱᓕᕆᐊᖑᔪᑦ ᑲᒪᔾᔪᑕᐅᔪᓂᒃ ᓂᕿᒃᓴᖃᑦᑎᐊᖃᑦᑕᖏᓐᓂᕐᒧᑦ. 
ᓂᕆᐅᒻᒥᔪᒍᑦ ᑕᒪᒃᑯᐊ ᐱᓇᓱᐊᖅᑕᕗᑦ ᐊᑐᐃᓐᓇᖃᖅᑎᑦᑎᓂᖅᓴᐅᓕᕈᓐᓇᕐᓂᐊᖅᑐᑦ ᐃᓄᐃᑦ ᓂᕿᖏᓐᓂᒃ ᒪᓕᓪᓗᒋᑦ 
ᑭᓐᖒᒪᔭᕗᑦ, ᐊᒻᒪ ᑕᒪᒃᑯᐊ ᐱᔪᒪᔭᐅᓂᖅᓴᐅᓕᕐᓗᑎᒃ ᓂᕆᔪᒪᔭᐅᓂᖅᓴᐅᓕᕐᓗᑎᒃ ᓂᕿᑦᑎᐊᕙᐃᑦ ᑭᒃᑯᑐᐃᓐᓇᕐᓄᑦ.

ᐊᑐᕐᓗᒍ ᐊᑐᓕᖅᑎᑕᐅᕙᓪᓕᐊᓂᖏᑦ ᓄᓇᕗᒻᒥ ᓂᕆᔭᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᖅ, ᓂᕆᐅᒃᑐᒍ 
ᑕᒪᒃᑯᐊ ᐊᔾᔨᒌᓕᕐᔫᒥᖁᓪᓗᒋᑦ ᐃᓪᓗᖃᖅᑐᑦ ᓂᕆᔭᒃᓴᖃᓐᖏᓗᐊᖅᐸᑦᑐᑦ ᐊᒥᓲᓂᖏᑦ ᓄᓇᕗᒻᒥ ᐊᒻᒪ ᑕᒪᕐᒥᒃ 
ᓂᕆᔭᒃᓴᖃᓐᖏᓗᐊᕐᓂᐅᕙᑦᑐᒧᑦ ᐊᒥᓲᓂᖏᓐᓄᑦ ᑲᓇᑕᓕᒫᒥ.

ᑕᒪᓐᓇ ᓂᕆᐅᓐᓂᕆᔭᕗᑦ ᒪᓕᑦᑐᖅ ᐊᒃᓱᕈᑦᑎᐊᕐᓂᖏᓐᓂᒃ ᑭᒃᑯᓕᒫᑦ ᐋᖅᑭᒃᓯᔪᓐᓇᖑᐊᖅᑕᖅᓯᒪᒻᒪᑕ 
ᓄᓇᕗᒻᒥ ᓂᕆᔭᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ. ᓄᓇᕗᒻᒥ ᓂᕆᔭᒃᓴᖃᕆᐊᖃᕐᓂᕐᒧᑦ ᑎᑭᒃᑯᑦᑎᒍᑦ 
ᖃᓄᐃᓕᕈᑕᐅᔭᕆᐊᖃᕐᓂᐊᕐᒪᑦ ᑭᒃᑯᓕᒫᓄᑦ ᐱᓕᕆᔪᓄᑦ. ᑭᓯᐊᓂ ᐱᓕᕆᖃᑎᒌᒃᑯᑦᑕ, ᑕᒪᓐᓇ ᐊᖏᖅᓯᒪᓂᕆᔭᕗᑦ ᑕᒪᕐᒥᓪᓗ 
ᑕᐅᑐᓐᖑᐊᖅᑕᕗᑦ ᐊᒻᒪ ᑐᕌᒐᕆᔭᕗᑦ, ᐱᕙᓪᓕᐊᓂᖃᕈᓐᓇᑦᑎᐊᕐᓂᐊᖅᑐᖅ ᓄᓇᕗᑦ ᑕᒪᐅᖓ ᐊᖅᑯᑎᒋᓇᓱᐊᖅᑕᑎᓐᓄᑦ 
ᓯᕗᓂᑦᑎᓐᓂ ᓂᕿᖃᑦᑎᐊᕈᓐᓇᓂᕐᒧᑦ.

ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᑦ 2014-16
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᑦ 2014-16 ᐊᑐᐃᓐᓇᐅᑎᑦᑎᒻᒪᑦ ᐊᑕᖐᔪᒥᒃ ᑲᒪᓇᓱᐊᕐᓂᕐᒧᑦ 
ᓂᕿᒃᓴᖅᑕᖃᑦᑎᐊᕈᓐᓇᖁᓪᓗᒍ ᓄᓇᕗᒻᒥ. ᑐᕌᒐᖃᕐᒪᑦ ᑲᑐᔾᔨᖃᑎᒌᑦᑎᑦᑎᓇᓱᐊᖅᑐᓂ ᑕᒪᒃᑯᓂᖓ ᑎᒍᒥᐊᖅᑎᐅᔪᓂᒃ 
ᑲᔪᓯᑦᑎᐊᕐᓂᐊᖅᐸᑦ ᑭᓐᖑᒪᔭᐅᔪᓂᒃ ᓄᓇᕗᒻᒥᐅᓂᒃ. ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᑦ ᑐᑭᒧᐊᑦᑎᑦᑎᓂᐊᖅᑐᖅ 
ᑲᑐᔾᔨᖃᑎᒌᖑᔪᑦ ᐱᓇᓱᐊᖅᑕᖏᓐᓂᒃ ᐅᑭᐅᓄᑦ ᐱᖓᓱᓄᑦ. ᐃᓚᖏᑦ ᖃᓄᐃᓕᐅᕐᓂᐅᔪᑦ ᓴᖅᑮᖁᔨᔪᑦ ᐱᓕᕆᓂᐊᖅᑐᓂᒃ 
(ᐊᔾᔨᓐᖑᐊᖅ 5), ᒪᓕᓪᓗᑎᒃ ᐅᒃᐱᕆᔭᐅᔪᓂᒃ ᓂᕿᒃᓴᖃᑦᑎᐊᕈᓐᓇᕐᓂᕐᒧᑦ ᒪᓕᑦᑐᑦ ᑲᑐᔾᔨᓗᑎᒃ ᖃᓄᐃᓕᐅᕐᓂᖏᓐᓂᒃ ᐊᒥᓱᑦ 
ᐱᓕᕆᔪᑦ, ᐃᓛᒃᑰᖓᑎᒐᓱᓐᖏᖔᕐᓗᒋᑦ ᑲᒪᒋᔭᐅᔪᑦ ᐊᑕᐅᓯᑐᐊᒧᑦ ᐱᓕᕆᔪᓄᑦ. 

ᐊᑐᓂᑦ ᑐᕌᖅᑕᐅᔪᓄᑦ, ᑲᑐᔾᔨᖃᑎᒌᖑᔪᑦ ᓇᓗᓇᐃᖅᓯᓯᒪᔪᑦ ᑕᐃᒃᑯᓂᖓ ᑲᑐᔾᔨᖃᑎᒌᖑᓪᓗᐊᑕᕐᓂᐊᖅᑐᓂᑦ. ᑕᐃᒃᑯᐊ 
ᑲᑐᔾᔨᖃᑎᒌᖑᔪᑦ ᐅᒃᐱᕈᓱᒻᒪᑕ ᐊᒃᓱᒻᒪᕆᒃ ᐃᑲᔪᕐᓂᖃᕐᒪᑕ ᐱᔭᐅᓇᓱᐊᖅᑎᓪᓗᒋᑦ ᑕᒪᒃᑯᐊ ᑐᕌᖅᑕᐅᔪᑦ. ᑲᑐᔾᔨᖃᑎᒌᖑᔪᑦ 
ᐱᓕᕆᔪᑦ ᐃᓚᐅᒃᑲᓐᓂᖁᓪᓗᒋᑦ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐊᔾᔨᒌᓕᖅᑎᔾᔫᒥᕙᓪᓕᐊᓗᒋᑦ ᖃᓄᐃᓕᐅᕐᓂᕆᔭᖏᑦ. ᑕᐃᒫᐃᒃᐸᑦ, 
ᑕᒪᒃᑯᐊ ᐃᑲᔪᕈᑕᐅᔪᑦ, ᐱᕙᒌᖅᓯᒪᔭᕗᑦ ᐊᑐᖅᑕᐅᑎᐊᕐᓂᖅᓴᐅᔪᓐᓇᕐᒪᑕ ᐊᒻᒪ ᐱᐅᓂᖅᓴᒥᒃ ᐃᒃᐱᓇᕐᓂᖃᕐᓂᐊᖅᑐᑎᒃ.

ᑲᑐᔾᔨᖃᑎᒌᖑᔪᖅ ᓴᖅᑭᑕᐅᓚᐅᖅᓯᒪᒻᒪᑦ 7−ᖑᔪᓂᒃ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ ᐊᒻᒪ ᑎᓴᒪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᐃᒃᓯᕙᐅᑕᖃᖅᑐᑎᒃ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᒥ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓃᖔᖅᑐᓂᒃ. ᐊᕐᕌᒍᒥ ᐊᓂᒍᖅᑐᒥ, 
ᑕᐃᒃᑯᐊ ᐃᓚᒋᔭᐅᔪᑦ ᐊᒥᓱᕈᖅᐸᓪᓕᐊᖏᓐᓇᖅᑐᑦ ᐱᖃᓯᐅᔾᔨᕙᓪᓕᐊᓪᓗᑎᒃ ᓇᖕᒥᓂᖅ ᐱᓕᕆᕕᖃᖅᑐᓄᑦ, ᒐᕙᒪᒃᑯᓐᓄᑦ 
ᐊᑦᑐᐊᖏᑦᑐᓂᒃ ᑲᑐᔾᔨᖃᑎᒌᖑᔪᓂᒃ, ᐊᒻᒪ ᓄᓇᓕᓐᓂ ᑎᒥᐅᔪᓂᒃ. ᑕᒪᒃᑯᐊ ᖃᓄᐃᓕᐅᖅᐸᓪᓕᐊᑎᓪᓗᒋᑦ, ᐃᑲᔪᕐᓂᐅᔪᑦ 
ᑎᒍᒥᐊᖅᑎᐅᖃᑕᐅᔪᓂᒃ ᐊᑑᑎᖃᒻᒪᕆᓐᓂᐊᖅᐳᑦ ᑲᔪᓯᑦᑎᐊᕐᓂᖓᓂᒃ ᐅᐸᓗᖓᐃᔭᕈᑕᐅᔪᖅ ᐊᒻᒪ ᖃᓄᐃᓕᐅᕐᓂᐊᕐᓂᕐᒧᑦ 
ᐸᕐᓇᒍᑕᐅᔪᑦ

ᑲᑐᔾᔨᖃᑎᒌᖑᔪᑦ ᐊᑖᓂ ᑎᑎᕋᖅᓯᒪᔪᑦ ᐃᑲᔪᖅᓯᒪᓂᖃᖅᑐᑦ ᓴᓇᓂᕐᒧᑦ ᐅᐸᓗᖓᐃᔭᕈᑕᐅᔪᒥᒃ ᐊᒻᒪ ᖃᓄᐃᓕᐅᕐᓂᐊᕐᓂᕐᒧᑦ 
ᐸᕐᓇᒍᑕᐅᔪᑦ ᐃᓚᒋᔭᐅᓂᖏᑎᒍᑦ ᐋᖅᑭᒃᓱᐃᑎᓪᓗᒋᑦ ᐅᐸᓗᖓᐃᔭᐅᑎᓕᕆᓂᕐᒧᑦ. ᐊᑐᓂᑦ ᐱᓕᕆᐊᒃᓴᖃᕐᒪᑕ 
ᑎᑭᐅᑎᓇᓱᓐᓂᕐᒧᑦ ᓂᕆᔭᒃᓴᖃᕈᓐᓇᓂᕐᒧᑦ ᓄᓇᕗᒻᒥ. ᐊᑐᓂᑦ ᐃᑲᔪᕐᓂᖃᕐᓂᐊᖅᐳᑦ ᑲᔪᓯᑦᑎᐊᕐᓂᖓᓂᒃ ᑲᑐᔾᔨᖃᑎᒌᖑᔪᑦ 
ᐱᓕᕆᐊᖓᑕ. ᐱᓕᕆᐊᒃᓴᕆᓂᐊᕐᒪᒍᑦ ᑲᑐᔾᔨᖃᑎᒌᖑᔪᑦ ᐊᕐᕌᒍᓂ ᐱᖓᓱᓂᒃ ᑕᒪᒃᑯᐊ ᑲᑎᑕᐅᓗᑎᒃ ᑎᒍᒥᐊᖅᑎᐅᖃᑕᐅᔪᑦ 
ᐃᓚᐅᔭᕆᐊᖃᓪᓚᕆᑦᑐᑦ ᐱᕙᓪᓕᐊᓇᓱᐊᖅᑕᖏᓐᓄᑦ ᑲᑐᔾᔨᖃᑎᒌᖑᔪᑦ ᑐᕌᖅᑕᖏᓐᓄᑦ, ᐱᓇᓱᐊᖅᑕᖏᓐᓄᑦ ᐊᒻᒪ ᑲᑐᔾᔨᓪᓗᑎᒃ 
ᑕᐅᑐᓐᖑᐊᖅᑕᖏᓐᓄᑦ. 

ᐊᔾᔨᒌᓐᖏᑦᑐᑦ ᐃᑲᔪᖅᑐᐃᓂᐅᔪᑦ ᐊᑐᐃᓐᓇᐅᑎᑕᐅᓯᒪᔪᑦ ᐅᐸᓗᖓᐃᔭᖅᑕᐅᓂᖓᓄᑦ ᓄᓇᕗᒻᒥ ᓂᕆᔭᒃᓴᖃᕆᐊᖃᓂᕐᒧᑦ 
ᐅᐸᓗᖓᐃᔭᕈᑕᐅᔪᒥᒃ ᐊᒻᒪ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᑦ 2014-16, ᒪᓕᒃᑐᖅ ᐱᔪᒪᓂᖏᓐᓂᒃ ᑎᒍᒥᐊᖅᑎᐅᔪᑦ 
ᐱᓕᕆᖃᑎᒌᓪᓗᑎᒃ ᐊᒻᒪ ᐊᐅᓚᑕᐅᓂᖏᓐᓄᑦ ᖃᓄᐃᓕᐅᕐᓂᖏᑦ ᐱᐅᔪᒥᒃ ᐊᓯᔾᔨᕐᓂᐊᖅᐸᑕ ᐃᓅᓯᖏᓐᓄᑦ ᓄᓇᕗᒻᒥᐅᓄᑦ.

ᐊᖑᓇᓱᑦᑏᓄᑦ 
ᐱᓕᕆᔪᑦ

ᓂᐅᕐᕈᑎᒃᓴᐅᓂᖏᓄᑦ 
ᐃᓄᐃᑦ ᓂᕿᖏᓐᓄᑦ 

ᐱᓕᕆᔪᑦ

ᐃᓅᓇᓱᐊᕐᓂᕐᒧᑦ 
ᐊᔪᕈᓐᓃᖅᓴᓂᕐᒧᑦ 

ᐱᓕᕆᔪᑦ

ᐅᓪᓛᕈᒻᒥᑕᖅᑎᑦᑎᓂᖅ 
ᐱᐅᓯᕚᓪᓕᖁᓪᓗᒍ  

ᐱᓕᕆᔩᑦ

ᓄᓇᓕᓐᓂ 
ᖃᓄᐃᓕᐅᕐᓂᕐᒧᑦ 

ᐱᓕᕆᔪᑦ

ᐊᔾᔨᓐᖑᐊᖅ 5. ᑕᒪᒃᑯᐊ ᐱᓕᕆᐊᖃᖅᑐᑦ ᐱᖃᓯᐅᔾᔭᐅᓯᒪᔪᑦ 
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᒍᑕᐅᔪᑦ 2014-16.

ᓄᓇᕗᒻᒥ ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ
ᑐᕌᖅᑕᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
1 ᓴᓐᖓᑦᑎᒋᐊᕐᓗᒋᑦ ᓄᓇᕗᒻᒥ 

ᓂᕆᔭᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ..
1.1 ᐊᒥᓱᕈᕆᐊᖅᑎᓪᓗᒋᑦ ᑲᑐᔾᔨᖃᑎᒌᖑᔪᑦ ᐃᓚᒋᔭᐅᔪᑦ ᐊᒻᒪ ᑲᑐᔾᔨᖃᑕᐅᔪᑦ.
1.2 ᕿᓂᕐᓗᑎᒃ ᑮᓇᐅᔭᖃᖅᑎᑦᑎᔪᓐᓇᖅᑐᓂᒃ ᐃᑲᔪᖅᑐᐃᓂᕐᒧᑦ ᐊᔾᔨᒌᓐᖏᑦᑐᓂᒃ ᓂᕿᒃᓴᖃᕆᐊᖃᕐᓂᕐᒧᑦ 

ᐱᒋᐊᖅᑕᐅᕙᓪᓕᐊᒧᑦ ᑲᒪᒋᔭᐅᓂᐊᕐᓗᑎᒃ ᑲᑐᔾᔨᖃᑎᒌᓄᑦ.

a ᑎᑭᑉᐸᑦ ᒫᑦᓯ 31, 2014 ᐊᖏᓪᓕᒋᐊᖅᑕᐅᔪᖅ
ᐊᒻᒪ ᐊᑐᖅᑐᖅ ᑲᑐᔾᔨᖃᑎᒌᖑᔪᑦ.
b ᑎᑭᑉᐸᑦ ᒪᐃ 5, 2014 ᐱᔭᕇᓗᒍ
ᐊᒻᒪ ᑐᓂᐅᖅᑲᖅᑕᐅᓗᑎᒃ ᓄᓇᕗᒻᒥ
ᓂᕿᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᒥ.
c ᑎᑭᑉᐸᑦ ᔫᓂ 30, 2014 ᑐᑭᓯᒋᐊᕈᑎᒃᓴᐅᔪᖅ
ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᖅ ᓄᓇᕗᒻᒥ
ᓂᕿᒃᓴᖃᕆᐊᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ.
d ᑎᑭᑉᐸᑦ ᒪᐃ 3 1, 2014 ᐊᕐᕌᒍᑕᒫᑦ
ᐅᓂᒃᑲᖅ 2013-14 ᑲᑐᔾᔨᖃᑎᒌᑦ
ᖃᓄᐃᓕᐅᖅᓯᒪᓂᖏᓐᓄᑦ.
e ᑎᑭᑉᐸᑦ ᒫᑦᓯ 31, 2015 ᐊᕐᕌᒍᑕᒫᑦ
ᐅᓂᒃᑲᖅ 2014-15 ᑲᑐᔾᔨᖃᑎᒌᑦ
ᖃᓄᐃᓕᐅᖅᓯᒪᓂᖏᓐᓄᑦ.
f ᑎᑭᑉᐸᑦ ᒪᐃ 31, 2016 ᐊᕐᕌᒍᑕᒫᑦ
ᐅᓂᒃᑲᖅ 2015-16 ᑲᑐᔾᔨᖃᑎᒌᑦ
ᖃᓄᐃᓕᐅᖅᓯᒪᓂᖏᓐᓄᑦ.

2 ᓴᖅᑭᔮᖅᑎᑦᑎᓂᖅ ᐃᓄᐃᑦ 
ᖃᐅᔨᕚᓪᓕᖁᓪᓗᒋᑦ ᓂᕿᒃᓴᖃᕆᐊᖃᕐᓂᕐᒧᑦ 
ᐊᑐᕐᓗᑎᒃ ᐊᔾᔨᒌᓐᖏᑦᑐᓂᒃ ᑐᓴᕈᑕᐅᔪᓂᒃ.

2.1 ᑐᓂᐅᖅᑲᐃᓗᑎᒃ ᐊᒻᒪ ᓴᖅᑭᔮᖅᑎᑦᑎᓗᑎᒃ ᓄᓇᕗᒻᒥᒃ ᓂᕆᔭᒃᓴᖃᕆᐊᖃᕐᓂᕐᒧᑦ ᐅᐸᓗᖓᐃᔭᕈᑕᐅᔪᖅ.
2.2 ᐋᖅᑮᓗᑎᒃ ᐊᑕᖐᔪᓂᒃ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᒍᑕᔪᒥᒃ ᓄᓇᕗᒻᒥ ᓂᕿᖃᕆᐊᖃᕐᓂᕐᒧᑦ 

ᑲᑐᔾᔨᖃᑎᒌᖑᔪᓄᑦ
3 ᑲᓱᖅᑎᓪᓗᒋᑦ ᐱᓇᓱᐊᖅᑕᕗᑦ ᐊᓯᖏᓐᓄᑦ 

ᐅᐸᓗᖓᐃᔭᐃᓂᕐᒧᑦ ᖃᓄᐃᓕᐅᓂᕐᒧᑦ 
ᐃᑲᔪᕐᓂᖃᖅᑐᑦ ᑕᐅᑐᓐᖑᐊᖅᑕᑦᑎᓐᓄᑦ 
ᓂᕿᖃᕆᐊᖃᓂᕐᒧᑦ ᓄᓇᕗᒻᒥ.

3.1 ᓴᖅᑭᔮᖅᑎᑦᑎᓗᑎᒃ ᓂᕿᖃᕆᐊᖃᕐᓂᕐᒥᒃ ᐱᕙᓪᓕᐊᔭᐅᔪᓂᒃ ᑲᒪᒋᔭᐅᓂᐊᕐᓗᑎᒃ ᑲᑐᔾᔨᖃᑎᒌᓄᑦ ᐊᒻᒪ 
ᐊᓯᖏᓐᓄᑦ ᑎᒍᒥᐊᖅᑎᐅᖃᑕᐅᔪᓄᑦ ᐃᑲᔪᖅᑐᐃᔪᓐᓇᖅᑐᓄᑦ ᑕᐅᑐᓐᖑᐊᖅᑕᐅᔪᓂᒃ ᑕᒪᑉᑕᒥ ᐊᒻᒪ 
ᑐᕌᒐᕆᓇᓱᐊᖅᑕᖏᑦ ᒪᑭᒪᕐᓂᕐᒧᑦ ᐸᕐᓇᒍᑕᐅᔪᖅ.

3.2 ᓴᖅᑮᓗᑎᒃ ᐱᓕᕆᐊᖃᑎᒌᓐᓂᕐᒥᒃ ᖃᐅᔨᓴᕐᕕᐅᔪᓂᒃ ᐊᒻᒪ ᐃᓕᓐᓂᐊᕐᕕᐅᔪᓂᒃ ᐱᐅᓯᒋᐊᖅᑎᓪᓗᒍ 
ᐊᑑᑎᖃᕐᓂᖓ ᓂᕿᒃᓴᖃᕆᐊᖃᕐᓂᕐᒧᑦ ᑐᕌᖓᔪᓂᒃ ᖃᐅᔨᓴᕐᓂᕐᒧᑦ.

4 ᐊᑐᑦᑎᐊᕐᓗᒋᑦ ᒫᓐᓇᐅᔪᖅ ᐱᖁᑎᒋᔭᐅᔪᑦ 
ᓴᖅᑭᔮᖅᑎᑦᑎᓂᕐᒧᑦ ᐊᐅᓚᑕᐅᓂᖓᓄᑦ 
ᐊᒻᒪ ᐃᓚᓕᐅᔾᔭᐅᓂᖏᓐᓄᑦ ᐱᔨᑦᑎᕈᑕᐅᔪᑦ 
ᐱᓕᕆᔾᔪᑎᒃᓴᐅᔪᓪᓗ. 

4.1 ᐊᐅᓚᑦᑎᓗᑎᒃ ᑲᑐᔾᔨᖃᑎᒌᖑᔪᑦ ᖃᓄᐃᓕᖓᓂᖏᓐᓄᑦ ᑕᒪᒃᑯᓄᖓ ᐱᔭᐅᓇᓱᐊᖅᑐᓄᑦ ᑲᒪᒋᔭᐅᓗᑎᒃ 
ᓄᓇᕗᒻᒥ ᑲᑎᒪᓂᐅᔪᓂᒃ ᐊᔪᖅᓴᓗᐊᕐᓂᖃᖁᓇᒍ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑲᑐᔾᔨᖃᑎᒌᓄᑦ 
ᐊᔪᖅᓴᓗᐊᕐᓂᖃᖁᓇᒍ ᐱᖁᔭᕐᒥ.

5 ᐃᑲᔪᖅᑎᒋᔭᐅᓗᑎᒃ ᐱᕙᓪᓕᐊᓂᕐᒧᑦ 
ᐊᓯᔾᔨᐸᓪᓕᐊᔪᒧᑦ ᒫᓐᓇᐅᔪᖅ ᐱᓕᕆᐊᖑᔪᓂᒃ 
ᐊᒻᒪ ᐊᑐᐊᒐᐅᔪᓂᒃ ᓂᕿᖃᕈᓐᓇᕐᓂᖅ 
ᐱᐅᓂᖅᓴᐅᖁᓗᒍ.

5.1 ᓇᓗᓇᐃᖅᓯᓗᑎᒃ ᐊᒻᒪ ᓴᖅᑭᔮᖅᑎᑦᑎᒋᐊᕐᓗᑎᒃ ᖃᓄᖅ ᐊᓯᔾᔨᕈᑕᐅᔪᑦ ᐱᔭᐅᔪᓐᓇᕐᒪᖔᑕ 
ᐱᐅᓯᒋᐊᕈᓐᓇᖁᓪᓗᒍ ᓂᕿᒃᓴᖃᕆᐊᖃᕐᓂᐅᔪᖅ ᓄᓇᕗᒻᒥ.

5.2 ᐃᑲᔪᖅᑐᕐᓗᒋᑦ ᐃᓄᐃᑦ ᐊᒻᒪ ᑲᑐᔾᔨᖃᑎᒌᖑᔪᑦ ᐃᑲᔪᖅᑐᐃᔪᑦ ᐱᕙᓪᓕᐊᓂᐅᔪᓂᒃ ᐃᓅᓯᕐᒧᑦ 
ᐊᓯᔾᔨᐸᓪᓕᐊᔪᓂᒃ.

6 ᖃᐅᔨᒪᑦᑎᐊᕐᓗᑎᒃ ᑖᒃᑯᐊ 
ᓵᑕᒃᓴᐅᔪᓐᓇᕐᓂᖏᓐᓄᑦ ᑲᑐᔾᔨᖃᑎᒌᖑᔪᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥ 
ᓂᕿᒃᓴᖅᑕᖃᖁᓪᓗᒍ ᐅᐸᓗᖓᐃᔭᕈᑕᐅᔪᑦ.

6.1 ᓴᖅᑮᓗᑎᒃ ᑐᓴᐅᒪᖃᑦᑕᐅᑎᖃᑦᑕᕐᓂᕐᒥᒃ ᑲᑐᔾᔨᖃᑎᒌᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐅᔪᓂᒃ 
ᑲᑐᔾᔨᖃᑦᑕᓂᐊᕐᒪᑕ ᓂᕿᖃᕆᐊᖃᕐᓂᕐᒧᑦ ᐱᔭᐅᕙᓪᓕᐊᔪᓂᒃ ᐊᒻᒪ ᐱᒋᐊᖅᑕᐅᕙᓪᓕᐊᔪᓂᒃ.

6.2 ᓴᖅᑮᓗᑎᒃ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔪᓂᒃ ᐊᕐᕌᒍᑕᒫᑦ ᐅᓂᒃᑳᖑᔪᓂᒃ ᑲᑐᔾᔨᖃᑎᒋᖑᒧᑦ 
ᖃᓄᐃᓕᐅᕐᓂᖏᓐᓄᑦ.

ᑲᔪᓯᖏᓐᓇᖅᑐᖅ ᐃᑲᔪᖅᑐᖅᑕᐅᓂᖅ ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ ᐊᑐᐃᓐᓇᐅᑎᑕᐅᔪᑦ ᑲᑐᔾᔨᖃᑎᒌᑦ ᑎᑎᕋᕐᕕᖓᓄᑦ, ᐃᓚᒋᔭᐅᑦᓱᑎᒃ ᑭᓯᐊᓂ ᑭᒡᓕᖃᖏᑦᑐᑦ:

• ᑐᑭᒧᐊᑦᑎᑦᓯᔨ, ᐃᓅᓯᕐᒨᖓᔪᓄᑦ ᐱᖅᑯᓯᕐᓄᓪᓗ ᐱᕙᓪᓕᐊᓂᕐᒧᑦ ᐱᓕᕆᕝᕕᒃ, ᓄᓇᕘᒥ ᑐᓐᖓᕕᒃᑯᑦ

• ᑐᑭᒧᐊᑦᑎᑦᓯᔨ, ᐊᔪᖅᓴᓗᐊᖅᑕᐃᓕᒪᑎᑦᓯᔨᒃᑯᑦ, ᐃᓄᓕᕆᔨᒃᑯᑦ, ᒐᕙᒪᒃᑯᑦ ᓄᓇᕗᒻᒥ

• ᓄᓇᕗᒻᒥ ᓂᕿᑦᓯᐊᕙᓕᕆᔨ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒐᕙᒪᒃᑯᑦ ᓄᓇᕗᒻᒥ

• ᓂᕿᖃᐃᓐᓇᑎᑦᓯᓂᕐᒧᑦ ᐱᓕᕆᐊᓄᑦ ᐊᐅᓚᑦᓯᔨ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒐᕙᒪᒃᑯᑦ ᓄᓇᕗᒻᒥ

• ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑐᐊᒐᕐᓂᑦ ᖃᐅᔨᓴᕐᑎ, ᐃᓅᓯᕐᒨᖓᔪᓄᑦ ᐱᖅᑯᓯᕐᓄᓪᓗ ᐱᕙᓪᓕᐊᓂᕐᒧᑦ ᐱᓕᕆᕝᕕᒃ, ᓄᓇᕘᒥ ᑐᓐᖓᕕᒃᑯᑦ

1 ᐃᓄᐃᑦ ᓂᕿᖏᑦ
ᑐᕌᖅᑕᑦ ᐃᑲᔪᖅᑐᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
1.1. ᐃᑲᔪᖅᑐᐃᔪᑦ ᐊᖑᓇᓱᑦᑎᓐᓂᒃ 

ᐃᓕᖅᑯᓯᑐᖃᖅᑎᒍᑦ 
ᐃᓅᓇᓱᐊᕈᓐᓇᓂᐊᕐᒪᑕ.

ACL, AWC, CH, 
DOE, DOF, EDT, 
IS, KitIA, KivIA, 
LO, NTI, PN, QIA

1.1.1 ᓴᖅᑮᓗᑎᒃ ᐊᖑᓇᓱᑦᑎᓐᓄᑦ ᐃᑲᔪᕐᓂᕐᒧᑦ ᐱᓕᕆᔪᒧᑦ ᕿᒥᕐᕈᓗᑎᒃ ᒫᓐᓇᐅᔪᖅ 
ᐊᖑᓇᓱᑦᑎᓐᓄᑦ ᐃᑲᔪᕈᑕᐅᕙᑦᑐᑦ ᐊᒻᒪ ᐊᑐᓕᖁᔨᓗᑎᒃ ᐋᖅᑭᒋᐊᕈᑕᐅᖁᔭᐅᔪᓂᒃ.

1.1.2 ᐊᑲᐅᓂᖅᓴᒥᒃ ᓴᖅᑭᔮᖅᑎᑦᑎᓗᑎᒃ ᐱᓕᕆᐊᓄᑦ ᐊᒻᒪ ᐊᑐᐊᒐᕐᓄᑦ ᐃᑲᔪᖅᑐᐃᔪᓂᒃ 
ᐊᖑᓇᓱᑦᑎᓐᓂᒃ.

1.a ᑎᑭᑉᐸᑦ ᒫᑦᓯ 31, 2014 ᐋᖅᑭᒃᓯᒪᔪᑦ 
ᐊᖑᓇᓱᑦᑎᓐᓄ ᐃᑲᔪᕐᓂᕐᒧᑦ ᐱᓕᕆᔪᑦ.

1.b  ᑎᑭᑉᐸᑦ ᒫᑦᓯ 31, 2015 ᕿᒥᕐᕈᔭᐅᓗᑎᑦ 
ᐊᖑᓇᓱᑦᑎᓄᑦ ᐃᑲᔫᓯᐊᕐᓂᕐᒧᑦ ᐱᓕᕆᐊᒃᓴᐅᔪᑦ.

1.c  ᑎᑭᑉᐸᑦ ᒫᑦᓯ 31, 2014 ᐋᖅᑭᒃᓯᒪᔪᑦ 
ᓂᐅᕐᕈᑎᒃᓴᖃᕐᓂᕐᒧᑦ ᐃᓄᐃᑦ ᓂᕿᖏᓐᓂᒃ 
ᐱᓕᕆᔪᑦ.

1.d  ᑎᑭᑉᐸᑦ ᒫᑦᓯ 3 1, 201 6 
ᐊᑐᖅᑕᐅᑦᑎᐊᕐᓂᖅᓴᐅᓗᑎᒃ ᑐᕌᖅᑕᐅᓯᒪᔪᑦ 
ᑮᓇᐅᔭᖃᖅᑎᑕᐅᔪᑦ ᐃᑲᔪᖅᑐᐃᔪᑦ 
ᐊᖑᓇᓱᓐᓂᕐᒥᒃ. 

1.e  ᑎᑭᑉᐸᑦ ᒫᑦᓯ 31, 2016 ᐋᖅᑮᓗᑎᒃ ᓄᑖᓂᒃ 
ᐃᓄᐃᑦ ᓂᕿᖏᓐᓂᒃ ᓂᐅᕕᖃᑦᑕᓂᕐᒧᑦ ᐊᒻᒪ 
ᑲᒪᒋᔭᐅᓂᖏᓐᓄᑦ ᒪᓕᒃᑕᐅᔭᕆᐊᖃᖅᑐᓂᒃ 
ᒐᕙᒪᒃᑯᓐᓂᒃ ᑮᓇᐅᔭᖃᖅᑎᑕᐅᔪᓄᑦ ᐃᓪᓗᓄᑦ 
ᐊᒻᒪ ᐱᓕᕆᐊᓄᑦ.

1.f  ᑎᑭᑉᐸᑦ ᒫᑦᓯ 31, 2016 
ᐱᔪᒥᓇᖅᓯᑎᓐᓂᖅᓴᕆᓗᒍ 
ᓂᕆᔭᐅᒐᔪᓐᖏᓂᖅᓴᐅᔪᑦ ᐆᒪᔪᒥᓃᑦ.

1.2. ᐃᑲᔪᕐᓗᑎᒃ ᑕᒪᒃᑯᐊ ᓄᓇᕗᒻᒥᐅᑦ 
ᓂᕆᔭᒃᓴᖃᖏᓐᓂᐅᓴᓗᐊᓐᖑᐊᖅᑐᑦ 
ᐱᔪᓐᓇᖁᓪᓗᒋᑦ ᐃᓄᐃᑦ 
ᓂᕿᖏᓐᓂᒃ.

ACL, NDC, TFC 1.2.1 ᑎᓕᐅᕆᓗᑎᒃ ᐊᒻᒪ ᐃᑲᔪᖅᑐᐃᓗᑎᒃ ᓴᖅᑮᓂᕐᒧᑦ ᑲᑐᔾᔨᖃᑎᒌᓐᓂᐅᔪᓂᒃ ᑕᒪᒃᑯᓂᖓ 
ᐊᖑᓇᓱᑦᑎᐅᔪᓂᒃ ᐊᒻᒪ ᓄᓇᖃᖅᑐᓂᒃ ᓂᕆᔭᒃᓴᖃᓐᖏᓗᐊᓐᖑᐊᖅᑐᓂᒃ.

1.2.2 ᑐᓂᓯᖃᑦᑕᕐᓗᑎᒃ ᐃᓄᐃᑦ ᓂᕿᖏᓐᓂᒃ ᑕᐃᒃᑯᓄᖓ ᐊᔪᖅᓴᓗᐊᓐᖑᐊᖅᑐᓄᑦ 
ᖃᖓᑐᐃᓐᓇᖅ ᐊᒻᒪ ᐊᔪᕐᓇᖏᑦᑕᕋᐃᑉᐸᑦ.

1.3. ᓴᖅᑭᔮᖅᑎᓪᓗᒋᑦ ᑲᔪᓯᑎᓐᓇᓱᐊᕐᓗᒍ 
ᐋᖅᑭᒃᓯᒪᓪᓚᕆᓐᖏᑦᑑᒐᓗᐊᒥᒃ 
ᐃᓄᐃᑦ ᓂᕿᖏᓐᓂᒃ 
ᑲᑐᔾᔨᖃᑎᒌᓐᓂᐅᔪᖅ.

KitIA, KivIA, NTI, 
QIA

1.3.1 ᓄᓇᓕᓐᓂ ᓂᕆᕕᔾᔪᐊᑎᑦᑎᖃᑦᑕᕐᓗᑎᒃ ᐊᒻᒪ ᓄᓇᓕᓐᓄ ᐊᐅᓪᓚᖅᑎᑦᑎᖃᑦᑕᕐᓗᑎᒃ 
ᐊᖑᓇᓱᑦᑐᓂᒃ.

1.3.2 ᖃᐅᔨᒪᒐᓱᓪᓗᑎᒃ ᓄᓇᓕᐅᖃᑎᒌᖑᔪᑦ ᑲᑐᔾᔨᖃᑎᒌᑦᑐᑦ ᑲᒪᓇᓱᐊᕐᓗᑎᒃ ᓄᓇᓕᓐᓂ 
ᐃᓄᐃᑦ ᓂᕿᖏᓐᓂᒃ ᐊᒥᖓᖅᓯᕙᑦᑐᓄᑦ ᐅᕝᕙᓗ ᐊᒥᐊᒃᑯᓯᒪᓗᐊᖅᐸᑦᑐᓄᑦ. 

1.4. ᖃᐅᔨᓇᓱᐊᕐᓗᑎᒃ 
ᒪᑭᒪᐃᓐᓇᕈᓐᓇᕐᓗᓂ 
ᐃᓄᐃᑦ ᓂᕿᖏᑦ 
ᓂᐅᕕᐊᒃᓴᐅᖃᑦᑕᕐᓂᖏᓐᓄᑦ.

ACL, DOE, EDT, 
DH, LO, NDC, 
NTI, NWC, PN

1.4.1 ᓴᖅᑮᓗᑎᒃ ᓂᐅᕐᕈᑎᒃᓴᖃᖃᑦᕐᓂᕐᒧᑦ ᐃᓄᐃᑦ ᓂᕿᖏᓐᓂᒃ ᐱᓕᕆᓂᐊᖅᑐᓂᒃ 
ᖃᐅᔨᓴᓇᓱᐊᕐᓗᑎᒃ ᖃᓄᖅ ᓂᐅᕐᕈᑎᖃᖃᑦᑕᕐᓂᖅ ᐃᓄᐃᑦ ᓂᕿᖏᓐᓂᒃ 
ᑲᒪᒋᔭᐅᔪᓐᓇᕐᒪᖓᑦ ᒪᑭᒪᐃᓐᓇᕈᓐᓇᕐᓗᓂ.

1.4.2 ᖃᐅᔨᓇᓱᐊᕐᓗᒋᑦ ᖃᓄᖅ ᓂᐅᕐᕈᑎᒃᓴᖃᕐᓂᐅᔪᖅ ᐃᓄᐃᑦ ᓂᕿᖏᓐᓂᒃ ᐊᓯᖏᓐᓂᒃ 
ᐅᑭᐅᖅᑕᖅᑐᒥ ᐊᑦᑐᐃᓂᖃᖅᐸᒻᒪᖔᑕ ᓂᕆᔭᒃᓴᖃᕈᓐᓇᕐᓂᕐᒥᒃ.

1.4.3 ᐋᖅᑮᓗᑎᒃ ᓄᑖᓂᒃ ᐃᓄᐃᑦ ᓂᕿᖏᓐᓂᒃ ᓂᐅᕕᖃᑦᑕᓂᕐᒧᑦ ᐊᒻᒪ ᑲᒪᒋᔭᐅᓂᖏᓐᓄᑦ 
ᒪᓕᒃᑕᐅᔭᕆᐊᖃᖅᑐᓂᒃ ᒐᕙᒪᒃᑯᓐᓂᒃ ᑮᓇᐅᔭᖃᖅᑎᑕᐅᔪᓄᑦ ᐃᓪᓗᓄᑦ ᐊᒻᒪ ᐱᓕᕆᐊᓄᑦ.

1.4.4 ᐊᑐᐃᓐᓇᐅᑎᑦᑎᓂᖅᓴᐅᓪᓗᑎᒃ ᐃᓄᐃᑦ ᓂᕿᖏᓐᓂᒃ ᓂᐅᕕᖅᑕᐅᔪᓐᓇᕐᓗᑎᒃ ᓂᐅᕕᕐᕕᓐᓂ 
ᐊᒻᒪ ᓂᐅᕕᐊᒃᓴᖃᖅᑎᓪᓗᒋᑦ.

1.5. ᐱᐅᓯᒋᐊᕐᓗᒋᑦ ᓄᓇᓕᓐᓃᑦᑐᑦ 
ᐃᓪᓗᐃᑦ ᐃᑲᔪᖅᐸᑦᑐᑦ 
ᐊᖑᓇᓱᑦᑎᐅᔪᓂᒃ 
ᑐᖅᑯᐃᔪᓐᓇᕐᓂᕐᒧᑦ, 
ᐅᐸᓗᖓᐃᔭᐃᓂᕐᒧᑦ, ᑲᑐᔾᔨᓂᕐᒧᑦ 
ᐊᒻᒪ, ᑕᐃᒪᒃᑕᕆᐊᖃᖅᐸᑦ, 
ᓂᐅᕐᕈᑎᖃᕈᓐᓇᕐᓗᑎᒃ ᐊᖑᔭᒥᓂᒃ.

EDT, KitIA, 
KivIA, LO, NTI, 
QIA

1.5.1 ᓴᖅᑭᔮᖅᑎᑦᑎᓗᑎᒃ ᐱᖁᑎᕐᔪᐊᖑᔪᓄᑦ ᐱᓕᕆᐊᓂᒃ ᐃᑲᔪᖅᑐᐃᔪᓂᒃ ᐊᖑᓇᓱᓐᓂᕐᒧᑦ ᐊᒻᒪ 
ᐃᓕᖅᑯᓯᒃᑯᑦ ᐆᒪᓇᓱᐊᕐᓂᕐᒧᑦ.

1.5.2 ᐃᑲᔪᖅᑐᐃᓗᑎᒃ ᓄᓇᓕᐅᔪᓂᒃ ᐱᔪᓐᓇᖅᓯᖁᓪᓗᒋᑦ ᐊᒻᒪ ᐊᑲᐅᓂᖅᓴᒥᒃ ᐊᑐᕐᓗᑎᒃ 
ᑮᓇᐅᔭᓂᒃ ᒫᓐᓇᐅᔪᖅ ᑐᕌᖅᑕᐅᕙᓪᓕᐊᒧᓂᒃ ᐊᖑᓇᓱᓐᓂᕐᒧᑦ.

1.6. ᕿᓂᕐᓗᑎᒃ ᐊᔾᔨᒌᑎᑦᑎᔪᒥᒃ 
ᑕᒪᒃᑯᓂᖓ ᓄᓇᕗᒻᒥᐅᑦ 
ᑭᓐᖒᒪᔭᖏᓐᓂᒃ ᐊᒻᒪ ᐱᔾᔪᑎᒋᔭᐅᔪᑦ 
ᐆᒪᔪᓂᒃ ᐱᐅᖅᓱᐊᓂᕐᒧᑦ.

DOE, NAC , NRI, 
NTI

1.6.1 ᓇᓗᓇᐃᖅᑐᐃᓗᑎᒃ ᐊᑐᖅᑕᐅᖃᑦᑕᐅᓐᖏᑦᑐᓂᒃ ᖃᐅᔨᒪᔭᐅᔪᓂᒃ ᒫᓐᓇᐅᔪᖅ 
ᖃᓄᐃᓕᕐᓂᖏᓐᓄᑦ ᐱᔭᐅᔪᓐᓇᖅᑐᑦ ᐃᖃᓗᐃᑦ ᐊᒻᒪ ᐆᒪᔪᐃᑦ ᖃᓄᐃᑦᑑᓂᖏᑦ 
ᐊᒻᒪ ᖃᐅᔨᓴᖃᑦᑕᕐᓂᕐᒧᑦ, ᑕᐃᒪᐃᑦᑕᕆᐊᖃᕈᑎᒃ, ᐱᖃᓯᐅᔾᔨᔪᓂᒃ ᓄᓇᕗᒻᒥᐅᓂᒃ, 
ᑐᑭᖃᑦᑎᐊᖅᑐᒃᑯᑦ ᐊᒻᒪ ᐃᓚᓕᐅᔾᔨᓗᑎᒃ ᑕᒪᒃᑮᓐᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪ 
ᖃᓪᓗᓈᑦ ᖃᐅᔨᒪᔭᖏᓐᓂᒃ.

1.6.2 ᐃᑲᔪᖅᑐᐃᓗᑎᒃ ᒪᑭᒪᐃᓐᓇᕈᓐᓇᓂᕐᒧᑦ ᑲᒪᓂᕐᒧᑦ ᐃᖃᓗᒐᓱᑦᑕᐅᔪᓐᓇᖅᑐᓂᒃ ᐊᒻᒪ 
ᐆᒪᔪᕋᓱᑦᑕᐅᔪᓐᓇᖅᑐᓂᒃ. 

1.7. ᑎᓕᐅᕆᒃᑲᓂᕐᓗᑎᒃ 
ᓂᕆᖃᑦᑕᕆᐊᖃᕐᓂᕐᒥᒃ 
ᐊᔾᔨᒌᓐᖏᑦᑐᓂᒃ ᐃᓄᐃᑦ 
ᓂᕿᖏᓐᓂᒃ.

DOE, DH, NDC 1.7.1 ᓴᖅᑭᔮᖅᑎᑦᑎᓂᕐᒧᑦ ᓂᕆᖃᑦᑕᓂᕐᒧᑦ ᐃᓄᐃᑦ ᓂᕿᖏᓐᓂᒃ ᓂᕿᑦᑎᐊᕙᓕᕆᓂᐅᔪᓂᒃ ᐊᒻᒪ 
ᑎᒥᒧᑦ ᖃᓄᐃᓐᓂᖏᑦᑎᐊᕐᓂᕐᓂᒃ ᐊᒻᒪ ᐱᓕᕆᐊᖑᔪᓂ.

1.7.2 ᐱᓕᕆᐊᖃᕐᓗᑎᒃ ᓂᕿᓕᐅᕐᕕᐅᔪᓂᒃ ᐋᖅᑮᓗᑎᒃ ᓄᑖᓂᒃ (ᓲᕐᓗ ᖃᓕᕋᓕᒃ, ᕿᓚᓗᒐᐃᑦ 
ᓂᕿᖏᓐᓂᒃ, ᐊᒻᒪ ᖃᐃᕈᓖᑦ).

1.7.3 ᐃᑲᔪᖅᑐᐃᓗᑎᒃ  ᐃᖃᓗᒐᕝᕕᐅᔪᓐᓇᖅᑐᓂᒃ ᖃᐅᔨᓴᕐᓂᕐᒧᑦ ᓄᑖᓂ ᐱᓇᓱᕝᕕᐅᔪᓐᓇᖅᑐᓂᒃ 
(ᐃᒪᐃᑦᑐᓂᒃ ᐊᒻᒨᒪᔪᐃᑦ, ᐃᑏᑦ, ᑕᓪᓗᕈᓐᓇᑦ, ᐳᔫᑎᑦ, ᐅᕕᓗᐃᑦ).

2 ᓂᐅᕕᕐᕕᔭᐃᑦ ᓂᖀᑦ
ᑐᕌᖅᑕᑦ ᐃᑲᔪᖅᑐᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
2.1. ᐋᖅᑮᓗᑎᒃ ᐊᒻᒪ/ᐅᕝᕙᓗ 

ᐱᓕᕆᖃᑎᖃᐃᓐᓇᕐᓗᑎᒃ 
ᓂᐅᕕᐊᒃᓴᖃᖅᐸᑦᑐᓂᒃ 
ᑲᑐᔾᔨᖃᑎᖏᓐᓂᒃ 
ᓂᕆᔭᒃᓴᖅᑕᖃᕈᓐᓇᕐ− 
ᓂᖅᓴᐅᖁᓪᓗᒍ

ᑲᑐᔾᔨᖃᑎᒌᑦ
ᐃᓚᒋᔭᐅᔪᑦ 
ᓈᒻᒪᒋᔭᐅᓂᖏᑦ

2.1.1 ᐃᖅᑲᓇᐃᔭᖃᑎᒌᓪᓗᑎᒃ ᓇᓗᓇᐃᖅᓯᓇᓱᐊᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᓂᕿᒃᓴᖃᕈᓐᓇᕐᓂᕐᒧᑦ ᐱᒋᐊᖅᑕᐅᕙᓪᓕᐊᔪᓂᒃ ᐊᑦᑐᐊᓂᖃᖅᑐᓂᒃ ᓂᐅᕕᕐᕕᓐᓂ ᓂᕿᓂᒃ 
ᓂᐅᕕᐊᖑᕙᑦᑐᓂᒃ.

2.1.2  ᐋᖅᑮᓗᑎᒃ ᐱᓕᕆᖃᑎᒌᓐᓂᕐᒥᒃ ᓂᐅᕐᕈᑎᒃᓴᓄᑦ ᐱᓕᕆᖃᑎᑖᑐᐃᓐᓇᕆᐊᖃᕐᓂᖏᓐᓂᒃ 
ᐱᖃᑦᑕᓂᕐᒧᑦ ᐊᒻᒪ ᑲᒪᓂᕐᒧᑦ ᓂᐅᕕᕐᕕᒻᒥ ᓂᐅᕕᐊᒃᓴᐅᔪᓂᒃ ᓂᕿᓂᒃ.

2.a ᔮᓄᐊᕆ 1, 2015 ᐊᖏᓪᓕᒋᐊᖅᓯᒪᔪᖅ ᖃᓄᖅ 
ᓂᕿᓕᐅᕐᓂᕐᒧᑦ ᒪᓕᒐᐅᔪᓂᒃ ᐱᓕᕆᐊᒧᑦ 
ᐊᒻᒪ ᐋᖅᑭᒃᓯᒪᔪᑦ ᓯᕕᑐᔪᒧᑦ ᑲᒪᒋᔭᐅᓂᖓᓄᑦ 
ᐸᕐᓇᓂᕐᒧᑦ.

2.b  ᑎᑭᑉᐸᑦ ᒫᑦᓯ 31, 2015 ᐋᖅᑭᒃᓯᒪᔪᖅ 
ᐱᓕᕆᕕᐅᔪᓂᑦ ᐊᔾᔨᒌᓐᖏᑦᑐᓂ ᐱᓕᕆᔪᓂᒃ 
ᑲᒪᓂᐊᖅᑐᓂᒃ ᐱᕙᓪᓕᐊᔭᐅᓂᖏᓐᓄᑦ 
ᐃᓕᓐᓂᐊᕐᕕᓐᓂ ᓂᕿᓄᑦ 
ᒪᓕᒃᑕᐅᔭᕆᐊᖃᖅᑐᓂ.

2.c  ᑎᑭᑉᐸᑦ ᒫᑦᓯ 31, 2014 ᐊᑯᓂᐅᔪᒨᖓᔪᒥᒃ 
ᑐᒃᓯᕋᐅᑎᒥᑦ ᓄᓇᕘᓕᒫᒥᑦ ᐊᑭᓂᑦ 
ᖃᐅᔨᓴᕐᓂᕐᒥᑦ. 

2.d  ᑎᑭᑉᐸᑦ ᒫᑦᓯ 3 1, 2015 ᐊᑐᓕᖅᑎᑦᑎᓂᕐᒥᑦ 
ᐊᑭᓄᑦ ᖃᐅᔨᓴᕈᑎᒥᑦ ᓄᓇᕘᑉ 
ᓄᓇᓕᓕᒫᖏᓐᓂᑦ, ᐃᑲᔫᑎᒃᓴᑦ ᒪᓕᓪᓗᒋᑦ.

2.e  ᑎᑭᑉᐸᑦ ᒫᑦᓯ 31, 2016 
ᖃᐅᔨᓴᖅᑕᐅᒻᒪᕆᒋᐊᖃᕐᓂᖏᑦ ᓂᕿᐅᔪᑦ 
ᐅᓯᔭᐅᔾᔪᓯᕆᕙᑦᑕᖏᑕ ᑲᓱᖅᓯᒪᓂᖏᑦ 
ᓄᓇᕗᒻᒥ. 

2.f  ᑎᑭᑉᐸᑦ ᒫᑦᓯ 31, 2015 ᓂᕈᐊᕈᓐᓇᓂᖅᓴᐅᓗᑎᒃ 
ᐊᒻᒪ ᐱᐅᓂᖅᓴᓂ ᓂᕿᑦᑎᐊᕙᐅᔪᓂᒃ 
ᓂᐅᕕᐊᒃᓴᐅᕙᑦᑐᓂ ᓂᐅᕕᕐᕕᒻᒥ, ᑕᐃᒃᑯᐊ 
ᐃᓱᒪᒋᔭᐅᓗᐊᓐᖑᐊᕐᓗᑎᒃ ᐅᖓᓯᓐᓂᖅᓴᐅᔪᑦ 
ᒥᑭᓐᓂᖅᓴᐃᑦ ᓄᓇᓕᐅᔪᑦ.

2.2. ᐃᑲᔪᖅᑐᐃᓗᑎᒃ ᓴᖅᑭᔮᖅᑎᑦᑎᓂᕐᒧᑦ 
ᓂᕿᑦᑎᐊᕙᓐᓂᒃ ᓂᕆᖃᑦᑕᕐᓂᕐᒥᒃ.

ACL, AWC, DH, 
EDU, QHRC, 
NWC

2.2.1 ᐃᑲᔪᖅᑐᐃᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᓄᓐᓂᒃ ᖃᐅᔨᕚᓪᓕᑎᑦᑎᓇᓱᐊᕐᓂᕐᒧᑦ ᐊᒻᒪ 
ᑕᐃᒃᑯᓇᓐᖓᑦ ᓂᐅᕕᕐᕕᐅᕙᑦᑐᓂᒃ ᓴᖅᑭᔮᖅᑎᑦᑎᓂᕐᒧᑦ ᓂᕿᑦᑎᐊᕙᐅᔪᓂᒃ.

2.2.2 ᐱᒋᐊᒃᑲᓐᓂᕐᓗᒍ ᐊᑐᕐᓂᖅᓴᕆᓗᒍ ᓂᕿᓕᐅᕈᑎᓂᒃ  ᒪᓕᓐᓂᕐᒧᑦ ᐱᓕᕆᐊᖑᔪᒥᒃ ᑕᒫᓂ 
ᓄᓇᕗᒻᒥ.

2.2.3 ᓴᖅᑮᓗᑎᒃ ᓄᓇᕗᒻᒥ ᐃᓕᓐᓂᐊᕐᕕᒻᒥ ᓂᕿᓄᑦ ᒪᓕᒃᑕᐅᔪᓐᓇᖅᑐᓂᒃ.
2.2.4 ᐱᐅᓯᒋᐊᖅᑎᓪᓗᒋᑦ ᓂᐅᕕᕐᕕᐅᔪᑦ ᐋᖅᑭᒃᓯᒪᓂᖏᑦ ᐊᒻᒪ ᑕᑯᒃᓴᐅᑎᑦᑎᕕᐅᔪᑦ ᑕᒪᒃᑯᓂᖓ 

ᓂᕿᑦᑎᐊᕙᐅᔪᓂᒃ ᐱᔭᐅᔪᓐᓇᖅᑐᓂᒃ.
2.3  ᐋᖅᑭᒃᓯᓂᖅ ᐊᒻᒪ ᐊᑐᓕᖅᑎᑦᑎᓂᖅ 

ᓄᓇᕘᓕᒫᒧᑦ ᐊᑭᓂᑦ 
ᖃᐅᔨᓴᕈᑎᒥᑦ ᓂᖀᑦ ᐊᑭᖏᑦ 
ᖃᐅᔨᔭᐅᓇᓱᓐᓂᐊᕐᒪᑕ ᓄᓇᕘᑉ 
ᓄᓇᓕᖏᓐᓂ.

NA-PS, NBS 2.3.1 ᐅᓂᒃᑳᓕᐅᕐᓗᑎᑦ ᑭᒃᑯᑐᐃᓐᓇᕐᓄᑦ ᓴᖅᑭᔮᖅᑐᒥᑦ ᖃᐅᔨᓴᐅᔪᓂᑦ ᐊᒻᒪᓗ 
ᐃᓕᓐᓂᐊᕈᑕᐅᔪᓂᑦ ᑕᐃᑲᙵ 2013ᒥᑦ ᓄᓇᕗᑦ ᓂᕿᖏᓐᓂᑦ ᐊᑭᓂᑦ ᖃᐅᔨᓴᕈᑎᐅᔪᒥᑦ.

2.4 ᖃᐅᔨᓇᓱᐊᕐᓗᑎᒃ 
ᖃᓄᐃᓕᐅᕈᑎᒃᓴᐅᔪᓂᒃ 
ᐊᑭᑭᓪᓕᑲᓐᓂᖁᓪᓗᒋᑦ ᐊᒻᒪ 
ᐊᑐᐃᓐᓇᐅᔪᓐᓇᓂᖅᓴᐅᓗᑎᒃ 
ᓂᕿᐅᔪᑦ ᓴᖅᑭᐸᑦᑐᑦ 
ᐊᔾᔨᒌᓐᖏᑦᑐᓂᒃ ᓂᐅᕕᕐᕕᓐᓂ 
ᐊᖑᔭᐅᔪᓂᓪᓘᓐᓃᑦ.

ACL, NC, NWC 2.4.1 ᖃᐅᔨᓇᓱᓪᓗᑎᒃ ᐱᔪᑎᒋᔭᐅᔪᓂᒃ ᐊᑦᑐᐃᓂᖃᖅᑐᓂᒃ ᐊᑭᖏᓐᓄᑦ, ᐱᐅᓂᖏᓐᓄᑦ ᐊᒻᒪ 
ᐊᑐᐃᓐᓇᐅᓂᖏᓐᓄᑦ ᓂᐅᕕᕐᕕᒻᒥ ᓂᕿᐅᔪᑦ ᓂᐅᕕᐊᒃᓴᐅᕙᑦᑐᑦ ᓄᓇᕗᒻᒥ, ᐊᒻᒪ 
ᐊᑐᐊᒐᓕᐅᕐᓗᑎᒃ ᐱᓕᕆᐊᓄᓗ ᐊᑐᓕᖁᔭᐅᔪᓂᒃ.

2.4.2 ᖃᐅᔨᓴᕐᓗᑎᒃ ᓄᓇᕗᒻᒥ ᓂᐅᕕᕐᕕᐅᔪᓐᓇᖅᑐᓂ ᓂᕿᓄᑦ, ᐱᖃᓯᐅᑎᓪᓗᒋᑦ 
ᓂᕿᓄᑦ ᐊᑭᖏᓐᓄᑦ ᐃᑲᔪᕈᑕᐅᔪᓄᑦ ᐱᓕᕆᐊᓄᑦ, ᓇᓗᓇᐃᖅᓯᓗᑎᒃ ᖃᓄᖅ 
ᐊᑐᐃᓐᓇᕆᔭᐅᔪᓐᓇᕐᓂᖅᓴᐅᔪᓐᓇᕐᒪᖔᑕ ᓂᐅᕕᕐᕕᒦᑦᑐᑦ ᓂᕿᐅᔪᑦ.

2.4.3 ᐲᔭᕐᓗᒋᑦ ᐊᑲᐅᓐᖏᔾᔪᑕᐅᔪᑦ ᓂᕿᖃᖅᑎᑦᑎᕕᐅᕙᑦᑐᓄᑦ ᐊᑐᓕᖅᑎᑦᑎᒋᐊᕐᓗᑎᒃ ᓂᕿᐅᔪᑦ 
ᐅᓯᔭᐅᓂᖏᓐᓄᑦ ᑲᒪᓂᕐᒧᑦ ᐋᖅᑭᒃᓯᒪᔪᒥᒃ.

2.5 ᖃᐅᔨᓇᓱᐊᕐᓂᕐᒥᑦ 
ᖃᓄᐃᓕᐅᕈᑎᒃᓴᐅᔪᓂᒃ 
ᐊᒥᓱᕈᑦᑎᑦᑎᒃᑲᓐᓂᓂᕐᒥᑦ 
ᓂᕿᑦᑎᐊᕙᐅᔪᓂᒃ ᓂᐅᕕᕐᕕᓐᓂ.

ACL, NWC 2.5.1 ᐊᒥᓱᕈᕆᐊᕐᓗᒋᑦ ᐊᔾᔨᒌᙱᓐᓂᖏᑦ ᐊᒻᒪᓗ ᐱᐅᓂᖏᑦ ᓂᕿᑦᑎᐊᕙᐅᔪᑦ ᓂᐅᕕᕐᕕᓂ.

3 ᓄᓇᓕᓐᓂ ᓂᖀᑦ
ᑐᕌᖅᑕᑦ ᐃᑲᔪᖅᑐᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
3.1. ᓴᖅᑭᔮᖅᑎᓪᓗᒋᑦ ᖃᓄᖅᑑᕐᓂᐅᔪᑦ 

ᐃᑲᔪᖅᑐᐃᔪᑦ ᖃᓄᐃᓕᐅᕈᑎᒃᓴᓂᒃ 
ᐊᒻᒪ ᐱᓕᕆᐊᖑᔪᓐᓇᖅᑐᓂ 
ᖃᓄᖅ ᓄᓇᓕᓐᓂ ᐱᕈᖅᑐᓂᒃ 
ᐊᑐᐃᓐᓇᖃᕈᓐᓇᕐᒪᖔᑕ

AWC, LO 3.1.1 ᖃᐅᔨᒋᐊᕐᓗᑎᒃ ᐊᔾᔨᐅᖏᑦᑐᓂᒃ ᐃᓱᒪᒋᔭᐅᔪᓂᒃ ᐊᒻᒪ ᐃᓕᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ 
ᐅᑭᐅᖅᑕᖅᑐᒥ ᓂᕿᓂᒃ ᓴᖅᑮᓂᕐᒧᑦ ᐊᓯᖏᓐᓂᒃ ᐅᑭᐅᖅᑕᖅᑐᒦᓐᖔᖅᑐᓂᒃ, ᑲᑐᑎᓗᒋᓪᓗ 
ᐊᓯᖏᓐᓄᑦ ᓄᓇᕗᒻᒥ ᓄᓇᖃᖅᑐᓄᑦ.

3.1.2 ᐅᖃᖃᑎᖃᖃᑦᑕᕐᓗᑎᒃ ᑲᑐᔾᔨᖃᑎᒌᖑᔪᓂᒃ ᖃᐅᔨᓴᖅᐸᑦᑐᓂᒃ ᐊᒻᒪ ᑲᒪᕙᑦᑐᓂᒃ 
ᐅᑭᐅᖅᑕᖅᑐᒥ ᓂᕿᓕᕆᓂᕐᒥᒃ.

3.a ᑎᑭᑉᐸᑦ ᒫᑦᓯ 31, 2015 ᖃᐅᔨᓇᓱᐊᕐᓗᑎᒃ 
ᖃᐅᔨᓴᕐᓂᕐᒧᑦ ᓯᕗᓪᓕᐅᔾᔭᖁᔭᐅᔪᓂᒃ 
ᖃᓄᐃᓕᐅᕈᑎᒃᓴᓂᒃ.

3.b ᑎᑭᑉᐸᑦ ᒫᑦᓯ 31, 2016 ᐊᕐᕌᒍᓄᑦ 
ᑕᓪᓕᒪᓄᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᖅ 
ᐊᒃᓱᕈᐊᕆᓗᐊᓐᖑᐊᕐᓗᒍ ᐱᕕᒃᓴᐅᔪᑦ ᓯᕗᒧᑦ 
ᐱᕈᖅᐸᓪᓕᐊᓂᕐᒧᑦ ᐱᓕᕆᐊᒥ.3.2. ᐋᖅᑮᓗᑎᒃ ᐊᕐᕌᒍᓄᑦ ᑕᓪᓕᒪᓄᑦ 

ᐸᕐᓇᒍᑕᐅᔪᒥᒃ ᓄᓇᕗᒻᒥ 
ᐱᕈᖅᐸᓪᓕᐊᑎᑦᑎᓂᕐᒧᑦ ᐱᓕᕆᐊᒥ.

EDT 3.2.1 ᑐᑭᓯᑦᑎᐊᕐᓗᒋᑦ ᐱᕕᖃᕐᓂᖏᑦ ᑕᒪᒃᑯᓄᖓ ᐊᒻᒪ ᐃᓱᒪᖅᓲᑕᐅᓐᖏᑦᑐᑦ ᐱᕈᖅᓰᓂᕐᒧᑦ 
ᐱᓕᕆᐊᒧᑦ.

3.2.2 ᐱᓕᕆᖃᑎᒌᓪᓗᑎᒃ ᑕᐃᒃᑯᓄᖓ ᐃᓚᒋᔭᐅᔪᓐᓇᖅᑐᓄᑦ ᓄᓇᓕᓐᓂ ᓴᖅᑭᑕᐅᔪᓄᑦ 
ᐃᑲᔪᖅᑕᐅᕚᓪᓕᕋᔭᖅᑐᑦ ᐱᕈᖅᓯᓂᕐᒧᑦ ᐱᓕᕆᐊᒧᑦ.

3.3. ᖃᐅᔨᓇᓱᓪᓗᑎᒃ ᑮᓇᐅᔭᑎᒍᑦ ᐊᒻᒪ 
ᐊᐅᓚᔪᓐᓇᕐᓂᖏᓐᓄᑦ ᓄᓇᓕᓐᓂ 
ᓂᕿᑦ ᓴᖅᑭᑕᐅᓂᖏᓐᓄᑦ ᓄᓇᕗᒻᒥ.

ᑲᑐᔾᔨᖃᑎᒌᑦ  
ᐃᓚᒋᔭᐅᔪᑦ 
ᓈᒻᒪᒋᔭᐅᓂᖏᑦ

3.3.1 ᓴᖅᑭᔮᖅᑎᑦᑎᓗᑎᒃ ᖃᐅᔨᓴᕐᓂᕐᒧᑦ ᐱᖃᓯᐅᔾᔨᔪᓂᒃ ᖃᐅᔨᓴᕐᓂᕐᒧᑦ ᐊᑭᖏᓐᓄᑦ 
ᐃᑲᔪᕈᑕᐅᔪᓄᑦ ᐅᑭᐅᖅᑕᑐᒥ ᓂᕿᓄᑦ ᓴᖅᑭᖅᑐᓄᑦ.

3.4. ᐱᔪᓐᓇᖅᓯᑎᓪᓗᒋᑦ ᓄᓇᕗᒻᒥᐅᑦ 
ᓴᖅᑮᓂᕐᒧᑦ ᓄᓇᓕᓐᓃᖔᖅᑐᓂᒃ 
ᓂᕿᓂᒃ.

ᑲᑐᔾᔨᖃᑎᒌᑦ 
ᐃᓚᒋᔭᐅᔪᑦ 
ᓈᒻᒪᒋᔭᐅᓂᖏᑦ

3.4.1 ᐊᑐᐃᓐᓇᐅᑎᑦᑎᓪᓗᑎᒃ ᑐᑭᓯᒋᐊᕈᑎᒃᓴᐅᔪᓂᒃ ᓄᓇᕗᒻᒥᐅᓄᑦ 
ᐱᕈᖅᓯᔪᓐᓇᑐᐃᓐᓇᕆᐊᖃᕐᓂᕐᒧᑦ ᓂᕿᒃᓂᒃ, ᐱᖃᓯᐅᑎᓗᒋᑦ ᖃᓄ ᐱᔭᐅᔪᓐᓇᕐᓂᖏᓐᓄᑦ 
ᐊᑐᐃᓐᓇᖅᑕᖃᕐᒪᖔᖅ ᐊᒻᒪ ᑮᓇᐅᔭᖃᖅᑎᑦᑎᔪᓐᓇᖅᑐᑦ.

4 ᐃᓅᓇᓱᐊᕐᓂᕐᒧᑦ ᐊᔪᓐᖏᓕᓴᕐᓂᖅ
ᑐᕌᖅᑕᑦ ᐃᑲᔪᖅᑐᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
4.1. ᓴᖅᑮᓗᑎᒃ ᑲᑐᔾᔨᖃᑎᒌᓐᓂᕐᒥᒃ 

ᐃᓄᓐᓂᒃ ᐃᓚᐅᖃᑕᐅᔪᓂᒃ 
ᐱᕙᓪᓕᐊᓂᕐᒧᑦ ᐊᒻᒪ 
ᐃᓅᓇᓱᓐᓂᕐᒧᑦ ᐊᔪᓐᖏᓐᓂᕐᒧᑦ, 
ᐱᖃᐅᓯᑎᓪᓗᒋᑦ ᖃᐅᔨᒪᔪᒻᒪᕆᐅᔪᑦ 
ᐊᒻᒪ ᐃᓕᓴᐃᔨᐅᔪᑦ.

DH, EDU, I-NLC, 
NAC, NHC, 
QHRC, TFC

4.1.1 ᓴᖅᑮᓗᑎᒃ ᐃᓅᓇᓱᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᒧᓄᑦ ᐊᒻᒪ ᕿᓂᕐᓗᑎᒃ ᖃᓄᖅ 
ᐋᖅᑮᔪᓐᓇᕐᒪᖔᑕ ᐱᐅᓂᖅᓴᒥᒃ ᐃᓅᓇᓱᐊᕐᓂᕐᒧᑦ ᐃᓕᑉᐸᓪᓕᐊᔾᔪᑎᒃᓴᐅᔪᓄᑦ ᐊᒻᒪ 
ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓂᒃ.

4.1.2 ᐱᓕᕆᖃᑎᒌᓪᓗᑎᒃ ᐊᔾᔨᒌᓕᖅᑎᑦᑎᓂᕐᒧᑦ ᐃᓅᓇᓱᐊᕐᓂᕐᒧᑦ ᐊᔪᕈᓐᓃᖅᓴᕈᑎᓄᑦ 
ᐃᓗᓕᖏᑦ ᐊᒻᒪ ᐃᓕᓐᓂᐊᖅᑕᐅᓂᖏᓐᓄᑦ.

4.1.3 ᐃᑲᔪᖅᑐᐃᓗᑎᒃ ᐱᕙᓪᓕᐊᔭᐅᓂᖏᓐᓄᑦ ᐊᒻᒪ ᑲᒪᒋᔭᐅᓂᖏᓐᓄᑦ ᑕᒪᒃᑯᐊ 
ᐃᓕᓐᓂᐊᕕᒻᒥᐅᖏᑦᑐᖅ ᐃᓕᓐᓂᐊᖅᑎᑦᑎᔾᔪᑕᐅᔪᑦ ᐱᖃᐅᓯᑎᓗᒋᑦ ᐃᓗᐊᓃᑦᑐᑦ 
ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᑦ.

4.a ᑎᑭᑉᐸᑦ ᒫᑦᓯ 31, 2014 ᐋᖅᑭᒃᓯᒪᔪᖅ 
ᐃᓅᓇᓱᐊᕐᓂᕐᒧᑦ ᐊᔪᓐᖏᓕᓴᕐᓂᕐᒧᑦ ᐱᓕᕆᔪᑦ.

4.b ᑎᑭᑉᐸᑦ ᒫᑦᓯ 31, 2014 ᐃᓅᑦᑎᐊᕈᓐᓇᕐᓂᕐᒧᑦ 
ᐃᑭᐊᒃᑭᕕᒃᑯᑦ ᑐᑭᓯᒋᐊᕐᒥᖕᒥᑦ.

4.c ᑎᑭᑉᐸᑦ ᒫᑦᓯ 31, 2016 ᐊᒥᓲᓂᖅᓴᐃᑦ 
ᓄᓇᕗᒻᒥᐅᑦ ᐱᔪᓐᓇᖅᓯᕙᓪᓕᐊᓗᑎᒃ 
ᐊᒻᒪ ᐊᑐᕐᓂᖅᓴᐅᓗᑎᒃ ᐃᓅᓇᓱᐊᕐᓂᕐᒧᑦ 
ᐊᔪᓐᖏᓐᓂᐅᔪᓂᑦ. 

4.2. ᐃᑲᔪᖅᑐᐃᓗᑎᒃ ᓄᒃᑎᕆᓂᕐᒧᑦ 
ᐃᓅᓇᓱᐊᕐᓂᕐᒧᑦ ᐊᔪᓐᖏᓐᓂᐅᔪᓂᒃ 
ᐊᑐᕐᓗᑎᒃ ᑕᒪᒃᑮᓐᓂᒃ 
ᐃᓕᓐᓂᐊᑎᑦᑎᓪᓚᕆᓐᓂᕐᒧᑦ 
ᑕᑯᓐᓇᖃᑦᑕᓂᕐᒧᓪᓗ.

ACL, AWC, DH, 
EDU, FS, I-NLC, 
KitIA, KivIA, 
NAC, NWC, 
QHRC, QIA, TFC

4.2.1 ᐊᑐᑦᑎᐊᓂᖅᓴᕆᓗᒋᑦ ᓴᖅᑭᔮᖅᐸᒌᖅᑐᑦ ᐱᓕᕆᐊᖑᔪᑦ ᐱᖃᓯᐅᔾᔨᔪᑦ ᐃᓅᓇᓱᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᐅᔪᑦ.

4.2.2 ᐃᑲᔪᖅᑐᐃᓗᑎᒃ ᐃᓚᒌᓄᑦ ᐊᒻᒪ ᑭᖑᕚᕆᓄᑦ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ 
ᐱᓕᕆᐊᖑᔪᓂᒃ.

4.2.3 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓅᓕᓯᕆᔨᒃᑯᓐᓂᑦ ᐃᒪᐃᓐᓂᐊᖅᑐᑦ:
 - ᕿᒥᕐᕈᓗᑎᒃ ᐊᒻᒪ ᖃᐅᔨᓴᕐᓗᑎᒃ ᐱᓕᕆᐊᓪᓗᐊᑕᐅᔪᓂᒃ ᑲᒪᒋᔭᐅᔪᓂᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓅᓯᓕᕆᔨᒃᑯᖏᓐᓂᒃ.

 - ᖃᐅᔨᓴᕐᓗᒋᑦ ᑮᓇᐅᔭᖃᖅᑎᑕᐅᓂᐅᒧᑦ ᑕᕝᕘᓇ ᓄᓇᕗᒻᒥ ᐊᖑᓇᓱᑦᑎᓐᓄᑦ 
ᐃᑲᔫᓯᐊᖑᕙᑦᑐᑦ ᐊᒻᒪ ᐊᓯᖏᓐᓂᒃ ᐋᖅᑮᓗᑎᒃ ᐊᒻᒪ ᐊᕙᒃᑯᑎᖃᕐᓗᑎᒃ ᐱᓕᕆᐊᓂᒃ 
ᐃᑲᔪᖅᑐᐃᔪᓂᒃ ᐃᓕᖅᑯᓯᑐᖃᖅᑎᒍᑦ ᐊᔪᕈᓐᓃᓴᕐᓂᕐᒥᒃ ᓂᕿᓕᐅᕐᓂᕐᒧᑦ.

 - ᓴᖅᑮᓗᑎᒃ  ᐃᓕᓐᓂᐊᕈᑎᒃᓴᐅᔪᓂᒃ ᐊᒻᒪ ᐅᖃᐅᓯᕐᒧᑦ ᐃᓕᓐᓂᐊᕈᑎᒃᓴᐅᔪᓂᒃ 
ᐃᑲᔪᖅᑐᐃᒧᑦ  ᐅᖃᐅᓯᕐᓂᒃ ᐊᔪᕈᓐᓃᖅᓴᓂᕐᒧᑦ, ᐊᐅᓪᓗᔾᔨᓗᐊᓐᖑᐊᕐᓗᑎᒃ, 
ᐊᔪᕐᓇᖏᑉᐸᑦ, ᐃᓄᐃᑦ ᓂᕿᖏᓐᓂᒃ ᐱᓂᕐᒧᑦ, ᐅᐸᓗᖓᐃᔭᐃᓂᕐᒧᑦ ᐊᒻᒪ 
ᑐᖅᑯᐃᓯᒪᓂᕐᒧᑦ.

4.3. ᓴᖅᑮᔮᖅᑎᑦᑎᓗᑎᒃ 
ᐱᕙᓪᓕᐊᑎᑦᑎᓂᕐᒧᑦ, 
ᑲᑐᔾᔨᓂᕐᒧᑦ, ᐊᒻᒪ 
ᐊᑐᖅᑕᐅᓂᖏᓐᓄᑦ ᖃᓄᑐᐃᓐᓇᖅ 
ᐃᓕᓐᓂᐊᑎᑦᑎᔾᔪᑎᒃᓴᐅᔪᑦ.

AWC, DH, EDU, 
I-NLC, NAC, 
NHC, QHRC

4.3.1 ᑐᑭᓯᒋᐊᕈᑎᒃᓴᐅᔪᓂᒃ ᓴᓇᓗᑎᒃ ᓂᕿᑦᑎᐊᕙᓐᓄᑦ, ᓂᕆᑦᑎᐊᖃᑦᑕᓂᕐᒧᑦ, ᐊᒻᒪ ᑮᓇᐅᔭᓂᒃ 
ᐊᑐᑦᑎᐊᓂᕐᒧᑦ ᐃᓕᓐᓂᐊᕐᓂᖅ ᐊᑐᐃᓐᓇᐅᑎᓪᓗᒍ ᓄᓇᕗᒻᒥᐅᓄᑦ.

4.4. ᐃᑲᔪᖅᑐᕐᓗᒋᑦ ᓄᓇᕗᒻᒥᐅᑦ 
ᐊᑐᐃᓐᓇᖃᖅᑎᓪᓗᒋᑦ 
ᐃᓕᓐᓂᐊᕈᑎᒃᓴᓂᒃ, ᐱᓕᒻᒪᒃᓴᓂᕐᒧᑦ 
ᐊᒻᒪ ᑎᓕᐅᕆᒋᐊᕐᓂᕐᒧᑦ.

ACL, AWC, DH, 
I-NLC, NHC, 
NWC, QHRC

4.4.1 ᐃᓕᓐᓂᐊᑎᑦᑎᓗᑎᒃ ᐃᓄᓐᓄᑦ ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ ᐃᓅᓇᓱᐊᕐᓂᕐᒧᑦ 
ᐊᔪᓐᖏᓕᓴᕐᓂᕐᒧᑦ.

4.5. ᐃᓚᓕᐅᑎᓗᒋᑦ ᐃᓅᓇᓱᐊᕐᓂᕐᒧᑦ 
ᐊᔪᓐᖏᓂᐅᔪᑦ ᒫᓐᓇᐅᔪᖅ 
ᐱᓕᕆᐊᓄᑦ ᐊᔪᕐᓇᓐᖏᒐᐃᑉᐸᑦ.

ACL, DH, FS, 
I-NLC, NAC

4.5.1 ᐃᑲᔪᖅᑐᐃᓗᑎᒃ ᓴᖅᑭᑕᐅᒃᑲᓂᕐᓂᖓᓄᑦ ᐊᖏᕐᕋᒥ ᐱᓕᕆᓂᕐᒧᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᖁᑦᑎᓂᖅᓴᐅᔪᓂᒃ ᐃᓕᓐᓂᐊᕐᕕᐅᔪᓂ.

4.5.2 ᐊᔪᕈᓐᓃᖅᓴᕙᓪᓕᐊᓗᑎᒃ ᐃᓅᓇᓱᐊᕐᓂᕐᒧᑦ ᐱᕙᓪᓕᐊᓂᕐᒧᑦ ᐊᑐᕐᓗᑎᒃ ᐊᔾᔨᒌᓐᖏᑦᑐᑎᓂᒃ 
ᐃᓐᓇᐃᑦ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ ᐃᓕᓐᓂᐊᖅᑎᑕᐅᓗᑎᒃ ᐊᒻᒪ ᐱᓕᕆᐊᖑᔪᑦ 
ᓄᑖᖑᔪᑦ ᐋᖅᑭᒃᑕᐅᕋᑖᕐᓂᑰᔪᑦ.

4.6. ᐃᓅᓇᓱᐊᕐᓂᕐᒧᑦ ᐊᔪᕈᓐᓃᓴᕐᓂᐅᔪᖅ 
ᐊᑐᐃᓐᓇᐅᑎᓐᓂᖅᓴᕆᓗᒍ 
ᑭᒃᑯᑐᐃᓐᓇᕐᓄᑦ ᐅᑭᐅᖏᑦ 
ᐊᔾᔨᒋᓐᖏᑦᑐᑦ, ᐊᕐᓇᐅᒐᓗᐊᖅᐸᑕ 
ᐊᖑᑕᐅᒐᓗᐊᖅᐸᑦ, 
ᐊᐅᓪᓗᔾᔨᓗᐊᖑᐊᕐᓗᑎᒃ 
ᑭᓇᑐᐃᓐᓇᕐᓂᖏᓐᓂᒃ ᓄᓇᖃᖅᑐᓂᒃ.

DH, EDU, I-NLC 4.6.1 ᐋᖅᑮᓗᑎᒃ, ᓴᖅᑮᓪᓗᑎᒃ ᐊᒻᒪ ᑕᑯᒃᓴᐅᑎᑦᑎᒋᐊᕐᓗᑎᒃ  ᖃᓄᐃᖏᑦᑎᐊᖅᑐᒥᒃ 
ᐃᓅᓯᖃᕐᓂᕐᒧᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᒥᒃ.

4.6.2 ᓴᖅᑮᓗᑎᒃ ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑕᐅᔪᒃᓴᓂᒃ ᐃᓚᓕᐅᑎᓯᒪᓗᒋᑦ ᓂᕿᑦᑎᐊᕙᓐᓂᒃ 
ᓴᖅᑭᔮᖅᑎᑦᑎᓂᕐᒧᑦ ᐃᓕᓐᓂᐊᕈᑎᒃᓴᐅᔪᓄᑦ.

4.6.3 ᓴᖅᑭᔮᖅᑎᑦᑎᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᓂᒃ ᐃᓚᐅᑎᑦᑎᔪᓂᒃ 
ᓄᓇᖃᖅᑐᓕᒫᓂᒃ.

5 ᐱᓕᕆᐊᑦ ᓄᓇᓕᓐᓂᓗ ᐱᒋᐊᖅᑕᐅᕙᓪᓕᐊᔪᑦ
ᑐᕌᖅᑕᑦ ᐃᑲᔪᖅᑐᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
5.1 ᐱᐅᓯᒋᐊᖅᑎᑦᑎᑲᓐᓂᕐᓗᑎᒃ 

ᐊᒻᒪ ᐊᖏᓪᓕᒋᐊᕐᓗᒍ 
ᓂᕿᑦᑎᐊᕙᓕᕆᓂᐅᕙᑦᑐᖅ 
ᓱᕈᓯᕐᓄᑦ ᐃᓕᓐᓂᐊᕐᕕᓐᓂ ᓄᓇᕗᒻᒥ.

ACL, DH, EDU, 
FS, NWC, QIA

5.1.1 ᓴᖅᑮᓗᑎᒃ ᐅᓛᕈᒻᒥᑕᕐᓂᕐᒧᑦ ᐱᓕᕆᓂᐊᖅᑐᒥᒃ ᖃᐅᔨᓇᓱᐊᖅᑐᓂᒃ ᖃᓄᖅ ᒫᓐᓇᐅᔪᖅ 
ᑕᒪᓐᓇ ᐅᓛᕈᒻᒥᑕᕐᓂᐅᕙᑦᑐᖅ ᐱᐅᓯᒃᑲᓐᓂᕈᓐᓇᕐᒪᖔᖅ.

5.1.2 ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒌᓐᓂᐊᖅᐳᑦ ᖃᐅᔨᓇᓱᐊᕐᓗᑎᒃ ᖃᓄᖅ 
ᐃᑲᔪᖅᑐᐃᔪᓐᓇᕐᒪᖔᑕ ᑮᓇᐅᔭᖃᖅᑎᑦᑎᓐᓇᕐᒧᑦ ᐅᓛᕈᒻᒥᑕᕐᓂᕐᒧᑦ ᐅᕝᕙᓗ ᐊᔾᔨᐸᓗᖏᓐᓂ 
ᐱᔭᐅᓇᓱᐊᖅᑐᓂᒃ.

5.1.3 ᓴᖅᑮᓗᑎᒃ ᐊᒻᒪ ᖁᕝᕙᑎᑦᑎᒋᐊᕐᓗᑎᒃ ᐅᓪᓛᕈᒻᒥᑕᖅᑎᑦᑎᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ 
ᐊᒻᒪ ᐅᓪᓛᕈᒻᒥᑕᕐᓇᕐᒧᑦ ᓂᕿᓕᐅᕈᑎᐅᔪᓂᒃ.

5.a ᑎᑭᑉᐸᑦ ᒫᑦᓯ 31, 2014 ᐋᖅᑭᒃᓯᒪᔪᖅ 
ᐅᓪᓛᕈᒻᒥᑕᕐᓂᕐᒧᑦ ᐱᓕᕆᔪᓂᒃ.

5.b ᑎᑭᑉᐸᑦ ᒫᑦᓯ 31, 2014 ᐅᓪᓛᕈᒥᑕᕐᓂᕐᒧᑦ 
ᐱᓕᕆᐊᒃᓴᖕᒧᑦ ᐅᖃᓕᒫᒐᕋᓛᖅ ᐊᒻᒪᓗ 
ᐅᓪᓛᕈᒥᑕᕐᓂᕐᒧᑦ ᐱᓕᕆᐊᒃᓴᖕᒧᑦ 
ᓂᖅᖠᐅᕈᑎᓄᑦ ᕿᒥᕐᕈᐊᒐᖅ.

5.c ᑎᑭᑉᐸᑦ ᒫᑦᓯ 31, 2014 ᐋᖅᑭᒃᓯᒪᔪᖅ 
ᓄᓇᓕᓐᓃᑦᑐᑦ ᖃᓄᐃᓕᐅᓂᕐᒧᑦ ᐱᓕᕆᔪᑦ.

5.d ᑎᑭᑉᐸᑦ ᑏᓯᒻᐱᕆ 31, 2014 ᐱᔭᕇᖅᓯᒪᔪᖅ 
ᐊᒻᒪ ᑐᓂᐅᖅᑲᖅᑕᐅᓗᑎᒃ ᒪᓕᒃᑕᐅᔪᒃᓴᖅ 
ᑮᓇᐅᔭᖃᖅᑎᑦᑎᔪᓐᓇᖅᑐᓄᑦ ᓄᓇᓕᓐᓂ 
ᐱᓕᕆᐊᖑᔪᓄᑦ.

5.e ᑎᑭᑉᐸᑦ ᒫᑦᓯ 31, 2015 ᐱᔭᕇᖅᓯᒪᔪᖅ 
ᐊᒻᒪ ᑐᓂᐅᖅᑲᖅᑕᐅᔪᒃ ᐃᑲᔪᕈᑎᒃᓴᐅᔪᑦ 
ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᒧᑦ 
ᐃᓱᒪᒋᔭᒃᓴᐅᔪᑦ.

5.f ᑎᑭᑉᐸᑦ ᒫᑦᓯ 31, 2015 ᐱᔭᕇᖅᓯᒪᔪᖅ 
“ᖃᓄᖅ” ᒪᓕᒃᑕᐅᔭᕆᐊᖃᖅᑐᖅ ᓄᓇᓕᖕᓂ 
ᐱᓕᕆᐊᒃᓴᓄᑦ ᐱᒋᐊᖅᑎᑦᑎᓂᕐᒥᑦ.

5.2 ᐃᑲᔪᖅᑐᐃᓗᑎᒃ ᑲᑐᔾᔨᓂᕆᔭᖏᓐᓂᒃ 
ᓄᓇᓕᓐᓂ ᐱᓕᕆᐊᖑᔪᑦ ᐊᒻᒪ 
ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑎᐅᔪᑦ.

DH 5.2.1 ᓴᖅᑮᓗᑎᒃ ᓄᓇᓕᓐᓅᖓᔪᓂᒃ ᖃᓄᐃᓕᐅᕐᓂᕐᒧᑦ ᐱᓕᕆᔪᓄᑦ ᕿᓂᕐᓗᑎᒃ ᖃᓄᖅ 
ᓄᓇᓕᓐᓂ ᑐᕌᖓᔪᓂᒃ ᓂᕆᔭᒃᓴᖃᕐᓂᕐᒧᑦ ᐱᒋᐊᕈᑕᐅᕙᓪᓕᐊᒧᑦ ᐃᑲᔪᖅᑐᖅᑕᐅᔪᓐᓇᖅᑐᑦ.

5.2.2 ᐱᔭᕇᔭᕐᓗᑎᒃ ᐊᒻᒪ ᑐᓂᐅᖅᑲᐃᓗᑎᒃ ᒪᓕᒃᑕᐅᔪᒃᓴᓂᒃ ᑮᓇᐅᔭᖃᖅᑎᑦᑎᔨᒃᓴᐅᔪᓂᒃ 
ᓄᓇᓕᓐᓂ ᐱᔭᐅᕙᓪᓕᐊᓂᐊᖅᑐᓂᒃ.

5.2.3 ᓴᖅᑮᓗᑎᒃ ᐱᓕᕆᔾᔪᑕᐅᔪᓂᒃ ᖃᓄᐃᓐᖏᓐᓂᕐᒧᑦ ᐱᓕᕆᐊᒧᑦ ᐃᓱᒪᒋᔭᐅᔪᓂᒃ ᐊᒻᒪ 
ᑐᓂᐅᖅᑲᖅᑕᐅᓗᑎᒃ ᐃᓕᓐᓂᐊᒐᒃᓴᐅᔪᑦ ᓄᓇᓕᓐᓄᑦ.

5.3 ᐅᐸᓗᖓᐃᔭᐃᓗᑎᒃ ᐊᒻᒪ 
ᐊᑐᐃᓐᓇᖃᖅᑎᑦᑎᓗᑎᒃ ᓄᓇᓕᓐᓂ 
ᐱᓕᕆᐊᖑᔪᓄᑦ ᐃᑲᔪᕋᓱᐊᕐᓗᒋᑦ 
ᐋᖅᑭᒃᓯᒪᑦᑎᐊᓂᐊᕐᒪᑕ ᐊᒻᒪ 
ᐊᐅᓚᐃᓐᓇᕈᓐᓇᕐᓂᐊᕐᒪᑕ.

ᑲᑐᔾᔨᖃᑎᒌᑦ  
ᐃᓚᒋᔭᐅᔪᑦ 
ᓈᒻᒪᒋᔭᐅᓂᖏᑦ

5.3.1 ᐅᐸᓗᖓᐃᔭᐃᓗᑎᒃ ᐊᒻᒪ ᑐᓂᐅᖅᑲᐃᓗᑎᒃ “ᖃᓄᖅ” ᒪᓕᒋᐊᖃᖅᑐᓂᒃ 
ᐱᒋᐊᖅᐸᓪᓕᐊᓂᕐᒧᑦ ᓄᓇᓕᓐᓂ ᐱᓕᕆᐊᖑᔪᓄᑦ.

5.4 5.4 ᓴᖅᑭᔮᖅᑎᓪᓗᒋᑦ 
ᐋᖅᑭᒃᓯᒪᓂᖏᑦ ᐊᒻᒪ 
ᑲᔪᓯᑎᑕᐅᓐᖏᓐᓇᕐᓗᑎᒃ ᓄᓇᓕᓐᓂ 
ᐱᓕᕆᐊᖑᔪᑦ ᐃᑲᔪᖅᑐᐃᔪᑦ 
ᓂᕿᒃᓴᖅᑕᖃᕐᓂᕐᒥᒃ.

ᑲᑐᔾᔨᖃᑎᒌᑦ  
ᐃᓚᒋᔭᐅᔪᑦ 
ᓈᒻᒪᒋᔭᐅᓂᖏᑦ

5.4.1 ᐃᑲᔪᖅᑐᐃᓗᑎᒃ ᓴᖅᑮᓂᕐᒧᑦ ᓄᓇᓕᓐᓂ ᓂᕿᓕᕆᕕᐅᔪᓂᒃ ᐊᑕᖐᔪᓂᒃ ᑭᒃᑯᑐᐃᓐᓴᕐᓄᑦ 
ᓂᕿᓕᐅᕆᐅᒃᓴᓂᕐᒧᑦ ᐃᓪᓗᓂᒃ ᐊᒻᒪ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᖑᔪᓂᒃ.

5.4.2 ᐃᑲᔪᖅᑐᐃᓗᑎᒃ ᕼᐊᒻᓚᒃᑯᑦ ᕿᓂᖅᑎᓪᓗᒋᑦ ᓴᖅᑮᓂᕐᒧᑦ ᓂᕿᓕᕆᕕᐅᔪᓐᓇᖅᑐᓂᒃ.

6 ᐊᑐᐊᒐᑦ ᒪᓕᒐᐃᓪᓗ
ᑐᕌᖅᑕᑦ ᐃᑲᔪᖅᑐᑦ ᖃᓄᐃᓕᐅᕐᓃᑦ ᓴᖅᑭᖅᑐᑦ
6.1 ᐃᑲᔪᖅᑐᐃᓗᑎᒃᐊᑐᓕᑦᑎᑕᐅᓂᖏᓐᓄᑦ 

ᓂᕿᓄᑦ ᑐᕌᖓᔪᑦ 
ᒪᓕᒃᑕᐅᔭᕆᐊᖃᖅᑎᑕᐅᔪᑦ 
ᐊᒻᒪ ᒪᓕᒐᐅᔪᑦ ᐃᑲᔫᑎᖃᖅᑐᑦ 
ᓂᕿᒃᓴᖅᑕᖃᕐᓂᕐᒧᑦ.

ACL, DH, NDC, 
NWC

6.1.1 ᐃᑲᔪᖅᑐᐃᓗᑎᒃ ᑐᓂᓯᖃᑦᑕᓂᕐᒧᑦ ᓂᕿᓄᑦ ᐱᖁᔭᕐᔪᐊᖅ ᓴᖅᑮᓂᕐᒧᑦ ᓄᓇᓕᓐᓂ 
ᑲᑐᔾᔨᖃᑎᖃᕐᓗᑎᒃ ᓂᐅᕕᕐᕕᐅᔪᑦ, ᐃᓄᐃᑦ ᓂᕿᖏᓐᓄᑦ ᐱᑎᑦᑎᕙᑦᑐᑦ, ᐊᒻᒪ 
ᓄᓇᓕᓐᓃᑦᑐᑦ ᓂᕿᓕᕆᓂᕐᒧᑦ ᐱᓕᕆᒧᑦ. 

6.1.2 ᐃᑲᔪᖅᑐᐃᓗᑎᒃ ᑐᓂᓯᖃᑦᑕᓂᕐᒧᑦ ᓂᕿᓄᑦ ᐱᖁᔭᒃᔪᐊᒥᒃ ᑲᑐᔾᔨᖃᑎᖃᕐᓗᑎᒃ 
ᑐᑭᓯᒋᐊᕈᑎᒃᓴᐅᔪᓂᒃ ᑕᐃᒃᑯᓄᖓ ᑐᓂᓯᕙᑦᑐᓄᑦ ᐱᕙᑦᑐᓄᓪᓗ ᖃᓄᖅ ᐱᒻᒪᕆᐅᓂᖓᓂᒃ 
ᓂᕿᑦ ᐊᑦᑕᓇᓐᖏᒋᐊᖃᕐᓂᖏᓐᓂᒃ ᐊᒻᒪ ᓂᕿᓂᒃ ᐊᑦᑕᕐᓇᓐᖏᑦᑐᒃᑯᑦ ᑲᒪᓂᕐᒧᑦ.

6.1.3 ᕿᓂᕐᓗᑎᒃ ᖃᓄᖅ ᐱᐅᓯᒋᐊᕈᓐᓇᕐᒪᖓᖅ ᓂᕿᓴᖃᕆᐊᖃᓂᕐᒧᑦ ᐊᑐᐊᒐᐅᒧᖅ ᐊᑐᑎᕐᓗᑎᒃ 
ᐋᖅᑭᒋᐊᖅᑕᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᖁᔭᕐᒧᑦ.

6.a ᑎᑭᑉᐸᑦ ᒫᑦᓯ 31, 2015 ᓄᓇᓕᓐᓂ 
ᑲᑐᔾᔨᖃᑎᒌᓐᓂᖅ ᓂᕿᓂᒃ 
ᓂᐅᕕᐊᒃᓴᖃᖅᐸᑦᑐᑦ, ᐃᓄᐃᑦ ᓂᕿᖏᓐᓂᒃ 
ᐱᑎᑦᑎᕙᑦᑐᑦ, ᐊᒻᒪ ᓄᓇᓕᓐ ᓂᕿᓕᕆᓂᕐᒧᑦ 
ᐱᓕᕆᐊᖑᔪᑦ ᐊᑐᐃᓐᓇᖅᑕᖃᕈᓐᓇᓂᐊᕐᒪᑦ 
ᐊᔪᖅᑎᑕᐅᓐᖏᑦᑐᓂᒃ ᓂᕿᓂᒃ ᑕᒪᒃᑯᓄᖓ 
ᓄᓇᓕᓐᓂ ᑲᑐᔾᔨᖃᑎᒌᓄᑦ ᐊᒻᒪ ᐱᓕᕆᐊᓄᑦ.

6.b ᑎᑭᑉᐸᑦ ᒫᑦᓯ 31, 2016 ᓇᓗᓇᐃᔭᐃᓂᖅ 
ᐊᑐᐊᒐᕐᓂᒃ ᐃᓚᓕᐅᔾᔭᐅᔪᒃᓴᓂᒃ ᒪᓕᒐᕐᓄᑦ, 
ᒪᓕᒃᑕᐅᔭᕆᐊᓕᓐᓄᑦ ᐊᒻᒪ ᐊᑐᐊᒐᕐᓄᑦ.

6.c ᑎᑭᑉᐸᑦ ᒫᑦᓯ 31, 2016 ᑲᒪᒋᔭᖃᕐᓗᑎᒃ 
ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᒍᑕᐅᔪᒥᒃ 
ᐱᔾᔪᑎᖃᖅᑐᒥ ᓱᒃᑯᐊᕿᖃᑦᑕᓂᕐᒧᑦ.

6.2 ᖃᐅᔨᓴᕐᓗᒋᑦ ᓈᒻᒪᒃᑲᓗᐊᕐᒪᖔᑕ 
ᐊᒻᒪ ᐊᑑᑎᖃᑦᑎᐊᕋᓗᐊᕐᒪᖔᑕ 
ᓂᕿᓄᑦ ᐃᑲᔪᕈᑕᐅᕙᑦᑐᑦ 
ᓱᒃᑯᐊᕿᓕᕆᔨᒃᑯᓐᓂᑦ.

FS, NA-PS 6.2.1 ᐊᑐᕐᓗᒋᑦ ᖃᐅᔨᔭᐅᔪᑦ ᐆᒃᑑᑕᐅᔪᒥᒃ ᓄᓇᕗᒻᒥ ᓂᕿᑦ ᐊᑭᖏᓐᓂᒃ ᖃᐅᔨᓴᕐᓂᕐᒧᑦ ᐊᒻᒪ 
ᓄᓇᕗᓕᒫᒥ ᐊᑭᓂᒃ ᖃᐅᔨᓴᕐᓂᐅᔪᒫᕐᓂᐊᖅᑐᖅ ᐃᑲᔪᕐᓂᐊᕐᒪᑦ ᐊᔾᔨᒌᓕᕐᔪᒥᑎᑕᐅᓗᑎᒃ 
ᓱᒃᑯᐊᕿᒧᑦ ᐃᑲᔪᕈᑕᐅᕙᑦᑐᑦ ᑕᒪᐅᖓ ᐃᓅᓇᓱᐊᕐᓂᕐᒧᑦ ᐊᑭᑐᓂᖓᓄᑦ ᓄᓇᕗᒻᒥ.

6.2.2 ᕿᒥᕐᕈᓗᒍ ᓱᒃᑯᐊᕿᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᒪᓕᒃᑕᐅᔭᕆᐊᖃᖅᑐᑦ ᐃᓚᓕᐅᑎᓗᒋᑦ 
ᐊᑐᐊᒐᐅᔪᑦ ᒪᓕᓐᓂᐊᖅᑐᑦ ᐊᑭᑐᓂᖓᓄᑦ ᓄᓇᕗᒻᒥ.

6.2.3 ᑲᒪᒋᔭᖃᕐᓗᑎᒃ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᒍᑕᐅᔪᒥᒃ ᐱᔾᔪᑎᖃᖅᑐᒥ ᓱᒃᑯᐊᕿᖃᑦᑕᓂᕐᒧᑦ.
6.3 ᖃᐅᔨᓴᕐᓗᑎᒃ ᐊᑐᐊᒐᕐᓂᒃ   ᐊᒻᒪ 

ᒪᓕᒐᐅᔪᓂᒃ ᖃᓄᖅᑑᕈᑎᒃᓴᐅᔪᓂᒃ 
ᐊᒥᒐᓗᐊᓐᖏᑦᑐᓂᒃ 
ᑮᓇᐅᔾᔭᒃᓴᑎᑦᑎᓂᐊᖅᑐᓂᒃ 
ᓄᓇᕗᒻᒥᐅᓄᑦ ᐊᒻᒪ 
ᖃᑦᑏᓐᓇᕈᕆᐊᕐᓗᒋᑦ 
ᐃᖅᑲᓇᐃᔭᕈᒪᓐᖏᔾᔪᑕᐅᕙᑦᑐᑦ.

DOF, NHC 6.3.1 ᕿᒥᕐᕈᓗᒍ ᑖᒃᓯᔭᕈᓯᐅᔪᖅ ᖃᐅᔨᓴᑦᑎᐊᕐᓗᒋᑦ ᐊᑭᖏᑦ ᐊᒻᒪ ᐋᖅᑭᒃᓯᒪᓂᖏᑦ 
ᐊᔾᔨᒌᔾᔪᒥᒐᓗᐊᕐᒪᖓᑕ, ᐊᑲᐅᓗᑎᒃ, ᐊᒻᒪ ᐊᑲᕐᕆᓂᖏᑦ.

6.3.2 ᐊᑐᓕᖅᑎᑕᐅᓗᑎᒃ ᐊᓯᔾᔨᕈᑕᐅᔪᑦ ᐃᓪᓗᒧᑦ ᐊᑭᓕᖅᓲᑕᐅᕙᑦᑐᑦ 
ᑲᔪᖏᖅᓴᐃᔾᔪᑕᐅᒃᑲᓂᕐᓂᐊᕐᒪᑕ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᐊᑐᖅᑐᐊᖅᑐᓄᑦ 
ᐃᖅᑲᓇᐃᔭᕈᓐᓇᖅᓯᕙᓪᓕᐊᖁᓪᓗᒋᑦ.

6.3.3  ᐊᑐᕐᓗᒍ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑕᖐᔪᓄᑦ ᐃᓪᓗᓕᕆᓂᕐᒧᑦ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᖃᓄᖅᑑᓂᕐᒧᑦ ᐸᕐᓇᒍᑕᔪᖅ, ᐋᖅᑮᑲᓐᓂᕐᓗᑎᒃ 
ᓯᕗᓪᓕᐅᔾᔭᐅᖁᔭᐅᔪᓂᒃ ᐅᒃᐱᕈᓱᓖᓂᕐᒧᑦ ᐃᒻᒥᓂ ᐱᔪᓐᓇᕐᓂᕐᒧᑦ ᑕᒪᒃᑯᓄᖓ 
ᐃᓗᓪᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᐊᑐᖅᑐᐊᖅᑐᓂᒃ.

6.4 ᖃᐅᔨᒋᐊᕐᓗᑎᒃ ᐊᑐᐊᒐᕐᓄᑦ 
ᒪᓕᒐᐅᔪᓄᑦ ᖃᓄᖅᑑᕈᑕᐅᔪᓐᓇᖅᑐᑦ 
ᓴᐳᔾᔨᓯᒪᓂᐊᖅᑐᑦ 
ᓴᖅᑭᔮᖅᑎᑦᑎᓂᐊᖅᑐᑦ 
ᐃᓅᓇᓱᐊᕐᓂᕐᒧᑦ ᐃᓕᖅᑯᓯᑐᖃᖅ 
ᐊᑐᕐᓗᒍ..

ᑲᑐᔾᔨᖃᑎᒌᑦ 6.4.1 ᐃᓕᑉᐸᓪᓕᐊᓗᑎᒃ ᖃᓄᖅ ᑕᒪᒃᑯᐊ ᐃᓕᖅᑯᓯᑐᖃᖅᑎᒍᑦ ᐆᒪᓇᓱᐊᓐᓂᕐᒧᑦ 
ᐃᑲᔪᖅᑐᖅᑕᐅᓗᑎᒃ ᐊᓯᖏᓐᓂᒃ ᐅᑭᐅᖅᑕᖅᑐᒦᑦᑐᓂᒃ ᑲᓇᑕᒥᓪᓗ.

ᓄᓇᕗᒻᒥ ᓂᕿᖃᐃᓐᓇᑎᑦᓯᓂᕐᒧᑦ ᑲᑎᒪᕐᔪᐊᕐᓂᕐᒧᑦ


